
ጁሌ ዋንግን ናይ...ኣገልግሎት ጥዕና 
ኣብ ...

መጻኢ ዕድል ኪርኩክ 
. . .?

ኣብ ዞባ ማእከል፡ ንተመሃሮ 2ይ ደረጃ 
ኣብያተ-ትምህርቲ ኣዱሊስ፡ ይስሓቕ-
ተወልደመድህንን ቅድስቲ-ማርያምን 

ንመሰሰኒ ማዕከን ሕድሪ ሰማእታትን 
ንስንኩላንን ገንዘባውን ዓይነታውን ሓገዝ 
ከምእተበርከተ፡ ሚኒስትሪ ዕዮን ሰብኣዊ 
ድሕነትን ሓቢሩ።
ብመሰረት’ቲ ሓበሬታ፡ ነባሪት ዞባ 

ማእከል ወይዘሮ ጽገሃና ጊላዝጊ - ከም 

ባንክ ኤርትራ፡ ገያሾ ካብ ኤርትራ 
ሒዞምዎ ዝወጹ ዝለዓለ መጠን ባጤራ 
ናቕፋ ዝውስን፡ ሕጋዊ ምልክታ ቊጽሪ 
129/2017 ኣውጺኡ።
እዚ ብ25 ጥቅምቲ ኣብ ጋዜጣ ኣዋጃት 

ኤርትራ ተሓቲሙ ወጺኡ ዘሎ ሕጋዊ 
ምልክታ፡ ካብ ኤርትራ ዝወጹ ገያሾ 
ሒዞምዎ ክወጹ ዝፍቀድ ዝለዓለ መጠን 
ባጤራ ናቕፋ፡ ከምኡ’ውን መዓላኡን 
ምኽንያቱን ዛጊት ብሕጊ ተወሲኑ 
ከምዘይጸንሐ ብምጥቃስ፡ ነዚ ብሕጊ 
ምውሳን፡ ንግቡእ ኣጠቓቕማ’ቲ ሃገራዊ 
ባጤራ ኣገዳሲ ከምዝኾነ ኣፍሊጡ።
እቲ ሕጋዊ ምልክታ፡ ካብ ኤርትራ 

ዝወጹ ገያሾ ሒዞምዎ ክወጹ ዝፍቀደሎም 
ዝለዓለ መጠን ናቕፋ 1000 (ሓደ ሽሕ) 

ኮይኑ፡ እዚ ግን ንትሕቲ 18 ዓመት 
ዝዕድመኦም ገያሾ ከምዘየጠቓልል 
ኣነጺሩ።
ካብ’ዚ ዝተጠቕሰ ሓደ ሽሕ ናቕፋ 

ንላዕሊ ሒዙ ዝተረኽበ ገያሻይ፡ ገንዘቡ 
ክህገር ምዃኑ ዘነጸረ ባንክ ኤርትራ፡ እቲ 
ገንዘብ ልዕሊ 5000 (ሓሙሽተ ሽሕ) 
ምስ ዝኸውን ግና፡ እቲ ሒዝዎ ዝጸንሐ 
ገያሻይ ብምጥሓስ ሕጊ ተኸሲሱ 
ብመሰረት ገበናዊ ሕጊ ኤርትራ ዘድሊ 
ስጒምቲ ከምዝውሰደሉ ሓቢሩ። 
ባንክ ኤርትራ ኣብ መወዳእታ፡ እዚ 

ሕጋዊ ምልክታ፡ ካብ’ቲ ኣብ ጋዜጣ 
ኣዋጃት ኤርትራ ተሓቲሙ ዝወጸሉ 25 
ጥቅምቲ 2017 ተግባራዊ ኮይኑ ከምዘሎ 
ኣፍሊጡ። 

ገያሾ ሒዞምዎ ዝወጹ መጠን 
‘ባጤራ ናቕፋ’ ዝውስን ሕጋዊ 

ምልክታ ወጺኡ

ገንዘባውን ዓይነታውን ሓገዝ ተበርኪቱ

መቐጸልታ ናይ’ቲ በብእዋኑ ክትገብሮ 
ዝጸንሐት ወፈያታት፡ 20 ሽሕ ናቕፋ 
ንመሰሰኒ ማዕከን ሕድሪ ሰማእታት 
ኣበርኪታ።
ኤምባሲ ቻይና ኣብ ኤርትራ ድማ፡ 

ንስንኩላን ዘገልግላ 40 ዓረብያታት 

ከምዘበርከተ፡ እቲ ሓበሬታ ኣረዲኡ። 
ኣብ’ቲ ናይ ምርኽኻብ ስነ-ስርዓት፡ 

ሚኒስተር ዕዮን ሰብኣዊ ድሕነትን ወይዘሮ 
ልኡል ገብርኣብን ኣምባሳደር ቻይና 
ኣብ ኤርትራ ሚስተር ያንግ ዚጋንግን 
ተረኺቦም ነይሮም። 

ከምኡ’ውን ማእከላይ ደረጃ ቤት-
ትምህርቲ በይሉል፡ ኣብ ምዕቃብ ክብርታት 
ሕብረተ-ሰብን ምክልኻል ገበንን ዘተኰረ 

ኣስተምህሮታት ተዋሂቡ።
ኣዛዚ 2ይ መደበር ፖሊስ ካፒቴን 

ተኸስተ ተኽለን ሓላፊ ሃማመተኤ ንኡስ 

ዞባ ማእከል ከተማ መንእሰይ ታረቀ 
ዘርአን ኣብ ዝሃብዎ መብርሂ፡ መንእሰያት 
ብሕግታት ቤት-ትምህርቲ ተማእዚዞም 

ኣብ ትምህርቶም ከድህቡን ካብ ገበናት 
ክርሕቑን በብእዋኑ ንዝግበረሎም ዘሎ 
መማእዘኒ ጐስጓሳት ብግቡእ ተገንዚቦም፡ 
መሰረት ብሩህ መጻኢኦም ከንጽፉ 
ኣተሓሳሲቦም።
ንሳቶም ኣስዒቦም፡ ታሪኾም ብግቡእ 

ዝፈልጡን ክብርታት ሕብረተ-ሰቦም 
ዝዕቅቡን መንእሰያት ንምዂስኳስ ኣብ 
ዝካየድ ንጥፈታት፡ ውህደት ኩለን ኣካላት 
ክዓዝዝ ተላብዮም።
ዳይረክተር ማእከላይ ደረጃ ቤት-

ምህርቲ ኣዱሊስ መምህር ብርሃነ ኣብርሃ፡ 
ትምህርቲ መሰረት ምዕባለኦምን ምዕባለ 
ሃገሮምን ስለዝኾነ፡ ተመሃሮ ተፈጢሩሎም 
ንዘሎ ጥጡሕ ናይ ትምህርቲ ባይታ 
ብግቡእ ክረብሑሉን ብድስፕሊን 
ተማእዚኖም ብሩህ መጻኢኦም ከማዕድዉን 
ኣዘኻኺሩ።
ተሳተፍቲ ኣብ መወዳእታ፡ ከምዚ 

ዝኣመሰለ ኣገዳሲ ኣስተምህሮ፡ ቀጻልነት 
ክህልዎ ተላብዮም። 

ማእከል - ንተመሃሮ ኣብ ምዕቃብ ክብርታት ዘተኰረ ኣስተምህሮ ተዋሂቡ

መስመራት ናቕፋ - ኣዶብሓን ናቕፋ - ኣፍዓበትን 
ይጽገን ኣሎ

ብዝናብ ተበላሽዩ ንመጓዓዝያ ኣጸጋሚ 
ኮይኑ ዝጸንሐ ናይ ሓመድ መስመራት 
ናቕፋ - ኣዶብሓን ናቕፋ - ኣፍዓበትን፡ 
ነበርቲ በብምምሕዳር ከባቢኦም 
ተወዲቦም ብወፈራታት ይጽግንዎ 
ከምዘለዉ፡ ወኪል ኤሪና ኣብ ንኡስ ዞባ 
ናቕፋ ሓቢሩ።

እቲ ካብ ወርሒ መስከረም ጀሚሩ 
ዝሰላሰል ዘሎ ዕማም፡ ካብ ናቕፋ ናብ 
ኣዶብሓ 35 ኪሎ-ሜተር፡ ካብ ናቕፋ ናብ 

ኣፍዓበት ድማ 40 ኪሎ-ሜተር ኮይኑ፡ 
ሰራሕተኛታት መንግስትን ተመሃሮን 
እውን ይሳተፍዎ ከምዘለዉ ተፈሊጡ።

ተሳተፍቲ ኣብ ዝሃብዎ ሓበሬታ፡ እቲ 
ጽርግያ ኣብ ወቕቲ ክራማት ብውሕጅ 
ድሕሪ ምብልሻዉ፡ ኣብ ኣገልግሎት 

መጓዓዝያ ብሕልፊ ሕሙማት ኣብ 
ምምልላስ ክጽገሙ ምጽንሖም ገሊጾም።
ብዘይካ’ዚ፡ ካብ ናቕፋ ናብ ምምሕዳር 

ከባቢ ሮራ-ሓባብ፡ ከምኡ’ውን ካብ ናቕፋ 
ናብ ኣግራዕ ዘሎ ናይ ሓመድ ጽርግያታት፡ 
ብተመሳሳሊ ኣገባብ ከምእተጸገነ፡ እቲ 
ሓበሬታ ኣረዲኡ። 

ትካል ጀነራል ሞተርስ 

ስ/ዮናታን የዕብዮ

ቨንገር፡ ኣብ ክረምቲ 
ክግምገም . . .

ብዘይካ ሰኑይ መዓልታዊ እትሕተም ጋዜጣ

ምስጋና ተዓገስ
ኣስቴር ካሕሳይ

ሰማያዊት ሓይለኣብ

ኤደን ሃብተኣብ
ሊድያ ስልጣን

በይሉል ገ/ሚካኤል

ለይ-ኣውት

ሰዓት           	        መደብ
12፡00                                  ካርቱን
12፡30                                 ዜና ትግርኛ
12፡50                                 ዕላል ጥበባት
13፡30                                 ዜና ዓረብ
13፡40                                 ፓኖራማ
14፡25                                 sport highlights
15፡10                                 ሄራር       
15፡50                          N/Geographic
16፡50                          ልዝብ መንእሰያት 
17፡35                         ዳረት ቃና     
18፡30                          ሙ/ድራማ
20፡00                          ዜና ትግረ
20፡10                          ጉዳይ ኣብ ዘተ
21፡00                          ዜና ትግርኛ 
21፡25                          ጩራ ጥዕና
22፡00                          ዜና ዓረብ   
22፡10                          ኣልመጀላ 

22፡30                          ዜና እንግሊዝ 
22፡40                          FILM

 ሎሚ መደብ ERI-TV

ሰዓት                              መደብ

09፡00                           ፍዮሪና

09፡30                           ሄሎው ደባይ

11፡15                          ኣብዚ ሰሙን’ዚ

11፡45                          ሙ/ድራማ

12፡15                          ዶክተራት ኣብ ስትድዮ ብቐጥታ

13፡15                                 ኢድኣት
14፡00                                 ሞዛይክ 
16፡30                                 ፓኖራማ
17፡10                                 ማእገር 
18፡50                                 ህርመት                                
20፡00                                 ዜና ትግረ
20፡10                                 ዝሕረት
21፡00                                 ዜና ትግርኛ
21፡25                                 ድባብ

22፡00                                 ዜና  ዓረብ
22፡10                          tec insight
22፡30                          ዜና እንግሊዝ
22፡40                          FILM

ሰኑይ 23/10/2017

ሰንበት 29/10/2017

ሰዓት                          መደብ

09፡00                         ካርቱን

09፡02                         ምኽሪ ሞያውያን

10፡10                         N/Geographic 

11፡00                         ዘተ ስፖርት 

11፡45                         ፓኖራማ

12:30                         ዜና ትግርኛ

12፡50                         ጩራ ጥዕና

13:30                         ዜና ዓረብ 

13:40                         ኢዳኣት

14:00                         ናትራን  

16:00                         ዶክተራት  ኣብ ስትድዮ

17:00                         ሄራር

17:55                         ሙ/ድራማ

18፡55                        ደረት ቃና

20:00                         ዜና ትግረ

20፡10                         ልዝብ መንእሰያት

21፡00                         ዜና ትግርኛ

21፡25                         ደ/ደ/ሓደ ልቢ

22፡00                         ዜና ብዓረብ

22፡10                         ኢድኣት

22፡30                         ዜና እንግሊዝ

22፡40                         FILM

ኣብ ከተማ ባጽዕ፡ ካብ ዝተፈላለያ 
ትካላት ንዝተዋጽኡ 380 መንእሰያት 
ክወሃብ ዝጸንሐ ሞያዊ ስልጠና፡ ብ24 
ጥቅምቲ ተዛዚሙ።
እቲ ንኣስታት ክልተ ኣዋርሕ ዝቐጸለ 

ስልጠና፡ መቐጸልታ ናይ’ቲ ኣቐዲሙ 
ክወሃብ ዝጸንሐ ተመሳሳሊ ትምህርቲ 
ኮይኑ፡ 80 ብምሕደራ ዋኒን፡ 300 ድማ 
ብስነ-ጽባቐ ጸጒሪ ርእሲ ምዃኖም፡ ኣብ’ቲ 
ናይ ምምራቕ ስነ-ስርዓት ተገሊጹ።
ኣብቲ ስልጠና፡ ንጽጉማትን ኣለይቲ 

ስድራን ደቂ-ኣንስትዮ ቀዳምነት 
ከምእተዋህበ ክሕበር እንከሎ፡ ኣብ 
ርእሲ’ቲ ሞያዊ ትምህርቲ፡ ዋኒን 
ንምጥራይ ናይ 20 ሽሕ ናቕፋ ወለድ 
ዘይብሉ ልቓሕ ከም ዝወሃበን እውን 
ተሓቢሩ።
እቲ ስልጠናታት፡ ኣብ ባጽዕ 

ከይተሓጽረ ኣብ ኩለን ንኡሳን ዞባታት 
ከም ዝወሃብ ዝሓበረ ሓላፊ ሃማመተኤ 
ዞባ ሰሜናዊ ቀይሕ ባሕሪ - መንእሰይ 
እድሪስ ዑስማን፡ ኣብ ጊንዳዕ ኣብ 

ባጽዕ - 380 መንእሰያት ሞያዊ ስልጠና 
ረኺቦም 

ኣብ ንኡስ ዞባ ሓልሓል፡ ኣብ መዳይ 
ጥዕና ዝምስገን ገስጋስ ተመዝጊቡ ከምዘሎ፡ 
ንዝበረኸ ውጽኢትን ዝሓሸ ናይ ባህሪ 
ለውጢን ግና - ጐስጓሳት ብዝለዓለ ክቕጽል 
ከምዘድሊ፡ ሓላፊት ማእከል ጥዕና’ቲ ንኡስ 
ዞባ ሲስተር ሉችያ ኢልያስ ገሊጻ።
ሲስተር ሉችያ፡ እቲ ትካል - ኣፍልጦ 

ሕብረተ-ሰብ ኣብ ጥዕና ንምዕባይ ቀጻሊ 
ኣስተምህሮታት፡ ንከባብያዊ ጽሬት 
ብዝምልከት ድማ ጐስጓሳት ከምዘካይድ 
ጠቒሳ፡ ኣብ’ዚ ዓመት’ዚ ልዕሊ 4 ሽሕ 
ናሙስያ ንነበርቲ ምምሕዳራት ከባቢ 
ሓልሓል፡ ማይ ኣዋልድን ፈንሸበኩን፡ 249 

ሓልሓል - ኣብ ጥዕና ዘተባብዕ ገስጋስ 
ተመዝጊቡ

ናሙስያ ድማ ንነፍሰ-ጾራት ከምእተዓደለ 
ሓቢራ።
ማእከል ጥዕና ሓልሓል፡ መዓልታዊ 

ካብ 60 ክሳብ 70 ንዝኾኑ ሕሙማት 
ኣገልግሎት ከምእትህብ፡ ከም ውጽኢት 
ጐስጓሳት ድማ ብጉድለት ጽሬት ዝስዕቡ 
ሕማማት ከምዝነከዩ ኣብሪሃ።
ብኻልእ ወገን፡ ነበርቲ ምምሕዳር ከባቢ 

ቀርጸት፡ ተጀሚራ ዘይቀጸለት መደበር 
ጥዕናኦም ቈላሕታ ክግበረላ ተላብዮም። 
ሽግር መጓዓዝያ ክፍታሓሎም እውን 
ኣመሓዳሪ’ቲ ምምሕዳር ከባቢ ኣቶ ሳልሕ 
ማሕሙድ ኣዘኻኺሩ።  

ምርባሕ ንህቢን ደርሁን፡ ኣብ ገልዓሎ 
ኣብ ምስራሕ ሰኪዐት መግፈፊ ዓሳ፡ ኣብ 
ኣፍዓበት ድማ ኢደ-ስራሓት ዘጠቓለለ 
ስልጠናታት ይቕጽል ከምዘሎ ኣረዲኡ። 
ኣብ ምምሕዳር ዞባ ሰሜናዊ 

ቀይሕ ባሕሪ፡ ዋና ዳይረክተር ክፍሊ 
ምምሕዳርን ፋይናንስን ኣቶ ተኪኤ 
ቀለታ፡ ንሰልጠንቲ ወረቐት ምስክር 
ድሕሪ ምዕዳል፡ ሰልጠንቲ ብዝቐሰምዎ 
ሞያ ኣብ ህይወቶም መሰረታዊ ለውጢ 
ንምምጻእ ክጽዕሩ ተላብዩ። 

ክነጥፍ ጸኒሑ። ኣብ ምስልጣን 
ሓካይም ነርሳትን ካልኦት ኣባላት እዚ 
ሆስፒታልን ንነጥፍ ኣለና። ብተወሳኺ 
ንትሕቲ ሓደ ዓመትን ናጽላታትን 

ዘገልግል ዝተፈላለየ መሳርሒታት ካብ 
ጀርመን ብምእታው፡ ነዚ ሆስፒታል 
ኣብ ዘካይዶ ዝተፈላለየ ንጥፈታት 
ንኽጠቕሞ ከም ሓገዝ ነበርክትን 

ንዕኡ ከስርሑ ዝኽእሉ ኣባላት እውን 
ስልጠናታት ንህብ። ኢንኲቤተር 
ከመይ ይሰርሕ፡ ንዝተሸገረት ኣደ 
ሓገዛት ናይ ሕክምና ኣብ ዝውሕደሉ 
ኣከባቢ ብኸመይ ነገላግላን ካልእ 
ስልጠናታት እውን ክንህብ ኢና 
ሓሲብና ዘለና። እዚ ሆስፒታል ኣብ 
ትሕተ ቅርጹን ዓቕሚ ሰቡን ብግቡእ 
ዓጢቑ ኣሎ። ሓደ ሓደ ነገራት 
ዝተርፍዎ ኣለውዎ። ኣብ መጻኢ 
ድማ ንዓኦም እንተ ፈዊስዎም ኣዝዩ 
ጽቡቕ ነይሩ።” ብምባል ኣብቲ ከባቢ 
ዝርከብ ምቹእ ናይ ስራሕ ሃዋሁ 
ንኢደን። 
ትሕተ ቅርጺ ኣዋዲድካ፡ ብዘይ 

ዝሰልጠነ ዓቕሚ ሰብን መሳርሒታትን 
ዋጋ ከምዘይብሉ ኩልና ንግንዘቦ 
እዩ። ካብኡ ብዘይፍለ ኸኣ ዝኣክል 
መሳርሒታትን ዓቕሚ ሰብን ዝዓጠቐ 
ማእከላት ጥዕና ኣብ ቀረባኻ እና 
ሃለወ ኣብ ዝተፈላለዩ ጎዳእቲ 
ልምድታት ተሸሚምካ ምንባር፡ 
ኣዝዩ ጎዳኢ ምዃኑ ምዝኽኻር 
ኣየድልዮን’ዩ። ህዝቢ ንዝተቐረበሉ 
ናይ ጥዕና ኣገልግሎታት ብግቡእ 
ክጥቀመሉ  እምበኣር ለበዋ ዘድልዮ 
ጉዳይ ኣይኮነን።     

ኣገልግሎት ጥዕና ኣብ ...
ካብ 3ይ ገጽ ዝቐጸለ

ኣገልግሎት ጥዕና መሰረታዊ 
ጠለብ ወዲ ሰብ እዩ። ምኽንያቱ፡ 
ሓደ ሕብረተሰብ ጥዕናዊ ኵነታቱ 
እንተ ዘይተዋሒሱ፡ ብዛዕባ ምዕባለን 
ገስጋስን ካልኦት ማሕበራውያን 
ኣገልግሎታት ክሓስብን ክውጥንን 
ኣይክእልን እዩ። ጥዕና ሕብረተሰብ፡ 
ከም መሰረታዊ ረቛሒ ኣብ ህላወ 
ህዝብን ሃገርን እዩ እንተ በልና ካብ 
ሓቂ ዝረሓቐ ኣይኮነን። ነዚ ዕላማ እዚ 
ኣብ ግምት ብምእታው መንግስቲ 
ኤርትራ፡ ጥዕና መላእ ሕብረተሰብ 
ንምውሓስ ከም ቀዳምነት ብምስራዕ፡ 
ኣብ ኩለን ዞባታት መወከሲ 
ሆስፒታላት፡ ማእከላት ጥዕናታትን 
ክሊንካትን ሃኒጹ። ምስኡ ማዕሪኡ 
ዝኸይድ ድማ፡ ካብ ዝተፈላለያ 
መሰልጠኒ ማእከላት ተማሂሮም ዝወጹ 
ዶክተራት፡ ነርሳትን ተሓጋገዝቲ 
ነርሳትን ኣብ ዝተፋላለየ ኵርናዓት 
ናይዛ ሃገር ተዋፊሮም ከም ዝሰርሑ 
ይገብር ኣሎ። ኣብዚ ጽላት እዚ ናይ 
ዝተኻየደ ሓያል ጻዕሪ፡ ውጽኢቱ 
ጎሊሑ ክረአ ጀሚሩ ኣሎ።
መወከሲ ሆስፒታል ንኡስ ዞባ 

ጊንዳዕ ሓንቲ ካብተን ኣብ ኩለን 
ዞባታት ኤርትራ ተዘርጊሐን ዝርከባ 
መወከሲ ሆስፒታላት እያ። እዛ ከም 
መወከሲ ሆስፒታል ዞባ ሰሜናዊ 
ቀይሕ ባሕሪ ኮይና ተገልግል ዘላ 
ሆስፒታል፡ ንሰፊሕ ዝርገሐ ዘለዎ 
ህዝቢ እቲ ንኡስ ዞባ ብእትህቦ ዘላ 
ኣገልግሎታት፡ ህዝቢ እቲ ከባቢ 
ካብ ዝተፈላለዩ ሕማማት ክፍወስ 
ከም ዝበቕዐ፡ ነበርቲ እቲ ንኡስ ዞባ 
ይሕብሩ። እቲ ከባቢ ብዝተፈላለየ 
ምልውዋጥ ክሊማ ዝተጠቕዐ 
እዩ። ብዘይካ እዚ እውን፡ ዳርጋ 
ዓመት ምሉእ ጠልን ዝናብን ስለ 
ዘይፍለዮ፡ ከም ዓሶ፡ ኣብ ህጻናት ምስ 
ምጉዳል መኣዛዊ መግብታት ዝመጹ 
ዝተፈላለዩ ሕማማትን ካልኦት ምስ 
ብዝሒ ገያሺ ህዝቢ ብምትእስሳር 
ዝቀላቐሉ ሕማማትን ክጥቃዕ ልዑል 
ተኽእሎታት ኣሎ።  
ንሓፈሻዊ ንጥፈታት እታ 

ሆስፒታል ንኽገልጸልና፡ ንሓላፊ 
ምምሕዳርን ፋይናንስን ሚኒስትሪ 
ጥዕና ንኡስ ዞባ ጊንዳዕ ኣቶ ከሰተ 
ካሕሳይ ተወኪስናዮ ኔርና። “እዚ 

ሆስፒታል ንሰፊሕ ህዝቢ እዚ ንኡስ 
ዞባ ከም መወከሲ እዩ ዘገልግል። 
ዝተፈላለዩ ደረጀኦም ዝሓለዉ 
ክፍልታት ድማ ይውንን። ንኹሎም 
ክንዝርዝሮም እኳ እንተ ዘይከኣልና፡ 
ንገለ ካብኣቶም  ክንጠቅስ ክንፍትን 
ኢና።
ብቐዳመት ዝጥቀስ ክፍሊ ህጻናት 

እዩ። እዚ ክፍሊ፡ ጥዕና ህጻናት 
ንምውሓስ ዝተፈላለየ ኣገልግሎታት 
ይህብ። ትሕቲ ሚዛን ዝተወልዱ 
ዕሸላት ኣብ ግቡእ መሐከሚ 
ቦታኦም ብምቕማጥ ክሳብ ዝዓኵ፡ 
ዘድሊ ክንክን ይግበረሎም። ብዘይካ 
እዚ ድማ፡ ናይ ክታበትን ምስኡ 
ተታሓሒዞም ዝኸዱ ናይ ዋሕዲ 
መግቢን መኣዛታትን ዘጥቅዖም 
ህጻናት ሓገዝ ዝረኽቡሉ ክፍሊ 
እውን ኣሎ።” ድሕሪ ምባል ኣቶ 
ከሰተ፡ ክትትል ነብሰ-ጾራት ቅድሚ 
ሕርሲ ዘካይድ ክፍሊ እቲ ሆስፒታል፡ 
ነብሰጾራት ዘድሊ ሕክምናዊ ክትትል 
ከም ዝገብራን ካብ ርሑቕ ንዝመጻ 
ኣዴታት ድማ፡ ናይ መጽንሒ ቦታ 
ኣዳልዩ ዝተፈላለየ ሓገዛት ከም 

ዝገብረለን ይሕብር። 
መወከሲ ሆስፒታል ጊንዳዕ፡ ካብ 

ምሉእ ዞባ ሰሜናዊ ቀይሕ ባሕሪ 
ዝመጻ ኣዴታት፡ ናይ ወሊድ (ሕርሲ) 
ኣገልግሎታት ይህብ። ዝተፈላለዩ 
ብውሽጣዊ ሕማማት ዝተጠቕዑ፡ 
ደቂ ኣንስትዮን ደቂ ተባዕትዮን 
ዝግልገልሉ ክፍሊ እውን ኣለዎ። 
ክፍሊ መጥባሕቲ፡ ሓደ ኣካል ናይዚ 
መወከሲ ሆስፒታል እዩ። ኣብዚ ክፍሊ 
ክሳብ እዚ ቀረባ እዋን ዝተፈላለየ 

ናይ መጥባሕቲ ኣገልግሎታት ክህብ 
ዝኽእል ክኢላ እኳ እንተ ነበሮ፡ 
ኣብዚ ሕጂ እዋን ግን ብስራሕ ናብ 
ካልእ ቦታ ስለ ዝተቐየረ ጸገማት 
ክቀላቐል ጀሚሩ’ሎ። ብሕማም ቲቢ 
ዝተጠቕዑ ዜጋታት ዝግልገሉሉ 
ቦታ ተፈልዩሎም፡ ክሳብ ሓውዮም 
ካብቲ ሆስፒታል ዝፋነዉ፡ ግቡእ 
ሕክምናዊ ክትትል ይግበረሎም 
እዩ። ክፍሊ ፊዝዮተራፒ እውን፡ 
ኣካል እዚ መወከሲ ሆስፒታል 
እዩ። ጊንዳዕ መወከሲ ሆስፒታል፡ 
እዝን ካልኦት ዘይተጠቕሱ ዓበይትን 
ንኡሳንን ክፍልታት ብምጥቕላል 
ንህዝቢ ኣገልግሎታት ይህብ።
ዶክተር ጸጋይ ተስፋጋብር፡ ኣብ 

ጊንዳዕ መወከሲ ሆስፒታል ንኣስታት 
ክልተ ዓመታት ከም ሓኪም ህጻናት 
ኮይኑ ዝሰርሐ እዩ። ክፍሊ ህጻናት 
እቲ ሆስፒታል ዝህቦ ኣገልግሎታት 
ከብርህ ከሎ፡ “ኣነ ኣብዚ ሕክምና 
ተመዲበ ክሰርሕ ካብ ዝጅምር፡ 
ኣዝዩ ኣሰካፊ ተባሂሉ ክግለጽ 
ዝከኣል ጥዕናዊ ጸገማት ኣብ ልዕሊ 
ህጻናት ኣይተዓዘብኩን። ኣብዚ ከባቢ 
ዝራኣዩ ዝተፈላለዩ ጥዕናዊ ክትትል 
ዘድልዮም ጸገማት ግን የለዉን ክበሃል 
ኣይከኣልን። ካብቶም ጎሊሖም ዝረኣዩ 
ንምጥቃስ እምበኣር፡ ብዝተፈላለዩ 
ታህዋስያን ዝስዕብ ሕማማት ረኽስን 
ስርዓተ ምስትንፋስን ኣብ ህጻናት 

ብቐዳማይ ደረጃ ክጥቀሱ ይከኣሉ። 
ንሳቶም ድማ፡ ኒሞንያ፡ ጉንፋዕን 
ዓባይ ሰዓልን ክንጠቅስ ንኽእል 
ኢና። ምስ ጽሬት ነብስን ኣከባብን 
ተታሓሒዞም ዝስዕቡ ጸገማት ናይ 
ጥዕና ድማ፡ ከም ውጸኣት ዝኣመሰለ 
ሕማማት ስሕት ኢሉ ይርአ እዩ። 
ዓሶ ኣብ ህጻናት እዚ ከባቢ፡ ካብቶም 
ኣሸገርቲ ሕማማት እዚ ንኡስ ዞባ 
እዩ። ብፍላይ ኣብዚ ዝሓለፈ ዓመተ 
2016 ኣዝዩ ኣሸጋሪ ኩነታት ነይሩ። 
ምኽንያቱ፡ ኣብ ክንዲ ተቐላጢፎም 
ደቆም ሒዞም ናብ ሕክምና ዝመጹ፡ 
ናብ ዝተፈላለያ ፋርማሲታትን 
ባህላውያን ፈወስትን በጺሖም 
ምስ ቀበጹ እዮም ናብዚ ሕክምና 
ዝመጹ። እቶም ህጻናት ኣብ ከምዚ 
ኣብ ሕማቕ ደረጃ ምስ በጽሑ ስለ 
እንርከቦም፡ እቲ ከተበርክተሎም 
እትኽእል ሓገዛት ኣዝዩ ድሩት 
ይኸውን፡” ኢሉ።
ካብ ጋሕቴላይ፡ መትከል ኣብየት፡ 

ሽዕብን ካልኦት ክፋላት እዚ 
ንኡስ ዞባ ወለዲ ደቆም ሒዞም 
ጥዕናዊ ኣገልግሎታት ንምርካብ 
ናብዚ መወከሲ ሆስፒታል ይመጹ 
እዮም። ኣብቲ ሆስፒታል ዝረኣዩ 
ዓበይቲ ብድሆታትን ንምፍትሖም 
ዝውሰዱ ተበግሶታትን ኣመልኪቱ 
ዶክተር ጸጋይ ከብርህ ከሎ፡ “ኣብዚ 
ሆስፒታል ብወገን ተሓካማይን 
ብወገንናን ዝተፈላለየ ጉድለታት 
ክርአ ይኽእል እዩ። ካብቶም ቀንዲ 
ጸገማት ኣብ ጥዕና ህጻናት ግን፡ 
ዋሕዲ መኣዛዊ መግቢ እዩ። ህጻናት 
ውጽኣት ሓሚሞም ወይ ሰዓል 
ሓሚሞም ናብዚ ሆስፒታል ምስ 
መጽኡ፡ ሚዛኖም ትሕቲ ዓቐን ኮይኑ 
ንረኽቦ እሞ፡ ዓራት ከም ዝሕዙ 
ኢና ንገብር። ድሕሪ ዝተገብረሎም 
ኣድላዪ ክንክን ድማ፡ ተመሓይሾምን 
ጽቡቕ ውጽኢት ኣመዝጊቦምን 
እዮም ናብ ቤቶም ዝፋነዉ። ስለዚ 
ንሕና ንወለዲ ጸቒጥና ንዛረቦም 
ዛዕባ እንተ ደአ ሃልዩ፡ ነቲ ዘለዎም 
ብኸመይ ብግቡእ ኣመቓሪሖም 
ንደቆም ይምግቡ ዝብል እዩ። እዚ 
ጉዳይ እዚ ብዙሕ ክስራሓሉ ዝግበኦ 
ኮይኑ ይስማዓካ።” ድሕሪ ምባል፡ 

ነስረዲን ኣደምኑር ኣገልግሎት ጥዕና ኣብ ንኡስ ዞባ ጊንዳዕ

“ንሓደ ህጻን ሽኮራዊ መግብታት 
ጥራይ ስለ ዝሃብካዮ ትሃንጾ ኣለኻ 
ማለት ኣይኮነን። እንታይ ደኣ፡ ካብ 
ኩሎም መኣዛታት ናይ መግቢ ከም 
ፕሮቲን፡ ካርቦሃይድሬትን ማዕድናትን 
ብዝተዛነቐ መንገዲ ክንምግቦ 
ይግባእ። ምኽንያቱ፡ ንህጻናት ኣብ 
ምዕባይ ኣብ ንገብሮ ጌጋታት፡ ኣብ 
ምሉእ ሂወቶም ጽልዋ ስለ ዘሕድር፡ 
ተጣዒስካ ዘይምለስ እዩ ዝኸውን።” 
ብምባል ምኽሩ ለጊሱ።
ባህላዊ ሕክምና ኣብዚ ንኡስ ዞባ 

ኣዝዩ ዝውቱር ኮይኑ እዩ ጸኒሑ። 
ኣብዚ ቐረባ እዋን ካብ ሚኒስትሪ 
ጥዕና ዝተዋጽኡ ክኢላታት፡ ኣብ 
ዝተፈላለየ ከባቢታት ብምዝውዋር፡ 
ህዝቢ እንታይ ዓይነት ኣፋዋውሳ 
ከምዝጥቀምን ረብሓታቱን 
ጉድኣታቱን ንምግምጋም 
መጽናዕትታት ከም ዝካየድ ዘሎ፡ 
ኣባላት እዚ መወከሲ ሆስፒታላት 
ይሕብሩ። ናይ ሕማማት ቲቢ፡ ዓሶን 
ኤች ኣይቪ አይድስን ስቪላውያን 
ተሓባበርቲ እውን ኣብዚ ንኡስ ዞባ 
ውጽኢታዊ ዕዮታት እዮም ዘካይዱ። 
ህዝቢ ኣብ ክንዲ ካብ ሓካይም ጥራይ 
ምኽርታትን ሜላታትን ክንክን ጥዕና 
ዝረክብ፡ ኣበየ ከባቢኡ ወለንታውያን 
ዳህሰስትን ኣነቓቓሕትን ኣብቲ ዞባ 
ብምውፋር ንዝርአ ጸገማት ብኣጋ 
ፍታሕ ንምንዳይ ክሰርሑ ክኢሎም 
ኣለዉ። ንኸጋጥም ዝኽእል ለበዳታት 
ናይ ተመሓላለፍቲ ሕማማት ድማ 
ብቕልጡፍ ሕክምናዊ ረዲኤት 
ንኽረክብ ኣኽኢልዎ ኣሎ።
ነዚ መወከሲ ሆስፒታል ክንዕዘብ ኣብ 

ዝኸድናሉ፡ ወጻእተኛታት ሓካይምን 
ነርሳትን ናይ ሕክምና ኣገልግሎታት 
ክህቡ ተዓዚብና ኔርና። ብኸመይ 
ናብቲ ከባቢ ከምዝመጽኡን እንታይ 
ዓይነት ሓገዛት’ከ ከምዘበርክቱን 
ተወኪስናዮም፡ ከምዚ ዝስዕብ ይብሉ፡ 
“ ምስ ኣርቺመድ ግሩፕ ኢና 
ናብዚ ንኡስ ዞባ መጺእና። ዓቕምና 
ከነበርክት ከለና ድማ ብጣዕሚ ደስ 
ይብለና። እዚ ጉጅለ ህጻናት ኣብ 
ምሕጋዝ ዝነጥፍ ኮይኑ፡ ኣብ ኤርትራ 
ካብ ነዊሕ ዓመታት ኣትሒዙ እዩ 

ዶክተር ጸጋይ ተስፋጋብር

ናብ 2ይ ገጽ ይቕጽል

ሃ ማ መ ተኤ

ሕብረተሰብ

መንእሰይን ሓሻሽነትን

ገለ-ገለ መንእሰያት ሃብታማት 
ተመሲሎም ክረኣዩ ስለ ዝደልዩ ኣብ 
ዝተፈላለዩ ናይ ሓባር ምዝንጋዕ፡ ካብ 
ዘይብሎም ብውሽጦም እናተሸገሩ 
ጁባታቶም ጓሕጒሖም ገንዘብ ክኸፍሉ 
ይረኣዩ’ዮም። ሓደ እዋን ብቐረባ ዝፈልጦ 
መንእሰይ ምስ ሓደ ዓርከይ ኮፍ ኢልና 
ኣብ ሓንቲ ካብዘን ካፈታትና ነዕልለሉ 
ዝነበርና ግዜ መጺኡ፡ “ይቕሬታ ሓደ 
ሽሕ ናቕፋ እንተ’ለካ እባ ኣለቃሓኒ፡” 
ምስኪንኪን እናበለ ንዓርከይ ሓቲትዎ።

“ትማሊ’ኮ ክትከፍሎ ዘይግበኣካ ኢኻ 
ከፊልካ፡” ገጹ ኣዕቲቡ ወቐሶ።

“ኣታ እንታይ’ሞ ዘይገበርኩ እታ 
ምሳና ዝነበረት ቈልዓ ገንዘብ ዘሎዎ’ያ 
ትፈቱ።”

“ባዕላ ትፈልጥ! ሼር ጌርና ክንከፍሎ’ዩ 
ዝግበኣና ነይሩ። ዋላ ንሳ’ኳ ምሳና ሼር 
ክትገብር’ዩ እቲ ግቡእ።”

“ኣንታ ናይ ሕጂ እንዶ ግበር።”

“እዋእ ሕጂ’ኳ ኣብ ጁባይ ክንድኡ 
ዝኣክል ገንዘብ የብለይን፡ ደሓርዶ 
ከምጸኣልካ፧” ብትሕትና ተወከሶ።

“ንሕጂ እንድእየን ደኣ ወደይ 
ኣድልየናኒ ነይረን፡ ንዓ በጃኻ ከም ገለ 
ግበር፡” ሃውኾ።

“በሉ ኣብዚ ጽንሑኒ’ሞ ገዛ በጺሐ 
ክምለሰኩም፧” ኢሉና ዓርከይ ብድድ በለ። 
መኪና ስለ ዝነበረቶ’ውን ኣይደንጐየናን 
ቀልጢፉ ደኣ ዘልዓልናዮ ኣርእስቲ ናይ 
ዕላልና ከይዛዘምና ደበኽ በለና። እቲ 
ብቐረባ ንፈልጦ መንእሰይ’ውን ገንዘቡ 
ተቐቢሉ እናኣኽመስመሰ ናብ ጕዳዩ 
ተመርቀፈ።

ኣብ ሰዓታት ድሕሪ ቀትሪ ምስ ሓንቲ 
መሳርሕተይ ኣብ ሓደ ምዕሩግ ሆተል 
ሻሂ ክንሰቲ ኣብ ዝኣተናሉ ግዜ ግና 
እቲ ‘መገሻ ኣሎኒ፡’ ኢሉ ካብ ዓርከይ 
ገንዘብ ዝተለቀሐ መንእሰይ ናይ’ቲ 
ኣዚዞሞ ዝነበሩ ድራርን ኣልኮላዊ 
መስተን ሕሳብ ካብ ጅብኡ ኣውጺኡ 
ክኸፍል ስለ ዝተዓዘብክዎ ኣዝየ’የ 
ተገሪመ። “ተለቂሕካስ ሓደ ወፍሪ 
ተካይድ እምበር ተለቂሕካዶ ትዘናጋዕ 
ኢኻ ጓለይ፧” ብምባል ንመሳርሕተይ 
በተን ፍሩያት ኣዒንተይ ኣፍጢጠ 
ጠመትኩዋ።

ሓሻሽነት ገንዘብን ግዜን ክብሃል 
እንከሎ፡ ዘይተደልየን ትርጉም ዘይብሉን፡ 
ብዘይ ዕላማ ዝግበር ወጻኢታትት ናይ 
ገንዘብን ብኽነት ግዜን ማለት’ዩ። ንሓደ 
ሰብ ሓሻሺ ንብሎ እንተ’ለና ‘ዘራዊ 
ገንዘብ’ ወይ ድማ ‘ኣባኻኒ ግዜ’ ኢና 
ንብሎ ዘለና። ብልክዕ ከኣ ግዜ ነባኽን 
እንተ ደኣ ኣለና ኴንና ገንዘብ ኢና 

ነባኻን ዘለና። ምኽንያቱ እዚ ኣብ ማሕበራዊ ኵነታትና ኣዝዩ 
ኣገዳሲ ተራ ዘሎዎ ገንዘብ ኣብ ውሽጢ ግዜ ስለ ዝፍጠር። 

ካብ’ቲ ዘገርም ግና ደቂ-ሰባት በቲ ኣብ ውሽጢ ግዜ 
ዝተፈጥረ ገንዘብ ጌርና ነቲ ሓንሳብ ምስ ጋለበ ዘይምለስን 
ወትሩ ድማ ጕዕዞኡ ኣቋሪጹ ዘይፈልጥን ክቡር ግዜ ነባኽኖ 
ምዃና’ዩ። እቲ ቀንዲ ኣፍራዩ ኣካል ናይ ሓደ ሕብረተ-ሰብ 
መንእሰይ ምዃኑ፡ ኩልና ንሰማመዓሉ ሓቂ’ዩ። ኣብዚ ናይ 
ዕምሩ ወርቃዊ ዝኾነ ግዜ፡ ኣብ ሓሻሽነት እንተ ተዋፊሩ ግና 
ምዕባለን ብልጽግናን ሕብረተ-ሰብ ዓለም’ሞ ከመይ ኣቢሉ’ዩ 
ክርከብ፧ 

ብኣህጉራዊ መለክዒ፡ ግዜ ኣብ ሰለስተ ደረጃታት ይመቕሎ፤ 
ሸሞንተ ሰዓታት ናይ ስራሕ ግዜ፡ ሸሞንተ ሰዓታት ናይ 
ድቃስ ግዜ፡ ሸሞንተ ሰዓታት ከኣ ናይ ምዝንጋዕን ዕረፍትን 
ግዜ ተባሂሉ ብውሕልነት ተመቓሪሑ ንረኽቦ። እሞኸ ደኣ፡ 
መንእሰያት ሎሚ ካባይ ጀሚርካ ነዚ ምክፍፋል ናይ ግዜ 
ብትኽክል ነተግብሮዶ ንኸውን፧ እቲ መልሲ ዝተፈላለየ ከም 
ዝኸውን ዘየጠራጥር’ዩ። እቲ ምንታይ’ሲ ገለና ዓሰርተ ሰዓታት 
ንሰርሕ ንኸውን፣ ገለና ኸኣ ብኣንጻሩ ንዓሰርቲኡ ሰዓታት 
ንዘናግዓሉ ንኸውን፣ ገለና ዓሰርተ ሽዱሽተ ሰዓታት ኣብ ስራሕ 
ተጸሚድና ከነሕልፎ እንከለና፡ ገለና ኸኣ ኣብ ኣዒንትና ኣብ 
ስክሪን ተኺልና ፊልምታት ክንዘብ ነሕልፎ ንኸውን፣ ኮታስ 
ኣብ ዝተፈላለዩ ንነብስና ዝጠቕሙን ዝጐድኡን ፍጻሜታት 
ነሕልፎ ምዃና’ዩ። 

ይኹን’ምበር፡ ግዜ ንኹልና ብማዕረ ዝተዓደለናን ኣብ 
ዓለም ድማ እቲ ዝኸበረ ህያብን ከም ምዃኑ መጠን ብግቡእ 
ክንጥቀመሉኝ ንዘንተ-እለት ከስምየናን ከዘክረናን ዝኽእል 
ኣደናቒ ታሪኽ ክንሰርሓልን’ዩ ዝግበኣና። ምኽንያቱ ኩሉ 
እንጥቀመሉ ነገራት ናይ’ዛ ዓለም ኣብ ውሽጢ ግዜ ዝተፈጥረን 
ብግዜ ድማ ዝተህነጽን ዝዓኑውን ስለ ዝኾነ።

ቍጠባዊ ትሕዝቶ ናይ ሓደ ሰብ ኣብ ግዜ’ዩ ዝብርኽን 
ዝጐድልን። ውሕሉል ኣጠቓቕማ ግዜ ኣለካ እንተ ኾይኑ፡ 
ንኹሉ ነገር ብመደብ ኢኻ ተተግብሮ፡ ብእኡ መጠን ከኣ 
ቍጠባዊ ትሕዝቶኻ ኣብ ኣዝዩ ጽቡቕ ኩነታት ይህሉ። 

መርሃዊ ታደሰ

ብዘይ መደብ ትጓዓዝ እንተ ዄንካ ግና ብዘይ መደብ ኢኻ 
ትሕሽሽ። ብመንጽር እዚ ቍጠባዊ ትሕዝቶኻ እናዓነወን 
እናኣንቈልቈለን ይኸይድ። ዘይመደብካዮ ወጻኢታት 
ትገብር ስለ ዘለኻ ድማ ኣብ ማሕበራዊ ናብራኻ ቅሳነት 
ኣይህልወካን። ብቐንዱ ትርጉም ናይ’ቲ ኩሉ ግዜ ንገብሮ 
ምንቅስቓሳትና እንታይ’ዩ ኢልና እንተ ሓቲትና እቲ ንጹርን 
ዘየማትእን መልሲ፡ ኣብዛ ንሓጺር እዋን እንነብረላ ዘለና 
ዓለም መቐረት ዘሎዎ ህይወት ንምሕላፍ’ዩ ዝኸውን።

ኣብ መደምደምታ ሰባት ብፍላይ ከኣ መንእሰያት “ነቲ 
ገንዘብ መዓስ ይርከብ ኣብ ግዜ ንእስነትካ፡ መዓስከ ይድለ 
ምስ ኣረግካ፡” ዝብል ኣበሃህላ ናይ ቀዳሞት ኣቦታትና ኣድህቦ 
ብምግባር ንነብስና መሲልና፡ ኣታዊታትናን ወጻኢታትናን 
ኣዛሚድና፡ ስክፍታ ዝብሃል ሕማም ኣወጊድና፡ ብውሕሉል 
ምሕደራ ግዜ ብምጕዓዝ ምቍርን ካብ ተዋስኦ ወጻኢን 
ብዝኾነ መነባብሮ ህይወት ክንመርሕ ይግባእ።

ኣብ መንጎ ኣብ ክሊ ጥበብ ዝርከቡ 
መንእሰያት ዝወረደ ዕላል’ዩ። እቲ 
ወግዒ ምስ ዝውርወር ዝነበር ቃላት 
ካብ ዕላል ሰጊሩ ናብ ክትዕ ዘንቢሉ። 
እቲ ሓሳብ ዳርጋ ኣብ መብዛሕትኦም 
ኣብ ክሊ ጥበብ ዝርከቡ ዝላዕል’ዩ። 
ካብዚ ክውንነት ብምንቃል ናብ 
ዝሰፍሐ ነባቢ እንተ ቐረብ ብምባል 
ዘንቀልክዎ ሓሳብ’ዩ ንኽጽሕፍ 
ደሪኽኒ።

ፍረ ነገር ናይቲ ዕላል ካበይ ነቒሉ፡ 
እትረፍ ድሕር ኢሎም ዝተጸንበሩዎ፡ 
እቶም ኣበግስቱ’ኳ ኣይዝክርዎን። 
ከምዚ ዓይነት ጥበብ ዕላላት ናይ ሎሚ 
መንእሰያት ኣካል ናብራና ጌርናዮ 
ንርከብ። ኣብ ክንዲ ንዝበገስናዮ 
ሓሳብ እናዕሞቕና ናብ ፍታሕን 
ዝሰፍሐ ርዲኢትን ንሰግር፡ ሓሳባት 
እናጨራረምና ንዘበገስናዮ ረሲዕና 
ኣብ ጓል-መንገዲ ዕንክይክይ ንብል። 
እቲ ወግዒ ናይቶም መንእሰያት’ውን 
በዚ ልማድ’ዩ ተጨውዩ። ሕቶ 
ብምንቃል ፍረ እቲ ዕላል ክብርብር 
ፈቲነ። ድሕሪ ብዙሕ ምልልሳት 
ብገምጋም ናብቲ መበገሲ ክኸውን 
ይኽእል’ዩ ዝበልክዎ ሓሳብ በጺሕ። 
ነዚ መበገሲ ርግጸኛ ኣይኰንኩን። 
ግን ዕግበት ዶ ገንዘብ፡ ዝና ዶ ጥበብ 
ዝብል ኰይኑ ረኺበዮ። እዚ ኣርእስቲ 

ብዝተፈላለየ መንገዲ ተላዒሉ 
ብምዃኑን መብዛሕቱኡ ድማ ነዚ 
ኣርእስቲ ብኹፍት ልቢ ክቕበሎ 
ስለ ዘይመርጽን፡ ኣነ’ውን ከዋግዓሉ 
ኣይመረጽኩን። 

እቲ ዕላል ካብ ዝተበገሰሉ ሓሳብ 
እናተሸራረፈ፡ ኣብ መወዳእታ “ሓደ 
ጥበበኛ ኣብ ዕዩኡ መትከላት ህይወት 
ክህልዎ ኣለዎ ዶ የብሉን፧” ናብ ዝብል 
ዛዕባ ምስ ዛዘወየ ኣርኪበሉ። ካብቲ 
ቀዳማይ እዚ ዳሕረዋይ መሲጥኒ። 
ጥበበኛ ጥራይ ዘይኰነ “ዝዀነ ሰብ 
መትከላት ህይወት ክህልዎ ኣለዎ 
ዶ ወይ ኣይፋል፧” እናበልና ክንዛተ 
ንኽእል ኢና። ናብቲ መበገሲ ጽሑፍ 
ክምለስ። ጥበበኛ መትከላት ህይወት 
ክህልዎ ኣለዎ ዶ የብሉን፧ ኣነ ኣለዎን 
የብሉን ኢለ ነቲ ወግዒ ክፍልሞ 
ኣይመረጽኩን። ካብቶም ኣብቲ ክትዕ 
ዝነበሩ መንእሰያት ናብ ሞባይለይ 
ዘስገራ ጽሕፍቲ ብምትርጓም ምስ 
ነበብቲ ክካፈላ መሪጸ። እታ ጽሕፍቲ 
ደራሲን ፍላስፋን በትራንድ ራስል 
ዝጸሓፋ’ያ።

በትራንድ ራስል ጉኑን ዕዮ 
ዘበርከትን ብስርሓቱ ዝተመጐሰን 
ሰብ’ዩ። ነታ ‘ስከፕቲካል ኢሰይስ’ 
ትብል ዕዮኡ፡ መጽሔት ታይም 
“በትራንድ ራስል ናይ ዕስራ ክፍለ 

ወግዒ ሓሳባት

ኣነ ዝነብሮ ...

ዘመን ዝብለጸ ናይ እንግሊዝ 
ተራ ንባብ (prose) ዝጸሓፈ 
ፈላስፋ፡” ብምባል ሞጕሳቶ’ያ። 
ራስል ኣብ ቀዳማይ ኲናት ዓለም 
ብዝነብሮ ናይ ሰለማ ደገፍን ጸረ 
ኲናት ምንቅስቓስን ኣብ ገለ 
ክፋላት ብሪጣንያ ንኸይንቀሳቀስ 
ተኸልኪሉ ነይሩ። ድሮ’ውን 
ብዝዝርግሖ ናይ ጸረ ኲናት 
ሓሳባት ንዝተፈላለዩ ተጻብኦታት 
ፍሩድዩ ነይሩ። እዚ ብናይ 
ገዛእ-ርእሱ መትከላት ህይወት 
ዝምራሕ ዝነበረ ፍላስፋን 
ደራስን ንታሪኽ ህይወቱ ኣብ 
እትትርኽ መጽሓፍ፡ ከም 
መእተዊ ዝተጠቀመሉ ባዕሉ 
ብ25 ሓምለ 1956 ዝጸሓፎ 
‘ኣነ ዝነብሮ’ ብዝብል ኣርእስቲ 
ብምትርጓም፡ ንዝሰፍሐ ዘትን 
ሓሳብ ምግላጽን ንኣንብብቲ 
ኣቕሪበዮ ይርከብ። ሰናይ ንባብ፤

ሰለስተ ተመስጦ እየን። 
ቀለልቲ ግን ከኣ ብኣዝዩ ብርቱዕ 
ኩነታት መላእ ህይወተይ 
ዘመሓደራን’የን። እዘን 
ተምሳጥን መትከላትን መላእ 
ህይወተይ፥ ሃንቀውታ ንፍቕሪ፡ 
ድላያ ንፍልጠትን ዘይጽወር 
ድንጋጸ ንኣብ ልዕሊ ወዲ-ሰብ 
ዝወርዱ ስቕያትን እየን። እዘን 
ተምሳጥ ልክዕ ከም ሓያል ንፋስ 
እናነፈሳ ብሓያል ውቅዒት 
ናብቲ ናይ ፋሉልነት መስመር 
ኣብ ልዕሊ ዓሚቝ ውቅያኖስ 
ጓሂ ብምሕላፍ ኣብ ጫፍ ተስፍ 

ምቝራጽ ኣብጺሐናኒ እየን።

ፈለማ ንፍቕሪ’የ ኣናድየያ። ምኽንያቱ ፍስሃ 
ህይወት ስለ ዝብሃግኩ። ፍስሃ ዓቢ ነገር’ዩ። 
ነዚ ዓቢ ነገር ክብል ምሉእ ህይወተይ ብዙሕ 
ሰዊአ። ንናይ ቍርብ ሰዓታት ደስታ፡ ደጊመ’ውን 
ደልየያ። ምኽንያቱ ንጽምዋ ስለ ዝዕግስ። እዚ 
ዘሰንብድ ጽምዋ ንቕሓትካ ኣንቀጥቂጡ ንወሰናስ 
መዐቀን ዘይብሉ ህይወት ኣልቦ መዓሙቝ ከም 
ትርእይ’ዩ ዝገብር። ደጋጊመ ንፍቕሪ ደልየያ። 
ምኽንያቱ ብሓድነት ናይ ፍቕሪ እታ ቅድሳንን 
ገጠምትን ዝስእልዎ ንእሽተይ ገነት ርእየያ። 
ነዚ’የ ኣናድየዮ። ንጽቡቕ ሰባት ኰይኑ ድማ 
ይስምዓኒ። ኣብ መወዳእታ ዝረኸብክዎ’ውን 
ንሱ’ዩ።

ብማዕረ ተምሳጥ ንፍልጠት’ውን ደልየያ። 

ብንያም ኢሳይያስ

ንልቢ ሰባት ክርድኦ ተመንየ። 
ስለምንታይ ከዋኽብቲ ዝዅልዑ 
ክፈልጦ ብሂገ። ብኸመይ 
ቊጽርታት ንቐጻሊ ድራኸ 
ለወጢ ዝሕዝዎ ክፈልጥ ሓይሊ 
ናይ ፓይታጎራስ ክግንዘብ 
ፈቲነ። ኵሉ’ኳ እንተ ዘይኰነ 
ንገለስ ጨቢጠዮ’የ።

ፍቕርን ፍልጠትን ክንዲ 
ዝኸኣልዎ መጠን ንላዕሊ 
ወሲዶም ኣብ ገነት የብጹሑኒ። 
ድንጋጸ ድማ ንመሬት 
ይመልሰኒ። መቓልሕ ቃንዛ 
ብኽያት ኣብ ልበይ የጋውሕ። 
ኣብ ዓጸቦ ዝርከቡ ቈልዑት፡ 
ግዳያት ጸቕጢ፡ ሓጋዚ ኣልቦ 
ዝዀኑ ኣረጋውያን ከምኡ’ውን 
እዛ ጽምዋ ዓለም ብምልእታ፡ 
ድኽነት። ነዚ ዅሉ ከቃልሎ’ኳ 
ተሓሰብኩ ኣነ’ውን ግዳይ ናቱ 
ዀይነ።

ኣነ ዝነብሮ ህይወት 
ነዚአን’ዩ። ኩቡር ናብራ ዀይኑ 
ረኺበዮ። ካልኣይ ዕድል እንተ 
ዝወሃበኒ’ውን ነዚ ናብራ ብሓጐስ 
ንኽነብሮ ምመረጽክዎ።

ኩቡራት ኣንበብቲ እዚ 
መትከላት ህይወት ደራስን 
ፈላስፋን በትራን ራስል’ዩ። 
ንሕናኸ፧ ፈለማ መትከላት 
ህይወት ኣገዳሲዶ ንብል፧ 
ኣገዳሲ እንተ ዀይኑ እንታይ’ዩ 
መትከላት ህይወትና፧



ሓዳስ   ኤርትራ  28 ጥቅምቲ 2017  -  ገጽ 5መበል 27 ዓመት  ቁ.49

ትንታነ ዜ
ና

ኣንገሶም ዮሴፍ

 ብርእሰ-ምምሕዳር ዝምርሓ ዞባታት፡ 
ካብ ሃገር ተፈንጪለን ናጽነት ንምእዋጅ 
ዘቕርባኦ ጠለብ ሓድሽ ተርእዮ ኣይኮነን። 
ኣብዚ እዋን’ዚ ዒራቕ እትርከበን ሓያሎ 
ሃገራት በዚ ጉዳይ’ዚ ተጨኒቐን ኣለዋ። 
በዚ ምኽንያት ድማ እተን ሃገራት ሓደጋ 
ምብትታን ኣንጸላልይወን ይርከብ። እዘን 
ሃገራት፡ በተን ዞባታት ንዝቐርበለን ዘሎ 
ጠለባት ብምንጻግ፡ ኣብ ትሕቲ ኣርዑት 
ምሕደራአን ንኽቕጽላ ዝተፈላለየ 
መንገድታት ይኽተላ ኣለዋ። እተን 
ዞባታት ንኽፍንጨላ ዝድርኸን ዘሎ ቀንዲ 
ምኽንያት፡ እቲ ዘለወን ሃብታም ምድራዊ 
ጸጋታት ምዃኑ ይግለጽ። በዚ ምኽንያት 
ኣብ መንጎ ማእከላይ መንግስትን ዞባዊ 
መንግስትን ዝፍጠር ዘይምስምማዕ ናብ 
ወተሃደራዊ ረጽሚ ከምርሕ ምርኣይ 
እምበኣር ዘገርም ኣይኰነን። 
ንግብረ-ሽበራዊ ጉጅለ ዳዕሽ 

ንምድምሳስ ሓቢሮም ክቃለሱ ዝጸንሑ 
ሰራዊት መንግስቲ ዒራቕን ኩርዳውያን 
ሓይልታትን፡ ካብ ዝሓለፈ ሒደት 
መዓልታት ጀሚሮም ኣፈሙዝ ብረቶም 
ኣብ ንሕድሕዶም ብምቕናዖም መዛረቢ 
ማዕከናት ዜና ኮይኖም ይርከቡ። ክልቲኦም 
ተቐናቐንቲ ወገናት ንዘለዎም ፍልልያት 
ንጐድኒ ገዲፎም፡ ነቲ ናይ ሓባር ጸላኢኦም 
ዝዀነ ዳዕሽ ንምድምሳስ ሓቢሮም ክቃለሱ 
ከምጸንሑ ዝፍለጥ’ዩ። ነቲ ግብረ-ሽበራዊ 
ጉጅለ ካብቲ ዓስኪሩሉ ዝነበረ ሰሜናዊ 
ክፋል እታ ሃገር ድሕሪ ምድምሳሶም ግን 
ፈጺሞም ክሰማምዑ ኣይከኣሉን ዘለዉ። 
ብቐደሙ’ውን ‘ጸላኢ ጸላኢኻ ዓርክኻ’ ስለ 
ዝዀኖም’ምበር፡ ክሰማምዑ ከምዘይክእሉስ 
ብኣጋኡ ብዙሓት ወገናት ክጽበዩዎ 
ዝጸንሐ’ዩ። ድሕሪ ምድምሳስ ዳዕሽ፡ እዞም 
ሓቢሮም ዝጸንሑ ሓይልታት ነታ ሃገር 
ናብ ዘይተደልየ ምብትታን ከምርሑዋ 
ከም ዝኽእሉ ብዙሓት ተንተንቲ ፖለቲካ 
ከጠንቅቑ ጸኒሖም’ዮም። ዞባዊ ምምሕዳር 
ኩርዲስታንን ማእከላይ መንግስቲ ዒራቕን፡ 
ብጉዳይ ጥንታዊት ከተማ ‘ኪርኩክ’ 
ንሓያለ ዓመታት ዝቐጸለ ዘይምስምማዕ 
ኣለዎም። እታ ከተማ ናይ መን ምዃና 
ዛጊት ብንጹር ኣይፍለጥን’ዩ። ሓይልታት 
ኩርድ፡ እንተላይ ነታ ጥንታዊት ከተማ 
እትሓቁፍ ሓዳስ ልኡላዊት ሃገር’ዮም 
ክምስርቱ ዝደልዩ። በዚ ምኽንያት ድማ’ዩ 
እቲ ኣብ መንጎ ክልቲኦም ተቐናቐንቲ 
ዘሎ ዘይምስምማዕ ናብ ወተሃደራዊ ረጽሚ 
ከምርሕ ዝኸኣለ። ። 
ዞባዊ መንግስቲ ኩርዲስታን፡ ነቶም ኣብ 

ሓያለ ሃገራት ዞባ ማእከላይ ምብራቕ 
ተበታቲኖም ዘለዉ ዓሌት ኩርዳውያን 

ብምጥርናፍ፡ ንዓኦም እትውክል ሃገር ናይ 
ምምስራት ጥሙሑ መዕለቢ ክገብረሉ 
ምዃኑ’ዩ ክገልጽ ጸኒሑ። ኰይኑ ድማ 
ዝሓለፈ ወርሒ መስከረም ኣብ ዘካየዶ 
ህዝባዊ ረፈረንዱም፡ ዝበዝሑ ኩርዳውያን 
(ልዕሊ 90%) ንናጽነት ደጊፎም። እቲ 
ዝተኻየደ ረፈረንዱም ግን፡ ብማእከላይ 
መንግስቲ ዒራቕን ካልኦት ጎረባብቲ 
ሃገራትን ሓያል ተቓውሞ’ዩ ገጢሙዎ። 
ጉዳይ ከተማ ኪርኩክ ድማ ኣቓልቦ 
ማሕበረ-ሰብ ዓለም ስሒቡ ይርከብ። ኣብ 
መንጎ ዞባዊ ምምሕዳር ኩርዲስታንን 
ማእከላይ መንግስቲ ዒራቕን ተፈጢሩ 
ዘሎ ፖለቲካዊን ወተሃደራዊን ምትፍናን፡ 
ካብታ ሃገር ሓሊፉ ንሰላምን ርግኣትን 
ዞባ ማእከላይ ምብራቕ ከይዘርግ ኣስጋኢ 
ኰይኑ ይርከብ። ሃገራት’ቲ ዞባ ብሰንኪ 
ዕቑር ጸጋታት ነዳዲ ዘስዓቦ ኲናት፡ ክሳብ 
ሎሚ ሰላም ከስተማቕራ ኣይከኣላን 
ዘለዋ።
 ነዞም ተቐናቐንቲ ወገናት ናብ ኲናት 

ከምርሖም ዝኸኣለ ቀንዲ ጉዳይ፡ ናጽነት 
ናይ ምእዋጅ ጠለብ ከምዘይኰነ ብዙሓት 
ተንተንቲ ፖለቲካ’ቲ ዞባ ይሰማምዕሉ። 
ብመሰረት’ዞም ተንተንቲ፡ እቲ ቀንዲ 
መባኣሲኦም ምኽንያት፡ እታ ካብ ነዊሕ 
እዋን ኣትሒዛ እተከራኽር ዘላ ከተማ 
ኪርኩክ እያ። እታ ከተማ ኩርዳውያን 
ብብዝሒ ይነብሩላ ጥራይ ዘይኰነ፡ ብዕቑር 
ነዳዲ’ውን ሃብታም ስለ ዝዀነት፡ ነቲ 
ኵነታት ካብ ዘናሃህሮ ዘሎ ምኽንያታት ንሱ 
ከም ዝዀነ ይሕበር። ነታ ከተማ ምቁጽጻር 

ማለት ከኣ፡ ነቲ ኣብ ከርሳ ዘሎ ዕቑር ነዳዲ 
ምውናን ስለዝዀነ፡ ክልቲኦም ወገናት 
ደቂሶምላ ከም ዘይሓድሩ ይግለጽ። 
ከተማ ኪርኩክ ኣብ ሰሜናዊ ዒራቕ 

ተደኲና እትርከብ ጥንታዊት ከተማ 
ከምዝዀነት ይፍለጥ። ኣብታ ሃገር 
ራብዓይቲ ዝዓበየት ከተማ ከም ዝዀነት 
ዝንገረላ ኪርኩክ፡ ልዕሊ ሓደ ሚልዮን 
ነበርቲ ከም ዘለዉዋ’ዩ ዝሕበር። 
ብዘይካ’ዚ፡ ኣብታ ከተማ ብቑጽሪ ብዙሓት 
ኩርዳውያንን ካልኦት ተዛረብቲ ቋንቋ 

ዓረብ ዝርከብዎም ውሑዳን ዓሌታትን ከም 
ዘለዉ ይግለጽ። ሰራዊት ዒራቕ ኣብ 2003 
ብሓገዝ ሰራዊት ኣመሪካ ነታ ከተማ ወሪሩ 
ከም ዝሓዛ ዝርሳዕ ኣይኰነን። ኣቐዲሙ 
መራሒ እታ ሃገር ዝነበረ ሳዳም ሑሴን፡ ነታ 
ከተማ ብፍላጥ ዓረባዊት ንምቕያራ ዝወሰዶ 
ስጉምቲ ብኩርዳውያን ሓያል ተቓውሞ 
ገጢሙዎ ነይሩ። እቲ መራሒ ነበር፡ ሓያለ 
ስድራቤታት ተዛረብቲ ቋንቋ ዓረብ ናብታ 
ከተማ ብምግዓዝ፡ ኩርዳውያንን ካልኦት 
ውሑዳን ዓሌታትን ብዓረባውያን ፍጹም 
ከም ዝዕብለሉን ካብታ ከተማ ከም ዝወጹን 
ንምግባር ኣበርቲዑ ሰሪሑ። ኣብቲ ኣንጻሮም 
ዘካየዶ ብ‘ኣንፋል’ ዝፍለጥ ስርሒት ድማ፡ 
ብኣሽሓት ዝቑጸሩ ኩርዳውያን ዝርከብዎም 
ዓረብ ዘይኰኑ ህሙሻት ዓሌታት’ታ ሃገር 

ከም ዝተመዛበሉ ይፍለጥ። ብድሕሪ 
ሳዳም ኣከታቲሎም ናብ ስልጣን ዝመጹ 
መራሕቲ’ውን፡ ነቶም መከረኛታት ኣህዛብ 
ክህምሹዎም ጸኒሖም’ዮም። ካብ ሽዑ 
ዝጀመረ ዘይምቅዳው ክልቲኦም ሓይልታት 
ድማ፡ ዘይተደልየ ፖለቲካዊ መልክዕ እናሓዘ 
ከመጽእ ጸኒሑን ኣሎን። 
ኣብ 2014 ዳዕሽ ንሰሜናዊ ክፋል ዒራቕ 

ንምቁጽጻር ሓያል መጥቃዕቲ ምስ ፈነወ፡ 
ሰራዊት ዒራቕ ነታ ከተማ ራሕሪሖማ ከም 
ዝሃደሙ ዝርሳዕ ኣይኰነን። ብ‘ፐሽመርጋ’ 

ዝፍለጡ ዕጡቓት ሓይልታት 
ኩርዲስታን ግን ካብ ኢድ እቲ ሽበራዊ 
ጉጅለ ብምምንዛዕ፡ ኣብ ትሕቲ ቁጽጽሮም 
ኣእትዮማ ከም ዝጸንሑ ይፍለጥ። ኰይኑ 
ግና፡ ብሚሊሻታት ሺዓ ዝተዓብለለ ሰራዊት 
ዒራቕ ነታ ከተማ ንምቁጽጻር ዝሓለፈ 
ቅንያት ኣንጻር ፐሽመርጋ ኣብ ዝኸፈቶ 
ኲናት፡ ብወገን ኩርዳውያን ከቢድ ሰብኣዊ 
ክሳራታት ከም ዝወረደ’ዩ ክግለጽ ቀንዩ። 
እዚ ከይኣክል፡ ኣብ መወዳእታ’ውን ነታ 
ንሰለስተ ዓመት መመላእታ ዝዓስከሩላ 
ከተማ ራሕሪሖም ናብ ዉሽጢ ግዝኣት 
ኩርዲስታን ከንሳሕቡ ተገዲዶም ኣለዉ። 
ሰራዊት ማእከላይ መንግስቲ ዒራቕን 

ሚሊሻታት ሺዓን ነታ ከተማ ንምቁጽጻር 
ዝወሰዱዎ ሓባራዊ ወተሃደራዊ ስጉምቲ፡ 

ናብ ደማዊ ኲናት ተሰጋጊሩ ይርከብ። 
መራሕቲ ናይታ ዞባ፡ ሰራዊት ዒራቕ ነታ 
ከተማ ንምቁጽጻር ከካይዶ ኣብ ዝቐነየ 
ኲናት ብኣመሪካ ወተሃደራዊ ሓገዝ ከም 
ዝተገበረሉ’ዮም ዝኸሱ። ኣብቲ ኲናት 
ህይወት ብዙሓት ሰላማውያን ዜጋታት 
ንብላሽ ከም ዝጠፍአ ሓያለ ተሓለቕቲ 
ሰብኣዊ መሰላት ይኸሳ። መብዛሕትኦም 
ኩርዳውያን ዝዀኑ ብቑጽሪ ውሑዳን 
ዝዀኑ ነበርቲ እታ ከተማ፡ መረበቶም 
ራሕሪሖም ናብ ውሑስ ዝበሉዎ ቦታ 
ይግዕዙ ኣለዉ። በዚ ምኽንያት ሓያሎ 
ሃገራት ኣብ ዘቤታዊ ፖለቲካ እታ ሃገር 
ጣልቃ ክኣትዋ ጀሚረን ከም ዘለዋ 
ይሕበር። ነዚ ከም ጉልባብ ተጠቒመን 
ነቲ ዕቑር ነዳዲ ንምምዝማዝ ክብላ ነቲ 
ኵነታት  የነሃህራኦ ከም ዘለዋ ድማ 
ተንተንቲ ፖለቲካ ይሕብሩ።
ዞባዊ ርእሰ-ምምሕዳር ኩርዲስታን 

ዝሓለፈ ወርሒ ዘካየዶ ረፈረንዱም፡ 
ብጉዳይ ናይታ ከተማ ተቐባልነት 
ኣይረኸበን። ኣብ 2005 ዝጸደቐ ቅዋም 
ዒራቕ፡ ዕጫ ናይታ ከተማ እትርከቦም 
ኣከራኸርቲ ዝኾኑ ከባቢታት ክውስን እንተ 
ዀይኑ፡ ንቕድም ምቁራጽ ተጻብኦታት 
ክረጋገጽ ኣለዎ። ሕገ-መንግስቲ እታ ሃገር፡ 
ቅድሚ ረፈረንዱም ምክያዱ ቈጸራ ህዝቢ 

ክካየድ ኣብ ዓንቀጽ 140 ኣስፊርዎ’ሎ። 
በዚ ዓንቀጽ’ዚ መሰረት፡ መንግስቲ ዒራቕ 
ነቲ ጉዳይ ቅልጡፍ ፍታሕ ከናድየሉ 
ኩርዳውያን ዘቕርብዎ ዘለዉ ጠለብ’ዩ። 
መራሒ ዒራቕ ሓይደር ኣል-ዓባዲ፡ ነቲ 
ረፈረንዱም “ዘይቅቡልን ዘይቅዋማውን” 
ብምባል ብትሪ ኮኒንዎ። ሓይልታት ጸጥታ 
ዒራቕ፡ ነታ ሃገር ካብ ሓደጋ ምብትታን 
ንምድሓንን ጸጥታኣ ንምውሓስን ቅልጡፍ 
ወተሃደራዊ ስጉምቲ ክወስዱ ኣዚዙ። 
ድሮ’ውን ሓይልታት ጸጥታ እታ ሃገር 
ኣብ ኪርኩክን ከባቢኣን ንዝርከብ ናይ ነዳዲ 
ከባቢታትን መዕርፎ-ነፈርትን ወተሃደራዊ 
መዓስከራትን ተቖጻጺሮምዎ ምህላዎም 
ይፍለጥ። ቀንዲ ዕላማ ሓይልታት ጸጥታ 
ዒራቕ፡ ነታ ኣብ 2014 ብሰንኪ መጥቃዕቲ 
ዳዕሽ ራሕሪሖሙዋ ዝኸዱ ከተማ ንምምላስ 
ምዃኑ’ዩ ዝግለጽ። 
ብመሰረት ጸብጻባት፡ መንግስቲ ዒራቕ 

ካብታ ከተማ መዓልታዊ ልዕሊ ፍርቂ 
ሚልዮን በርሚል ነዳዲ ከም ዝጭንጉዕ’ዩ 
ዝግለጽ። እታ ሃገር ካብ እትረኽቦ ጠቕላላ 
ምህርቲ ነዳዲ፡ እቲ ልዕሊ 12 ሚእታዊት 
ካብታ ከተማን ከባቢኣን ከም እትዕድኖ ድማ 
ይሕበር። በዚ ድማ ማእከላይ መንግስቲ 
ዒራቕ ብቐሊሉ ነታ ከተማ ኣሕሊፉ 
ንኩርዳውያን ከረክባ ከምዘይክእል ፍሉጥ 
ምዃኑ ብዙሓት ወገናት ይሰማምዕሉ። 
እቲ መንግስቲ፡ ካብ ሽያጥ ነዳዲ ዝረኽቦ 
ኣታዊ ናብ ኵለን ዞባታት እታ ሃገር 
ብማዕረ ከም ዘመቓርሖን’ዩ ዝገልጽ። እዚ 
ዘይተዋሕጠሎም ኩርዳውያን ግን፡ ነታ 
ከተማ ብምቁጽጻር ናጽነቶም ንምእዋጅ 
ዳግማይ ፈተነ ከየካየዱ ከም ዘይተርፉ ምስታ 
ዞባ ቅርበት ዘለዎም ወገናት የመልክቱ። 
ዞባ ኩርዲስታን ናጽነታ ምስ እትውጅ፡ 
ኣብታ ከተማ ካብ ዝርከብ ነዳዲ ክትረኽቦ 
እትኽእል ኣታዊታት ብቐሊሉ ክግመት 
ዝከኣል ኣይኮነን። መራሕቲ ኩርዳውያን 
ነታ ከተማ ብምኽሳሮም ግና፡ ቀጻልነቶም 
ኣብ ምልክት ሕቶ ኣትዩ ይርከብ። ካብታ 
ሃገር ተፈንጪሎም ክምስርቱዎ ወጢኖሞ 
ዘለዉ መንግስቲ ድማ፡ ብቑጠባ ተዳኺሙ 
መናሃርያ ሽበራውያን ጉጅለታት ክኸውን 
ከም ዝኽእል ብዙሓት ክኢላታት 
የጠንቅቑ። 
መጻኢ ዕድል ኩርዳውያን ጥራይ 

ዘይኮነ፡ ዕጫ ዒራቕ’ውን በታ ከተማ 
ክውሰን ከም ዝኽእል’ዩ ዝግለጽ። ዞባዊ 
መንግስቲ ኩርዲስታን፡ ኣብ ሰሜናዊ ክፋል 
ዒራቕ ናጻ ሃገር ናይ ምምስራት ጥሙሑ 
እንተ ሰሚሩሉ፡ ኣብ መላእ’ቲ ዞባ ክልሕም 
ዝኽእል ሕንፍሽፍሽ ብኣጋኡ ንብዙሓት 
ወገናት’ቲ ዞባ ከስግኦም ጀሚሩ ኣሎ። 
ብቐንዱ ዓሌት ኩርዲ ዝነብሩለን ጎረባብቲ 
ሃገራት፡ እቲ ጉዳይ ንዐአን’ውን ብቐጥታ 
ስለ ዝጸልወን፡ መንግስቲ ዒራቕ ነታ ከተማ 
ፍጹም ክለቃ ከም ዘይብሉ’የን ዘገንዝባ 
ዘለዋ። 

መጻኢ ዕድል ኪርኩክ . . .?



ሓዳስ   ኤርትራ  28 ጥቅምቲ 2017  -  ገጽ 6መበል 27 ዓመት  ቁ.49

ገያሺት ልቢ
ብብንያም ፍስሃጽዮን   

“የቐንየለይ ኖህ! ንስኻ ከምኡ ሓሳብ 
ከይህልወካ ተሰኪፈ ነይረ።’’ እስራኤል፡ 
ኖህ ከም ዝሓሰቦ ስለ ዘይጸንሐ ኣዕሚቑ 
ኣስተንፈሰ። ሓፍቱ ጸልያቶ ሕማቕ 
ስምዒት ኣሕዲሩ ከይከውን ስግኣት 
ነበሮ። “ክትፈልጥ ኣነ ንምሕጋዝካ’የ ኣብ 
ዘይጉዳየይ ኣትየ።’’ ከም ዝዀረየ ተነፊሑ 
ተዛረበ።
“ከምኡ’ባ ኣይትበል እስራኤል። 

ሕጂ’ውን ብዙሕ ትሕግዘኒ ነገር ክህሉ’ዩ። 
ዛይድ ዝመሰላ ተዛሪባ ኢልካ ሕማቕ 
ክስመዓካ የብሉን። ካርመል ዝሰደደትለይ 
ደብዳበ ኣምጺአልካ ኣለኹ። ትዕቢተኛ 
ምዃና ዝገልጽ ደብዳበ’ዩ። ኣነ ግና ከምኣ 
ክኸውን ኣይደሊን’የ። ዛይድ ሓብተይ ምስ 
ዝበለቶ ክሰማማዕ ኣይደሊን። ምኽንያቱ፡ 
ኣነ ፍቕሪ ብዝመልአ ልቢ’የ ዝሓስብ 
ዘለኹ፡ ንሳ ድማ ክብሪ ናይ ስድራና የገድሳ 
ይኸውን። ስለዚ ናይ ካርመል መልሲ 
እንተዀረያ ክተሓዘላ የብሉን። ኣነ ግና 
ናይ ካርመል ስምዒት ክቕይር ጥራይ’የ 
ዝደሊ። ዝበለት እንተበለትኒ ክስመዓኒ 
ዝኽእል ኣይኰነን። ካርመል ንእትመስል 
ቈንጆ ኣብ ኢድካ ንምእታው ዝኽፈል 
ዋጋ ከም ዘሎ እፈልጥ’የ። እቲ ዋጋ’ቲ 
ከፊለ ክሳብ ዘይወዳእኩ ድማ ክዕወት 
ኣይኰንኩን። ኣብኡ ንኽበጽሕ ትዕግስቲ 
ከም ዘድልየኒ ፈሊጠ ኣለኹ። ስለዚ ልቦና 
ብዘለዎ መንገዲ መልሲ ክጽሓፈላ ከም 
ዘለዎ’የ ዝኣምን። ግና ኣነ ክገብሮ ስለ 
ዘይክእል ሕጂ’ውን ክትሕግዘኒ ልመናይ 
ክቕጽል’ዩ።’’ ካብ ስክፍታ ከይወጸ’ዩ 
ሓቲትዎ። እስራኤል ቅድሚ ግብረ መልሲ 
ምሃቡ፡ ኖህ ዝተዛረቦ ዘረባ ኣተሓሳሰቦ። ገና 
ተስፋ ከም ዘይቈርጽ’ዩ ዝሕብሮ ነይሩ። 
እዚ ድማ ንእስራኤል ኣዝዩ ተስፋ ዘቑርጽ 
ነበረ። ምኽንያቱ፡ በተን ዘይፈትወን 
ዝበለን ነብሰ ምትሓት ክፈጥራሉ ዝኽእላ 
እንተመጺእዎ ‘ቶባኣ ደጊም!’ ኢሉ 
ንካርመል ዝርሕርሓሉ’ዩ መሲልዎ ነይሩ።  
ካብ ቃላቱ ከም ዝሰምዖ ግና፡ ኖህ ገና 
ክምህ ከም ዘይብል’ዩ ኣረጋጊጹሉ። እዚ 
ንእስራኤል ንካርመል ምርካብ ቀሊል ከም 
ዘይኰነ’ዩ ኣረጋጊጹሉ።
“ሕጂ ፍጹም ኣይሰምዓካን’የ!’’ በለ 

እስራኤል ትርር ብዝበለ ቃና። “ኣነ 
ክሳብ ሕጂ ትሕገዝ ስለ ዝመሰለኒ’የ 
ደኺመ። ብኡነት ክብለካ፡ ንዓኻ ደብዳበ 
ክጽሕፍ ዘጥፋእክዎ ግዜ ካልእ ሰሪሐሉ 
እንተዝኸውን ብዘይጥርጥር ሓደ 
መጽሓፍ ምወዳእኩ። እቲ ዘሕዝን ድማ 
ምስጋና’ኳ ዘይረኸብኩሉ ብምዃኑ’ዩ።’’ 
ሓቂ ብዝመስል ዘረባ ስምዒቱ ገለጸ። ኣብ 
ልቡ ግና ከምኡ ስምዒት ኣይነበሮን። ኖህ 
ገጽ ካርመል ክርኢ ዝደልዮ ኣይኰነን። 
ብማዕዶ ብቓላታ ጥራይ ርዒዱ ከይቀረባ 
ክነብር’ዩ ዝደልዮ ነይሩ። እዚ ንምግባር 
ድማ ተስፋ ዘቑርጹ ቃላት ከም ዘድልይዎ 
ኣዳዕዲዑ ይፈልጥ ነበረ።
“ኣንታ እስራኤል እንታይ ኴንካ 

ኢኻ?’’ ኖህ ኣዝዩ ኣስቈርቈረ። “እንታይ 
ኢኻ ኣነ እንከለኹ ዋና፡ ዛይድ ዝበለቶ 
ከም ዘተሓሳሰበካ ትዛረብ። ኣነ እኳ’የ 

ምስኣ ኣላልየካ መስለኒ። ሕማቕ ዝስመዓካ 
እንተዀይኑ ድሕሪ ሕጂ ብዛዕባ ጉዳየይ 
ብጩቕ ከም ዘይትብለካ ክገብር’የ።’’ 
ብስምዒት ተዛረበ። ዛይድ ሓብቱ ኣብ ጉዳዩ 
ኣትያ ተበላሹ ከም ዝነበረት ብምሕሳብ 
ድማ ንተግባራ ብኣሉታዊ ስምዒት ክርእዮ 
ጀመረ።
“ኖእ! ከምኡ ክትብላ ኣይኰንኩን 

ዝዛረብ ዘለኹ። ኣነ ከምቲ ናታ ኣተሓሳስባ 
ከይህልወካ’የ ስክፍታይ ዝገልጽ ዘለኹ። 
ሓደ ክትፈልጦ ዘለካ ድማ፡ ዛይድ’ውን 
ንምሕጋዝካ’ያ ኣብ ዘይእቶ ኣትያ ክትጽዕር 
ጸኒሓ። እዚ ክትክሕዶ ዘይብልካ ብእወታ 
ክጥመት ዘለዎ’ዩ። ኣነ ድማ ምሳኻ’ምበር 
ምስኣ ኣይተዛረብኩን። ኣነን ንስኻን 
ዝተዛረብናዮ ናብኣ ዝበጽሕ እንተዀይኑ 
ጽቡቕ ኣይኰነን። ኣብዚ እንተተሰማሚዕና 
ብዛዕባ’ቲ ክትብሎ ዝጸናሕካ ንዘራረብ። 
ኣቐዲምካ እንታይ ኢኻ ኢልካ ነይርካ?’’ 
ከዘኻኽሮ ዝበሎ’ዩ።
“እንታይዶ ኢለ’የ?’’ ኖህ ብዛዕባ እንታይ 

ይሓቶ ነይሩ ኣይተረድኦን። 
“ብዛዕባ ንካርመል እንጽሕፈላ ግብረ 

መልሲ ኣልዒልካ  ነይርካ። ደሓን፡ ረሲዕካዮ 
እንተዄንካ ባዕለይ ከዘክረካ፡” ብምባል 
ብዛዕባ ዝብሎ ክሓስብ ዘረባኡ ኣቋሪጹ 
ዝን በለ። “እንታይ ክብል ደልየ መስለካ፡ 
ኣቐዲምካ ጽቡቕ ዘረባ ሰሚዐልካ ነይረ። 
ካርመል እንተተጋገየት ንሕና ክንጋገ ከም 
ዘይብልና ጠቒስካ ነይርካ።”
“ጽቡቕ ኣለኻ።” ከይወድአ ኣቋረጾ። 

ክዕወት እንተዀይነ ትዕግስቲ ክገብር 
ኣለኒ። ንሳ፡ እቲ ኣነ ኣብ ልዕሊኣ ዘለኒ 
ስምዒት ትፈልጦ ኣይኰነትን። ከምኡ ስለ 
ዝዀነ ድላያ ክትብል መሰል ኣለዋ።’’
“ጽቡቕ ዘረባ’ዩ። እቲ ጸገም ኰይኑ 

ዘሎ ኣነ ስርሐይ ደብዳበ ምጽሓፍ ኰይኑ 
ብምህላዉ’ዩ።’’ እናኽመስመሰ ተዛረበ። 
ካብ ልቡ ኣይነበረን። 
“እሞ እንታይ ደኣ ክገብር!’’ ተመሻኸነ። 

“ካብ ፈለማ ዝጀመርካዮ ስለ ዝዀነ ኣብ 
ዓወት ኣብጽሓዮ።’’
“በል እታ ዝጸሓፈትልካ ደብዳበ’ሞ 

ግደፈለይ፡ ዝገደፍኩ ገዲፈ ገለ ክገብር’የ።’’
“እነሀለት፡ ተማሊአያ እንድየ።’’ 

ብህንጡይነት ኣረከቦ።
***

እስራኤልን ካርመልን ሻሂ ክሰትዩ ምስ 
ተራኸቡ ድሕሪ ሰላምታ ዝተላዕለት 
ሰብ ሎኢስ ነበረት። “ሎኢስ ብጽቡቕ 
ኣይተልዕለካን’ያ።’’ ንሎኢስ ኣልዒላ 
ክትዛረብ ስለ ዝደለየት’ያ ከም ሰብ 
ዘኪራታ።
እራኤል ዘይደልዮ ኣርእስቲ ስለ ዝተላዕለ 

ምንም ግብረ መልሲ ከይሃበ ከም ዝሓስብ 
ገለ ካልኢታት ሓለፈ። “መቸም!’’
“እንታይ ደኣ ብዙሕ ዘይተገደስካ?’’ 

ዓይኒ ዓይኑ እናጠመተት ሓተተቶ። 
ንሎኢስ ኣልዒሉ ብዝርዝር ስለ ዘየዕለላ 
ምስቲ ሎኢስ ዝበለታ ብምውድዳር 
ተግባሩ ኣገረማ።
“እንታይ እሞ’የ ገይረያ? ልክዕ’ዩ ኣብ 

ሓደ እዋን ዓርከይ ነይራ። ግና ናታ ዕርክነት 

መግዛእቲ ክትብሎ ዘድፍር’ዩ። ክስቶ 
ደዊላትልካ፡ ንደቀንስትዮ ገጽ ትህብ ኢኻ፡ 
ንዓይ ኣይትግደሰለይን ኢኻ. . . እንታይ’ሞ 
ክትብሎ ኢኻ፡ ዘይትብሎ የብላን። ፍቕሪ 
ምትእምማን እንተዘይብሉ ድማ ፈጺሙ 
እግሪ ኣይተክልን’ዩ።’’
“ትቐንእ ነይራ ማለት ድዩ?’’
“ቅንኢ ጥራይ ኣይኰነን ካርመል 

ሓብተይ፡ ሕማም እውን’ዩ። ኣነ ጸሓፋይ’የ፡ 
ዝተፈላለዩ ሰባት ብዝተፈላለየ ምኽንያት 
ክደልዩኒ ድማ ባህርያዊ’ዩ። ነዚ’ያ ፍጹም 
ዘይትርድኦ።”
“ግና ካብ ባዶ ተበጊሳ ድያ ትቐንእ 

ነይራ እስራኤል? . . . ሰብ ገለ መበገሲ 
እንተዘይረኺቡ ካብ ባዶ ተበጊሱ ክጥቅነካ 
ይኽእል ድዩ?’’ ካርመል ከም ጓል 
ኣንስተይቲ መጠን ጸግዒ ናይ ሎኢስ 
ምዃና ኣብ ሕቶኣ ተንጸባረቐ። 
ንሎኢስ ጥራይ ኣይኰነትን 
ትከላኸለላ ነይራ። 
እ ን ተ ላ ይ 
ንነብሳ 

ከ ም ኡ 
ከየጋጥማ 
ኣቐዲማ ትሓትት 
ነበረት።
“ሓቅኺ እንዲኺ፡ ሎኢስ 

ግና ካብ ባዶ ተበጊሳ’ያ ትጥርጥረኒ 
ነይራ። ሰብ ‘ይኸውን’ዩ’ ኢሉ ዝዛረብ 
እንተዀይኑ ክጋገ ዘለዎ ተኽእሎ ሚእቲ 
ካብ ሚእቲ’ዩ። ግደፍያ በጃኺ ካልእ 
ነዕልል።’’ እቲ ኣርእስቲ ክቕየር ደለዮ።
“ስለምንታይ ጸሊእካዮ?’’ ካርመል 

ክሃድም ምድላዩ ደስ ኣይበላን። “ጉዳያት 
ክሳብ ዝጸርዩ ክንዛረበሎም ክንክእል ኣለና 
እስራኤል።’’ መርገጺኣ ሓበረቶ።
‘እዛ ጓል ንፍቕሪ ድያ ቀሪባትኒ 

ክትምርምረኒ?’  እስራኤል ኣብ መጻወድያ 
ከም ዝኣተወ ተረድኦ። ካርመል ከምተን 
ካልኦት ብፍቕሪ ዘዞረን ኣዋልድ ከም 
ዘይኰነት’ውን እናበርሃሉ ከደ። ‘ጓል፡ ጓል 
ምዃና እንተተሪፉዋ ክርኢ’የ’ ምስ ነብሱ 
ተዛረበ። “እንታይ ኢና’ሞ ክንዛረበሉ 
ካርመል። ኣብ ስራሕኪ መጺኣ ዝበለትኪ 
ትፈልጥዮ ኢኺ። ካብኡ እቲ ንዓይ 
ዝነገርክኒ ውሑድ ከም ዝዀነ ርግጸኛ’የ። 
ብዙሕ ሕማቕ ኣብ ልብኺ ገይርክዮ ከም 
ዘለኺ ድማ ኣይጠራጠርን። ዝርደኣኪ 
እንተዀይኑ ቅንኢ’ዩ ከምኡ ዝገብራ 
ዘሎ።’’
ካርመል ዘረባኡ ክምስ ኣበላ። “እወ 

ሓቀይ’የ። ምሳኺ ምልላየይ ደስ ከም 
ዘይበላ ጥራይ ዘይኰነ ምውሓጥ ኣብይዋ 
ከም ዘሎ ርግጸኛ’የ። ንዝምድናና ክትዝርግ 
ተበጊሳ ከም ዘላ ከኣ ፈሊጠ ኣለኹ። ካልእ 
ዝሓሰበቶ ከም ዘለዋ’ውን ኣግሂዳ ሓቢራትኒ 
ኣላ። ንኸምዚኣ ዓይነት ሰብ ኣልዒልካ 
ምዝራብ ጥቕሚ ስለ ዘይብሉ’የ ካልእ 
ነዕልል ዝበልኩኺ።’’ ኣብ ስምዒት ኣትዩ 

ተዛረበ። “ኖህ መጺኡኒ ነይሩ።’’ ባዕሉ ነቲ 
ዘይደለዮ ኣርእስቲ ቀየሮ። “መምጽኢኡ 
ምኽንያት ድማ ናይ ዝጸሓፍናሉ ናይ 
ደብዳበ መልሲ ክጽሕፈሉ ክሓተኒ’ዩ።’’
“እሞ እንታይ ኢልካዮ?’’ ሓተተት 

ካርመል ህውኽ ኢላ።
“እንታይ’ሞ ክብሎ’የ! ዝብሎ እንተዀይነ 

ድማ ፈለማ ምሳኺ ክረዳዳእ ኣለኒ። ስለዚ 
እንታይ እንተገበርና ይሓይሽ?’’ ምንም ከም 
ዘይወሰነ ሓድሽ ስምዒት ሒዙ ሓተታ።
“ኣይጽሕፈልካን’የ በሎ።’’
“እሞ ብኣካል ክመጽኣኪ እንድዩ!’’ 

ውሽጡ ተረቢሹ እንከሎ ህድእ ኢሉ 
ተዛረበ። “ኣቐዲምና ከም ዝተዘራረብናሉ 
ዕላማና ብኣካል ንኸይረኽበኪ’ዩ። ከምኡዶ 
ኣይኰነን?’’ መልሳ ክሰምዕ ኣዒንቱ ኣብቲ 
ከም ኣራንሺ ወላህላህ ዝብል ዝነበረ ገጻ 
ኣዕለበ። ‘እንታይ ዓይነት ግርማ’ዩ 
ዓዲልዋ፡’ በለ ብልቡ ብመልክዓ 
እናተደነቐ። 

“እንድዒ በጃኻ!’’ 
በለት ትብሎ 
ጠፊእዋ።

“እንድዒ 
ደኣ እንታይ 

መልሲ ኰይኑ ካርመል። 
ሓሲብና ተኽእሎታት ርኢና 

ዝጀመርናዮ ጉዳይ’ዩ። ብኣካል 
ይምጽኣኒ ትብሊ እንተዄንኪ ኣነ ኢደይን 
እግረይን ክእክብ እኽእል’የ።’’
“ክሓሰበሉ እስራኤል ሓወይ!’’ በለት 

ኣብቲ እዋን ትብሎ ስለ ዘይነበራ። 
***

ዮዲት ናብ ስራሕ ኣብ ዝተመልሰትሉ 
ናይ ፈለማ መዓልቲ’ዩ። ካርመል 
ንኽልቲአን መሳርሕታ ብሓባር ኮፍ 
ኣቢላ ንስራሕ ዝምልከት ሓበሬታ ክትህብ 
ተሰምዐት። “ዮዲት ተመሊሳ ኣላ፡’’ 
ብምባል’ያ ድማ ዘረባኣ ጀሚራ። “ሕጂ 
ትምለስ ስለ ዘላ ስለምንታይ ወጺኣ ነይራ 
ዝብል ሕቶ ክምለስ ዘለዎ እመስለኒ። 
ኵልና ከም እንፈልጦ ኣብ መንጎና ስምምዕ 
ኣይጸንሐን። ስለምንታይ ምስምማዕ ስኢንና 
ዝብል ሕቶ እንተተላዒሉ፡ እቲ መልሲ 
ኣብ ዘይምልከተና ንኣቱ ስለ ዝነበርና’ዩ። 
ስለዚ ደጋጊመ ክሕብረክን ዝደሊ ንስራሕ 
ኢኽን መጺእክን ስራሕክን ገይርክን ድማ 
ኪዳ። ኣነ ስም ዝዀነት ሰብ ጠቒሰ ክዛረብ 
ስለ ዘይደሊ ሓደራኽን ንተሓጋገዝ።’’ 
ንኽልቲአን ጠመተተን። “ሰናይት ርእይቶ 
እንተለኪ ክትዛረቢ ትኽእሊ ኢኺ።’’
“ጽቡቕ እንቋዕ ዮዲት ተመልሰት። 

ብሓቂ ዝብለኪ ካርመል ከም ዝለመድካዮ 
ሰብ ዝኸውን የለን። ሜራብ ዋላ’ኳ ኣዝያ 
ጥዕምቲ እንተዀነት ግና ከም ዮዲትሲ 
ትፈዅሰኒ ኣይነበረትን።’’ ኣኽመስሚሳ 
ንኽልቲአን ድሕሪ ምጥማት ዘረባኣ 
ቀጸለት። “ልክዕ’ዩ ንበኣስ ነይርና ኢና። 
ኣብ ስራሕ ባእሲ ንቡር’ኳ እንተዀነ 

እንተበዚሑን ምክእኣል እንተዘይብሉን 
ግና ኣዕናዊ’ዩ። ሕጂ ከምኡ ከይድገም 
ተስፋ እገብር።’’ ዘረባኣ ዛዚማ ንዮዲት 
ጠመተታ።
“ዮዲት እንታይ ትብልዮ ኣሎ?’’ 

ካርመል’ያ ሓቲታታ።
ዮዲት ቅድሚ ዘረባ ምጅማራ ዝን 

ኢላ ኣብ ሓሳብ ድሕሪ ምእታው፡ “ኣነ’ኳ 
ብዙሕ ዝብሎ የብለይን። እንተዀነ 
ናብዚ ነዊሕ ዝሰራሕኵሉን ከም ቤተይ 
ዝሓስቦ ዝነበርኩን ስራሕ ብምምላሰይ 
ዕድለኛ’የ። በዚ ኣጋጣሚ ድማ ንካርመል 
ከመስግነኪ እደሊ። ልክዕ’ዩ ሰብ ካብ ጌጋ 
ርሒቑ ስለ ዘይፈልጥ በዲልና ንኸውን 
ኢና። ንበደልና ከየዕበኺ ይቕረ ኢልኪ፡ 
ብፍላይ ንዓይ ይቕረ ኢልኪ ናብ ናይ 
ቀደም ስርሐይ ብምምላስኪ ብኣምላኽ 
ተፈደይዮ ጥራይ’የ ክብለኪ። ንስኺ 
ዋላ’ኳ ብዕድመ ንዓብየኪ እንተዀንና 
ብስራሕን ንሰብ ብዘለኪ ክብሪን ግና 
ዓባይ ሓብትና ኢኺ። ከምኡ ስለ 

ዝዀንኪ ድማ ኢኺ ናብ ስርሐይ 
መሊስክኒ፡’’ ብምባል ንገለ ካልኢታት 
ኣዕረፈት። ዘረባኣ ብምቕጻል ድማ፡ “ካብ 
ስራሕ ምስ ኣቋረጽኩ ዝተሰምዓኒ ስምዒት 
ክገልጾ ኣይክእልን’የ። ስራሕ ጥራይ 
ዘይኰነ ምንባር ዘቋረጽኩ ኰይኑ እውን’ዩ 
ተሰሚዑኒ። ብሓቂ ተስፋ ቈሪጸ። ደጊመ 
ስራሕ ዝረክብ ኰይኑ ኣይተሰምዓንን። 
ስራሕ ስለ ዝለመድኩ ነብሲ ወከፍ መዓልቲ 
ዳርጋ ብጭንቀት’የ ኣሕሊፈየን። ስራሕ 
ክደሊ’ውን ዘይኣተኽ ዎ ቦታ የብለይን። 
ክሳብ ናይ ገዛ ሰራሕተኛ ክፍትን መዲበ 
ነይረ። እንተዀነ ክብሪ ንዓኣ ይኹን 
ካርመል ጨኪና ኣይጨከነትለይን። ሕጂ 
ድማ ካብቲ ቅድሚ ሕጂ ዝሰራሕክዎ 
ንላዕሊ ክሰርሕ ተዳልየ ኣለኹ።”
“ጽቡቕ!’’ ኣብ መንጎ ኣተወት 

ካርመል። “ክትፈልጣ ኣነ ዝያዳ ስራሕ 
ፍቕሪ’ዩ ዘድልየኒ። ሰለስቴና ክንፋቐር 
ክንክእል ኣለና። ጌጋ እንተፈጺምና’ውን 
ነንሕድሕድና ክንመኻኸር እምበር 
ኣሕሊፍና ክንወሃሃብ የብልናን። ብሓደ 
ምህላውና ንሱ’ዩ ካብ ካልኦት ዝፈልየና። 
ጉዳያትና ኣሕሊፍና ክንወሃሃብ የብልናን። 
ደጋጊመ ዝብለክን ንሱ’ዩ።’’ ሓሳባ 
ደምደመት።
ሰናይትን ዮዲትን ምስ ካርመል ከም 

ዝተሰማማዓ ርእሰን ክንቕንቓ ተራእያ። 
ኣይደንጐያን ድማ ካብ ተቐሚጠንኦ 
ዝነበራ ብድድ ብምባል ይቕረ ተባሃሂለን 
ተሰዓዓማ።
“ኣነ’ውን በዲለ ክኸውን ስለ ዝኽእል 

ይቕረ ግበራለይ።’’ ካርመል’ውን በብጊደ 
ተሓቚፈተን። “ድሕሪ ሕጂ ግና እዚ 
ክድገም ኣይኰነን።’’ ቃል ኣተወት። 
ብድሕሪኡ ካርመል ከም መግለጺ ሓጎሳ 
ኮካ ከፊታ እናሰተያ ዘዕልላሉ መድረኽ 
ከፈተትለን። 
“እሞ ክትሕጐሳ ድማ. . . .” ኣብ 

መንጎ ዕላለን ዮዲት ኣድመጸት። ሰናይትን 
ካርመልን ህንጡይነተን ዝገልጻ ኣዒንተን 
ተኸላላ። “ምስ ሃይለ ዝመጸ ዘሎ ወርሒ 
ክንሕጸ ወዲእና ኣለና።”
“እዋይ ጽቡቕ!’’ ካርመል ሓጐሳ 

ብምግላጽ ተጠምጠመታ። ሰናይት’ውን 
ደድሕሪ ካርመል ሰዓበት።

ይቕጽል

መበል 80 ክፋል

biniam.fesshazion2015@gmail.com

ዓብደልቃድር ኣሕመድ

ብ25 ታሕሳስ 1972 ኣብ ከተማ 
ዳሊያን ቻይና ዝተወለደት ጁሌ ዋንግ 
ኣብ ሰሜናዊ ምብራቕ’ታ ሃገር ተደኲና 
ኣብ እትረከብ ሃርቢን እትበሃል ከተማ እያ 
ዓብያ። ንሳ ገና ካብ ግዜ ንእስነታ ኣትሒዛ 
ኣብራሪት ነፋሪት ማለት ፓይሎት ናይ 
ምዃን ሓያል ድልየት ከምዝነበራ’ያ 
ትገልጽ። ብፍላይ ድሕሪ’ታ ብዛዕባ ሓደ 
መራሒ ነፋሪት እተዘንቱ፡ ‘the little 
prince’ እትብል መጽሓፍ ምንባባ፡ እቲ 
ኣብራሪት ነፋሪት ናይ ምዃን ሕልማ 
ዝያዳ እናዓበየ ከምዝኸደ ትዝክር። 
ይኹን’ምበር ስድራቤታ ጓሎም 

መራሒት ነፋሪት ክትከውን ድሌት 
ኣይነበሮምን። ብፍላይ ኣቦኣ፡ ዝያዳ 
ኣብ ዓውዲ ቊጽሪ ኣተኵራ ከተጽንዕ 
እኳ ይደፋፍኣ እንተነበረ፡ ተማሃሪት 
ዋንግ  ግን ፈለማ ንዓውዲ ኮምፒዩተር 
ሳይንስ ብምምራጽ’ያ ከተጽንዕ ጀሚራ 

ነይራ። ኮይኑ ግን ነቲ ዝመረጸቶ 
ዓውዲ’ውን ክትቅጽሎ ስለዘይከኣለት፡ 
ኣብ መወዳእታ በቲ ድሒራ ዝራዓመቶ 
ዓውዲ ጋዜጠኝነትን መራኸቢ ብዙሓንን፡ 
ሺያመን (Xiamen) ኣብ ዝበሃል 
ዩኒቨርሲቲ ትምህርታ ዛዚማ። ኣብ ዓለም-
ለኻዊ መወዓውዒ ን17 ዓመት ምስ 
ሰርሓትሉ ከኣ፡ ኣብ 2010 ምስ በዓል 
ቤታ ናብ ሕቡራት መንግስታት ኣመሪካ 
ግዒዛ።
ኣብ’ዚ እዋን እዚ እዩ እምበኣር እቲ 

ናይ ግዜ ንእስነት ሕልማ ዝደገሰን 
ድልየታ እተግህደሉ ኩነት ዝተፈጥረን። 
ጁሌ ዋንግ፡ ናብ ሕቡራት መንግስትታት 
ኣመሪካ ምስ ኣተወት ፈለማ ቋንቋ 
እንግሊዝ’ያ ኣጽኒዓ። ጎድኒ ጎድኑ ከኣ 
ምዝዋር መኪናን ነፋሪትን ተማህረት። 
ድሕሪ ሓደ ዓመት ከኣ መምርሒ ፍቓድ 
ናይ ምምራሕ ነፋሪት ክትሕዝ በቕዐት’ሞ 
ኣብታ ዓመት እቲኣ ምስ’ቲ ንመላእ ዓለም 
ዝዞረ ዌይ ቸን (Wei Chen) ዝተባሃለ 
ቻይናዊ ተላለየት። ብመሰረት እቲ ካብኡ 
ዝረኸበቶ ሓበሬታን ዕላልን ተበጊሳ ድማ 
ንሳ’ውን ብውልቃ ንመላእ ዓለም ክትዞራ 
ወሰነት።
ዋንግ፡ ነቲ ዝወሰነቶ ንምትግባር ናይ 

ሓሙሽተ ዓመታት ፈተነ’ዩ ሓቲቱዋ። 
ኣብዚ ናይ ፈተነ ዓመታት ካብቲ ቻይናዊ 
ኣብራሪ ንጕዕዞኣ ዝሕግዛ ዝተፈላለየ 
ተመኵሮታት ድሕሪ ምቕሳም፡ ኣብ 
መወዳእታ፡ ንበይና ነፋሪት ከተብርር 
ከምእትኽእል ካብ ኢድ ዌይ ቸን (wie 
chen) ናይ ብቕዓት ምስክር ወረቐት 
ተቐበለት።  

ጁሌ ዋንግን ናይ ምብራር ሕልማን

ብድሕሪ’ዚ ዋንግ፡ ኣብ ሓምለ 2016፡ 
ኢ.ኤይ.ኤይ. (EAA) ምስዝተባህለ መገዲ 
ኣየር ድሕሪ ምዝርራብ፡ ንበይና እናበረረት 
ንዓለም ክትዞራ ተበገሰት። ናይ ፈላማ 
ጕዕዞኣ ካብ ካሊፎርንያ ናብ ሃዋይ እዩ 
ኮይኑ። እዚ ኸኣ 2,200 ማይልስ ርሕቀት 
ነበሮ። 
ንሳ፡- “ቀንዲ ዘሐጕሰኒ ነገር ናብታ 

ዝተወለደኩላ ዓደይ ክዓልብን ከዕርፍን 
ምዃነይ’ዩ” ብምባል’ያ  ነቲ ኣብ 
ፈለማ ተመኵሮኣ ዝተሰማዓ ጦብላሕታ 
ትገልጾ።
“እቲ ብካሊፎርኒያ ዝጀመረ ናይ ፈለማ 

ጕዕዞ ንደሴታት ማርሻል ሓሊፉ፡ ንሃገራት 
ማይክሮነሺያ፡ ጉዋምን ፊሊፒኒስን ሰንጢቑ 
ሃይኮዩ ኣብ ዝተባህለት ናይ ቻይና ከተማ 
ተዛዘመ። ኣብ ሃገራ ናይ ሓደ መዓልቲ 
ዕረፍቲ ድሕሪ ምውሳድ ድማ ቅድሚ 
ናብ ሃገራት ቬትናምን ላኦስን ምብራራ 

ኣብ ታይላንድ ከተዕርፍ ወሰነት። 
በረራ ዋንግ ገና ቀጻሊ’ዩ ኔሩ። 

ሕጂ’ውን ብሚያንማርን ባንግላድሽን 
ኣቢላ ኣብ ህንዲ ኣዕረፈት። ካብኡ’ውን 
ብፓኪስታን ጀሚራ ናብ ሃገራት ዓረብ 
ማለት፡ ዖማን፡ ቐጠር፡ ባሕሬን፡ ስዑድ 
ዓረብ ግብጽን ድሕሪ ምብጻሕ፡ ኣብ  
ሃገረ ማልታ ዓለበት። ኣብ መወዳእታ 
ካብ ካናዳ ንምብራቕ ሸነኽ ርሒቓ ናብ 
እትርከብ ዓባይ ደሴት ‘ኒውፍዋንድላንድ’ 
ብምብጻሕ’ያ ጕዕዞኣ ዝዛዘመት - ዋንግ።
ዝኾነ መራሒ ነፋሪት ቅድሚ ምብጋሱ 

ብዛዕባ ኩነታት ኣየር ከጽንዕ ግድን’ዩ። ኣብ 
ዝተፈላለያ ሃገራት ዝተፈላለዩ ኩነታት 
ኣየር ስለ ዘሎ፡ ብመገዲ ኣየር ዝወሃብ 
ትእዛዛ ክትጥሕሶ ኣይትኽእልን ኢኻ። 
ጁሌ ዋንግ ዋላ’ኳ ኣብ መገዳ ናይ ኩነታት 
ኣየር ምቅይያር እንተገጠማ፡ በዛ sr-22 
ዝዓይነታ ነፋሪታ ከይተዳህለት ንዘጋጠማ 
መሰናኽላት ክትስዕሮ ክኢላ’ያ።
“በዛ ነፋሪተይ ኣዝየየ ዝተኣማመን። 

ዋላ’ውን ኣብ ደበናን ማዕበልን ዝበዝሖ 
ጕዕዞ ብዘይ ጸገም ክትጐዓዝ ትኽእል’ያ። 
ወናኒታ ብምዃነይ ኣዝየ ሕጕስቲ’የ” 
ብምባል ትገልጽ።
“እታ ዝነወሐት ጕዕዞይ ካብ ካሊፎርንያ 

ናብ ሆኖሉሉ እያ ኔራ። ዳርጋ 38,500 
ኪሎ ሜትር ዝሸፈነ ጕዕዞ’ዩ። ነዚ ጕዕዞ’ዚ 
ን13 ሰዓታት ዝኣክል ከየዕረፍኩ’የ ብዓወት 
ዛዚመዮ” ብምባል ተብርህ። ዋንግ ቀጺላ 
“ካብ ታይላንድ ናብ ህንዲ ዝነበረ ጕዕዞይ 
እቲ ዝያዳ ሓደገኛ ዝነበረ ኢለ ክሰምዮ 
ይኽእል። ምኽንያቱ ኣብ ግዜ ለይቲ’የ 
ተበጊሰ። እዚ ከይኣክል ድማ በርቅን ነጎዳን 

ዝተሓወሶ ዝናብ ዘኒቡ። እዚ ኩነታት ኣየር 
ኣብ ጕዕዞይ ሃንደበት’ዩ ኔሩ። እንተኾነ ግን 
በቲ ናይ በርቂ ብርሃን ተሓጊዘ መገደይ 
ቀጺለ ኣብታ ዝደለኽዋ ሃገር ከኣ ብዘይ 
ዝኾነ ጸገም በጺሐ።” ትብል።
“እታ ዝፈተኽዋን ዝሰሓበትንን ጕዕዞይ 

ምስንጣቕ ኣትላንቲካዊ ውቅያኖስ’ያ። 
ኣብዛ ጕዕዞይ ን30 ሰዓት ዝኣክል 
ኣይደቀስኩን። ድሕሪ ነዊሕ ጕዕዞ 
ናብ ወደብ ሊስበን እየ ዓሊበ። ኩነታት 
ኣየር ጽቡቕ ስለዘይነበረ፡ ኣብዛ ወደብ 
ንሓደ ሰሙን ክጸንሕ ተገዲደ። እተን 
ዝጸናሕኩለን መዓልታት ብሓጐስየ 
ኣሕሊፈየን። ነበርቲ’ዛ ወደብ መግቦምን 
ባህሎምን ኣዝዩ’ዩ ስሒቡኒ” ብምባል 
ትገልጽ።
ንበይንኻ ነፋሪት ምምራሕ ኣዝዩ 

ከቢድ’ዩ። ንዝተፈላለዩ ሓደጋታት ክትቃላዕ 
ዘሎ ተኽእሎ’ውን ዓቢ’ዩ። ዋግን ግን ነዚ 
ክትብድሆ ክኢላ። እዚ ግን ብዘይ ሓገዝ 
ናይ’ቶም በዓል ቤታ ዝርከቦም   ኣብ 
መሬት ኮይኖም ዝቆጻጸርዋ ዝነበሩ ሰባት 
ኣይነበረን። ንኣብነት፡ ዋንግ ኣብ ደሴታት 
ማርሻል እናተጓዓዘት እንከላ እታ ነፋሪት 
ነዳዲ ትውድእ ከም ዘላ ሓበሬታ ምስ 
ሃበት ክትመልኣ ተጓየየት፡ እንተኾነ እታ 
ነፋሪት ትወስዶ ነዳዲ ምስቲ ኣብ ዕዳጋ 
ዝነበረ በበይኑ ከምዝኾነ ኣረጋገጸት። ኣብዚ 
ኣጋጣሚያ ድማ ሓገዝ ናይቶም ኣብ 
መሬት ዝነበሩ ተሓጋገዝታ ዝሓተተት። 
ገለ ካብቶም ተሓጋገዝታ፡ እቲ ረኺባቶ 
ዘላ ነዳዲ ሓደገኛ ምዃኑ ክሕብርዋ 
እንከለዉ፡ ገለ ከኣ ‘ጸገም የብሉን 
ሓዋዊስኪ ተጠቐምሉ’ ክብሉ ምኽሮም 
ለጊሶሙላ። ኣብ ከምዚ ኣጋጣሚ ዋንግ፡ 
ነዳዲ ክትገዝእ ኣብ ደሴታት ማርሻል 
ምስ ኣመሊያ ኢርሃርት ዝተባህለት 
ነፋሪት ኣብቲ ዝዓለበቶ መዕርፎ ነፈርቲ 
ተጋጨወት። 
ኣብ የማናይን ጸጋማይን ክንፊ’ታ 

ነፋሪት ዝርከብ ናይ ነዳዲ መቐመጢ፡ 
ነፍሲ ወከፍ ናይ 43ን 36ን ጋሎን ነዳዲ 
ክሕዝ ይኽእል። እዚ መኸዘኒ ነዳዲ’ዚ 
ዝያዳ እተን ካልኦት ነፈርቲ፡ ንልዕሊ 
ሸውዓተ ሰዓታት ከብርራ ይኽእል። 
ዋንግ ኣብዛ ደሴት ሒደት ሰዓታት 
ድሕሪ ምጽናሕ፡ ክሕግዝዋ ዝኽእሉ 
ሰባት ረኸበት። ኣማራጺ ስለ ዘይነበራ 
ድማ ዝተሓዋወሰ ነዳዲ መሊኣ ጕዕዞኣ 
ክትቅጽል ነቐለት። ዝተሓዋሰ ነዳዲ 
ሓደገኛ ምዃኑ ትፈልጥ’ያ። እንተኾነ 
ኣማራጺ ኣይነበራን። ብድፍረት ተበጊሳ። 
ቅድሚ ምብጋሳ ግን ዝኾነ ሓደጋ እንተ 
ኣጋጢሙ ነብሳ ከተድሕን ጋንጽላ 
ክትጥቀም ከም ዘለዋ ካብቶም ዘበገስዋ 
ሓበሬታ ረኺባ እያ።
“ኣብ መገደይ ዝኾነ ፍርሃት 

ኣይተሰመዓንን። ዝኾነ ሓደጋ 
እንተ ኣጋጢሙኒ’ውን ተቐዳዲመ 
ኣይሕብርን’የ። ባዕለይ ክፈትሖ’የ ዝጓየይ። 
ድሕሪ ሽግር ዘሎ ራህዋ እናጠመትኩ 
ብደስታ እየ  ዝጐዓዝ ኔረ። ዘሰንብድ 
ሓደጋ ድማ ኣይገጠመንን ጕዕዞይ’ውን 
ክቕጽል’የ” ብምባል ኣብ ጕዕዞኣ 
ንዘጋጥምዋ ብድሆታት መበርትዒዓ 
ምንባሮም ትገልጽ።  
ዋንግ ኣቐዲማ ኣብ እዋን ምድላዋታ፡ 

ኣብ ህቦብላ ዝበዘሖ መገዲ ብኸመይ 
ክትበርር ከም ትኽእልን፡ ኣብ ደበና ዝበዘሖ 
ኩነታት ኣየር’ውን በየናይ ክትኣቱን 
ክትወጽእን ከም ዘለዋ ብኽልሰ-ሓሳብ 
ተማሂራን ልምምድ ኣካይዳን ነይራ። እዚ 
ኸኣ ኣብ ጕዕዞኣ ከምዝሓገዛ ትገልጽ። 
ብፍላይ ኣብ ክሊ ኣየር ፊሊፒንስ ትበረሉ 

ኣብ ዝነበረት እዋን ኣጸቢቑ ከምዝሓገዛ 
ትዛረብ።
ዋንግ፡ ንፈለማ እዋን ንበይና ብምዃን 

ክትበርር ዝኸኣለት ቀዳመይቲ ቻይናዊት 
ጓለንስተይቲ ተባሂላ ምስተን ኣቐዲመን 
ተመሳሳሊ ክብረወሰን ሒዘን ዝነበራ 
ሸሞንተ ደቀንስትዮ ዓለም ስማ ኣብ 
ክብረወሰን ሰፊራ ኣላ። ጁሌ ዋንግ ነዚ 
ክብረወሰን በታ ናይ ውልቃ ነፋሪት’ያ 
ኣሳሊጣቶ። ስፍሓት’ዛ ነፋሪት ማለት 
ውሽጣዊ ክፋላ ካብ ስፍሓት ንእሽተይ 
ማኪና ዝንእስ’ዩ። እዛ ነፋሪታ 3000 ሜትሮ 
ካብ ጽፍሒ ባሕሪ ንላዕሊ ብምብራር’ያ 
ነቲ ጕዕዞ ክትዛዝሞ ክኢላ። 

ኣብ ኣፍደገ ማእከላይ ቤት 
ጽሕፈት ሚኒስትሪ ዜና (ፎርቶ)፡ ሓደ 
ቅርጡው ዝበለ ከደራይ በዓል ቆብዕ 
በጽሒ፡ ምስ ኣዳላዊ’ዛ ዓምዲ (ገጻት 
ህይወት) ክራኸብ ከምዝደሊ ንኣባል 
ክፍሊ ሓበሬታ ወ/ሮ ኣስቴር ኣብርሃ 
ተወከሳ’ሞ ብቐጥታ ኣራኸበቶ። ድሕሪ 
ናይ ሌላ ሰላምታ ግዜ ከየጥፍኡ ናብ 
ዕላል’ዮም ኣትዮም - ክልቲኦም። 
እቲ በዓል ጉዳይ ኣቶ ረዘነ ኣረፋይነ 

ዘርአ ይበሃል። ንሱ ተቐማጣይ ገዳርፍ 
- ሱዳን’ዩ። ብስራሕ ናብ ኣስመራ ምስ 
ተበገሰ፡ ኣቶ ተኪኤ ዝተባህለ ዓርኩ፡-
“ናብ ኣስመራ እንተተበጊስካ ደኣ 

መልእኽቲ ከማልኣካ…?” ዝበሎ።
“ናይ ምንታይ መልእኽቲ?” መለሰ 

ኣቶ ረዘነ።
እቲ መልእኽቲ ናብ ቤተሰብ 

ዝለኣኽ ሓገዝ ወይ ጉዳይ ኣይነበረን። 
መልእኽቲ ኣቶ ተኪኤ፡-
“ረዘነ ሓወይ መቸም ንስኻ ዕዉት 

ኢኻ። ቅድሚ ሕጂ ክልተ ሰለስተ 
ግዜ ዝኸውን ስድራ ንዝጠፍኦም 
ኤርትራውያን፡ ንስድራኦም ኣናዲኻ 
ኣራኺብካ ኢኻ...። ስለዚ ሕጂ’ውን 
ነዞም  ሰለስተ  ኣሕዋት ምስቶም ኣብ 
ኤርትራ ክህልዉ ዝኽእሉ ስድራቤት 

እንተተራኸቡን ጉዳዮም ገለ መዕለቢ 
እንተረኸበን ክትጽዕረሎም ኢለ’የ…። 
እንካ’ዛ ወረቐት ብዛዕባኦም ገለ ሓበሬታ 
ኣለዋ። ግን ሓደራኻ ጸዓረሎም።” 
በሎ። ብዛዕባ’ቶም ሰለስተ ኣሕዋት 
ዝፈልጦ ዘበለ ሓበሬታ ኣስኒቑ ናብ 
ኣስመራ ኣፋነዎ።
ኣቶ ረዘነ ካብ ሱዳን (ገዳርፍ) ናብ 

ኣስመራ ገና ከይተበገሰ ንስድራቤት 
እቶም ሰለስተ  ኤርትራውያን 
መንእሰያት ናይ ምርካብ ህንጡይነት 
ሓደሮ። ናብ ኣስመራ ምስ በጽሐ 
ድማ ከይደንጎየ ናብ ፎርቶ ደየበ። 
ምስ ኣዳላዊ ዓምዲ ገጻት ሂወት 
ምስ ተራኸበ ከኣ ንዘምጸኦ ጉዳይ 
ድሕሪ ምብራህ ነታ ካብ ኣቶ ተኪኤ 
ዝተማልኣ ናይ ሕድሪ ወረቐት 
ኣቐበሎ። ትሕዝቶኣ፡-
“ነዞም መንእሰያት እዚኣቶም 

ሓወበኦም ካብ ዘናድዮም 24 ዓመታት 
ሓሊፉ ኣሎ። ንሱ ንሕክምና ናብ 
ሱዳን መጺኡ ነይሩ። ደልዩ ክረኽቦም 
ግን ኣይከኣለን። ሕጂ ግን ተረኺቦም 
ኣለዉ። እቶም ክልተ ኣወዳት እዮም 
እታ ሓንቲ ከኣ ጓል። እዞም ሰለስተ 
ኣሕዋት ደቂ በየነ ኣርኣያ እዮም። 
ዓዶም ከኣ ደንበዛን - ደቀምሓረ እዩ። 
ወለዶም ገና ብናኣሽትኦም እዮም 
ሞይቶም። እቲ ንኽደልዮም ናብ 
ሱዳን መጺኡ ዝነበረ ሓወበኦም ድማ 
ተጋዳላይ ኣለም ኣርኣያ ይበሃል።…”
ነታ ጽሕፍቲ ምስ ኣድራሻ (ቁጽሪ 

ቴሌፎን) ናይቶም ሰለስ ኣሕዋት ምስ 
ኣንበብና፡ ንሳቶም’ውን ብግደኦም 
ንሓወበኦም ተጋዳላይ ኣለም ኣርኣያ 
የናድዩ ከምዘለዉ በርሃልና።
እነሀ’ምበኣር ነዛ ካብ ኣቶ ረዘነ 

ኣረፋይነ ተቐቢልና ዘንበብናያ 
መልእኽቲ ሕድሪ ኣቶ ተኪኤ፡ 
ብወገና ናብ ኣንበብቲ’ዛ ዓምዲ (ገጻት-
ህይወት) ነብላ…።

መልእኽቲ ሕድሪ ኣቶ ተኪኤ

ጁሌ ዋንግ ኣብ መወዳእታ፡ በዚ ንበይና 
ኣብ ክሊ ሰማይ ዓለምና ዝገበረቶ ዑደት፡ 
ስማን ስም ሃገራን ከተጸውዕ ብምምብቃዓ 
ኣብ ሕዳር 2016 ኣብ ከተማ ዙሃይ 
(ቻይና) ፍሉይ ሽልማት ክትቅበል ከላ፡ 
ካብ ኢድ ፕረዚደንት AOPA ሚስተር 
ጾንግ ድማ ናይ 150, ሽሕ ዶላር ጉንዖ 
ተዋሂባ። ንሳ፡ ኣብዚ እዋን’ዚ ኣብ ከተማ 
ዊዛም ሕ. መ. ኣመሪካ፡ ቤት ትምህርቲ 
ቋንቋታት እንግሊዝን ቻይናን ከምኡ’ውን 
ምምራሕ ነፋሪት እተስተምህረሉ ቤት 
ትምህርቲ ምምራሕ ነፋሪት ከፊታ በቲ 
እትፈትዎ ሞያ ምብራር ነፋሪት ህይወታ 
ኣብ ምምራሕ ይርከብ። 

ሳሮን ሰርጹ

 1. ርእሰ ከተማ ሃገረ ታይላንድ ባንኮክ’ያ 
ትበሃል። እንተኾነ ግን ምሉእ ስም እዛ ከተማ  
እዚ ዝስዕብ እዩ - krungthepmahanakhon 
(city of angels) ከተማ መልኣኽቲ፣ 
Amonrattanakosin (great city 
of immorality)፡ Mahadilokphop 
(seat of the king) መንበሪ ንጉስ፡  
noppharatratchathaniburirom 
(city of royal) ናይ ነገስታት ከተማን 
Udomratchaniwetmahasathan (home 
of gods incarnate) ከተማ ስጋ ዝለበሱ 
ኣማልኽትን ዝብሉ መጸውዒ ኣስማት ከም 
ዘለዋ ይፍለጥ።
2. ታይላንድ፡ ኣካላቶም ተላጊቦም 

ዝተወልዱ መናቱ ዝተረኣዩላ ናይ 
መጀመሪያ ሃገር እያ። ቻንን ኢንግን 
ዝተባህሉ ታይላንዳውያን ኣብ 1811 
ዝተወልዱ ኮይኖም፡ እቶም ናይ መጀመሪያ 
ሳያማውያን መናቱ እዮም።
3. ህያብ፥ ህዝቢ ሃገረ ታይላንድ ህያብ 

ኣብ ዝወሃብሉ ግዜ፡ እቲ ወሃቢ ክሳብ ካብ 

ጥቓኦም ዝኸይድ ነቲ ህያብ ኣይከፍትዎን 
እዮም። ምኽንያቱ ኣብዛ ሃገር ህያብ ኣብ 
ቅድሚ ወሃቢ ምኽፋት ከም ነውሪ እዩ 
ዝሕሰብ።
4. ርእሲ፥ ህዝቢ ሃገረ ታይላንድ ርእሲ 

ወዲ-ሰብ ከም ቅዱስ እዮም ዝሓስብዎ። 
ስለዚ ድማ ርእሲ ታይላንዳውያን ምትንካፍ 
ኣይፍቀድን እዩ። ንሳቶም፡ እግሪ ከም ረሳሕ 
ክፋል ኣካል ናይ ወዲ-ሰብ ስለ ዝሓስብዎ 
ኣብ ጥቓ ርእሲ ክጽጋዕ ኣየፍቅዱን 
እዮም።
5. ባምቡላ፥ ታይላንዳውያን ኣዝዩ ልዑል 

ዝኾነ ፍቕሪ ባምቡላ እዩ ዘለዎም። “luk 
thep” ማለት ንኣሽቱ መልኣኽቲ ኢሎም 
ድማ ይጽዉዕዎም። ብዘይካ’ዚ፡ ባምቡላ 
ጽቡቕ ዕድል የምጽኡ እዮም ተባሂሎም 
ድማ ይእመነሎም።
6. ምምልካት ኣጻብዕ፥ ኣብ ህዝቢ 

ታይላንድ ብኣጻብዕካ ምምልካት ከም 
ዘይኣኽብሮት እዩ ዝርአ። ዝኾነ ወጻእተኛ 

ኣገረምቲ ሓቅታት ብዛዕባ ታይላንድ

 ትካል ጀነራል ሞተርስ - ጂ.ኤም. 
(GM)፡ ኣብ ኣመሪካ ዝመደበሩ ትካል 
መፍረ መካይን ኮይኑ፡ ቀንዲ ቤት-ጽሕፈቱ 
ኣብ ከተማ ዲትሮይት ሚቺጋን ይርከብ። 
እዚ ትካል እዚ፡ ኣብ 34 ሃገራት ኮይኑ 
ንኣሽቱ፡ ዓበይትን ናይ ጽዕነት መካይንን 
የፍሪ። ኣብ 2009 ኣብ መላእ ዓለም 
ኣስታት 245 ሽሕ ሰራሕተኛታት ዝነበርዎ 
ጀነራል ሞተርስ፡ ፍርያቱ ኣብ 140 ሃገራት 
ይሸይጥ። 
ኣብ ኣመሪካ ቀዳማይ ኣብ መላእ ዓለም 

 ኣሌክሳንደር ግራምበል፡ ስኮትላንዳዊ 
ተመራማሪ፡ መሃዝን ኢንጅነርን እዩ። 
ኣሌክሳንደር፡ ኣብ መጋቢት 1847 ኣብ 
ኤዲንበርግ ስኮትላንድ ተወሊዱ። ንሱ 
እቲ ናይ መጀመሪያ ቴሌፎን ዝመሃዘ ሰብ 
እዩ። ብዘይካ’ዚ ነቲ ብAT&T ዝፍለጥ 
ኣብ ኣመሪካ ዝመደበሩ ናይ ቴለፎንን 
ቴለግራፍን ኩባንያ ዝረኸበ እዩ።
ኣቦኡ፡ ኣቦሓጉኡን ሓዉን ኣብ ስነ-

ጽሑፍን ኣወዳድቓ ቃላትን ይነጥፉ 
ብምንባሮም፡ ኣደኡን ሓብቱን ድማ 
ናይ ምስማዕ ጸገም ዝነበረን - ክሰምዓ 
ዘይክእላ ኔረን። እዚ ክስተት ንኣሌክሳንደር 
ከቢድ ጽልዋ እዩ ኣሕዲሩሉ። ኣብ ናይ 
ምስማዕን ምጽሓፍን ዝነበረ መርመራኡ፡ 
ንናይ መስምዒ መሳርሒታት ክምርምር 
ደሪኹዎ እዩ። በዚ ምኽንያት ድማ’ዩ እቲ 
ብርኡይ ናይ መወዳእታ ጥርዚ ዝበጽሐ 
መሃዚ፡ ኣብ ሕቡራት መንግስታት ኣመሪካ 
ተባሂሉ ኣብ 1876 ተሸሊሙ።
ኣሌክሳንደር፡ ካብ ግዜ ንእስነቱ ኣትሒዙ 

ኣብ ናይ ዓለም ተፈጥሮኣዊ ጽባቐ ይግደስ 
ብምንባሩ፡ ናይ ዓለም ፍሉይ ነገር ክርኢ 
ይህንጠ ከም ዝነበረ ይፍለጥ። ከም 
ውጽኢት ናይዚ ድማ ዝተፈላለዩ ስፒሽስ 
ብምእካብ ዝተፈላለዩ መርመራታት 
የካይድ ኔሩ። ኣብቲ ግዜ’ቲ ኣብ ጎረቤቱ 
ዝቕመጡ ዝነበሩ ስድራ ጠሓኒት 

ሌላ ምስ ኣሌክሳንደር ግርሃምበል

ማሽን ገዚኦም ምስ ተዓዘበ እዛ ጠሓኒት 
ንምንታይ ትጠቅም ተወከሶም። እዛ ማሺን 
እኽሊ ከም ትጥሕን ምስ ፈለጠ ንገዛኡ 
ባዕሉ ክሰርሕ ወሰነ። ወዲ 12 ዓመት 
ዝነበረ ኣሌክሳንደር፡ ዝተፈላለዩ ሓጻዊንን 
መሳምርን ብምእካብ ሓንቲ ንእሽተይ ኣብ 
ገዛ እተገልግል ማሽን ሰርሐ። 
ሓርኮትኮት ወዱ ዝተዓዘበ ኣቦ 

ኣሌክሳንደር - ጆን ሄርድማን፡ ንኽልቲኦም 
ደቁ ዝተፈላለዩ ነገራት ክሰርሑላ ሓንቲ 
ንእሽተይ ድኳን ከፈተሎም። ኣብቲ ናይ 
መጀመሪያ እዋን ኣሌክሳንደር ቅልጡፍ 
ለውጢ እዩ ኣርእዩ። ዝተፈላለዩ ናይ 
ቅብኣ ስርሓት፡ ካይላን ቅርጻ ቕርጽን 
ክሰርሕ ዝተራእየ ኣሌክሳንደር፡ ካብ ኣደኡ 
ብዝረኸቦ ትምህርቲ’ውን ሙዚቃ ከኣለ። 
ብዘይ ዝኾነ ስሩዕ ትምህርቲ ድማ ፒያኖ 
ምሉእ ብምሉእ ከኣላ። 

ወዲ 12 ዓመት እንከሎ ናይ 
ምስማዕ ተኽእሎኣ እናጸበበ ዝመጸ ኣደ 
ኣሌክሳንደር፡ ንኹሉ ናይ ኣጻብዕ ምልክት 
ፊደላት ብምምሃር፡ ኣብ ዝኸደቶ ቦታ 
ኣብ ጎድና ኮይኑ ንኹሉ ብስድራ-ቤት 
ዝተባህለ ከረድኣን ዝበለቶ’ውን ክነግረላን 
እዩ ተራእዩ። 
ኣሌክሳንደር፡ ወላ’ኳ ቴለፎን ብምምሃዙ 

ዓቢ ሽምን ተፈላጥነትን ክረክብ እንተኸኣለ 
ካብ ናይ ሳይንስ ስርሓቱ ከይዝምብል 
ብምፍራሕ ግን ክቕበሎ ኣይደለየን። 
ኣሌክሳንደር፡ ናይ ዝለዓለ ደረጃ ትምህርቱ 
ኣብ ዩኒቨርሲቲ ለንደን እዩ ወዲኡ። ኣብ 
1870 ኣሌክሳንደርን ስድራቤቱን ናብ 
ሃገረ ካናዳ ገዓዙ። ድሕሪ ክልተ ዓመት 
ድማ ኣብ ከተማ ቦስቶን ናይ ጽሙማን 
ቤት-ትምህርቲ ከፈቱ።
ኣሌክሳንደር፡ ኣብ 1874’ዩ ቴለፎን ናይ 

ምምሃዝ ሓሳባት ኣብ ሓንጎሉ ክመጽእ 
ዝኸኣለ። ድሕሪ መመረቕታ ናይ 
ስርሓቱ፡ ኣብ 1877 ምስ ማበል ሁብራድ 
ዝተመርዓወ ኣሌክሳንደር ግርሃምበል፡ 
ኣርባዕተ ቈልዑ ክወልድ ከሎ እቶም 
ክልተ ብህጻንነቶም እዮም ሞይቶም። 
ኣሌክሳንደር ግርሃምበል ድሕሪ’ዚ ኵሉ 
ተፈላጥነቱን ምህዞታቱን ኣብ 1922 
ብሕማም ሽኮር ብሞት ካብዛ ዓለም 
ተፈልየ።

ኣዳላዊ፥ ኣብርሃም ዘርአ 

            ንጋድም
1. ን27 ዓመታ ኣብ ደሴት ሮቢን 

ዝተሓየረ መራሒ ደቡብ ኣፍሪቃ ነበር
5. ቀሺ
7. ኣብ ቆራሪ ቦታ ዝነብር እንስሳ (ግል)
9. ኣብ ፋሲካ መርዓዊ ክቃላዕ እንከሎ 
10. ካናለ
12. ንኣንጭዋ ዝቐትል መድሃኒት 

(ግል)
14. ሕማቕ ብእንግሊዝ
15. ኣብ ሕጊ ብሄረ ዓፋር
17. ክልተ ፊደል ካብ ቢልጌትስ
18. ንጽል
19. እቲ ጎቦ ወትሩ ጸሓይ
21. ወሽመጥ
23. ____ መሓመድ ኣብ ሜካ 

ተወሊዱ
28. ኣብ መንጎ ክልተ ገዛ መተሓላለፊ 

(ሕልፍኚ)
29. መሕደሪ ከብቲ (ግል)
30. ኣንኣ ኦም
31. ስም ላም
32. ይቕረ
34. ጸላም ዑፍ (ግል)
35. ብረት ጥይት ምስ ወድአት 

ተድምጾ
36. ሓንሓኒ ከልቢ ዘድምጾ
37. ኣብ ግዜ ማሕረስ ማሕረሻ ኣንዊሕካ 

ክትጸምድ ከለኻ
38. ንመትሓዚ ልንቃጦ (ልዉስ) 

ዘገልግል
41. እምባ
42. ስም ወዲ ተባዕታይ
43. ተረፍ ቡን

            ንትኹል
1. መደቀሲ መንጸፍ ኣብ ገጠር
2. ክልተ ፊደል ካብ “ብትን”
3. ነበር መኣዲ ስነጥበብ ባረንቱ ዞባ 

ጋሽ ባርክ
4. ሰለስተ ፊደል ካብ ‘ብሱላትን”
5. ኣብ መንጎ ህንድን ፓኪስታንን 

ዝርከብ ናይ ግጭት ቦታ 
6. ሳድስ ፊደል ካብ “ነ”
8. ብጭቃ ዝስራሕ መኽደን ዕትሮ
11. ካብ ዕንጸይቲ ዝወጽእ ጸሊም 

ኣየር
13. ዓዲ ምቕያር
14. ሓደ ካብ ዘራእቲ ጥረታት
15. ተቓጸለ  (ግል)
16. ኣመል (ግል)
17. ክቡር፡ ዘይድፈር (ግል)
20. ርዘባ ከም ዘላታ
22. ድምጺ መኪና (ግል)
24. መራሒ ኣልቃዒዳ ዝነበረ
25. ዘይረብሕ ሰብ (ግል)
27. ኣብ ሆስፒታል ዝሰርሕ
28. ቀለም
29. ኣብ መስመር ዓዲ-ዃላ ማይምነ 

እትርከብ ዓዲ
30. ጸባ ምስ ተሓቖነ
33. ብብዝሒ ዘይቲ ዝህብ ስጋ
36. ፍቕሪ ብዓረብ
39. ምፍላጥ (ግል)
40. ምስ ሪያል ማድሪድ ዝጻወት 

ዝነበረ ብራዚላዊ ተጻዋታይ

ሕቶ እተመሳቐለ ቃላት

1 2 3 4   5  6  7 8

9      10 11

   12 13   

14   17 15   16

17   20 18  21 19  20

21 22   23 24  25

29   26  27  36

28  29 30

31  32  33   

34    35  36

37 38 39 40

41 42 43

ድማ ካልኣይ ዝለዓለ 
ቊጽሪ መሸጣ ዘለዎ 
ትካል መፍረ መካይን 
ጂኤም፡ ኣብ ዓመተ 
2008 ጥራይ ኣስታት 
35 ሚልዮን መካይን 
ሸይጡ እዩ። እዚ ኣብ 
16 መስከረም 1908 
ኣብ ፍሊንት ሚቺጋን 
ስርሑ ኣሃዱ ኢሉ 
ዝፈለመ ዓርሞሽሽ 
ትካል፡ ብዊልያም ዱራንት ዝተባህለ 
ኣመሪካዊ እዩ ተመስሪቱ። 
ትካል ጀነራል ሞተርስ፡ ኣብ ብዙሕ 

ክፍልታት ዝተመቕለ እዩ። ቸቨሮለት፡ 
ቢዩክ፡ ካዲላክን፡ ጂ.ኤ.ሲን ገለ ካብቶም 
ብዙሓትን ኣዝዮም ህቡባትን ክፍልታት 
ጂኤም እዮም። ከም ቮክስሆል፡ ጂኤም ዳዋ፡ 

ትካል ጀነራል ሞተርስ 

ኦፔል ዝተባህሉ ሓገዝቲ ክፍልታት’ውን 
ኣለዉዎ።
ኣብዚ ሕጂ እዋን ብዙሓት ብኤለክትሪክ 

ዝሰርሓ መካይን ኣብ ምፍራይ ዝርከብ 
ጂኤም፡ ኣብ መጀመሪያ 2010 
ብሃይድሮጂን እትሰርሕ መኪና ንፈተነ 
ኣቕሪቡ’ዩ።

ብኣጻብዕ ከመልክት ዘይክልክሉ ህዝቢ 
ታይላንድ፡ ብኣንጻሩ ታይላንዳውያን 
ብኣጻብዕ ምስ ዘመልክቱ ግን ሳዕቤን ኣለዎ 
እዮም ዝብሉ።
7. ፌስቲቫል ኣህባይ፥ እዚ ብ“monlay 

buffet” ዝፍለጥ ፈስቲቫል፡ ብኣማኢት 
ዝቑጸራ ኣህባይ ንኣአንጋዲት ከተማ ክዞርኣ 
ይውዕላ። እዚ ፈስቲቫል ኣብ ሃገረ ታይላንድ 
ሓደ ካብቶም መስሕብ በጻሕቲ እዩ።
8. ማልያ ምውጻእ፥ ታይላንድ ብዘለዋ 

መስሕብ በጻሕቲ ዝኾነ ገማግም ባሕሪ 
እትፍለጥ ሃገር’ኳ እንተኾነት፡ ኣብታ 
ሃገረ ማልያኻ ኣውጺእካ ጥራይካ ምዃን 
ኣይፍቀድን እዩ።
9. ጽሬት ብጸልማት፥ ኣብ ታይላንድ 

መሬት ምስ መሰየ ገዛኻ ምጽራይ ከም 
ሕማቕ ዕድል ስለ ዝቑጸር፡ ህዝቢ’ታ ሃገር 
ናይ ጽሬት ንጥፈታት ቅድሚ ጸሓይ 
ምዕራባ የካይዱ።
10. ዓው ምባል፥ ኣብ ታይላንድ ዓው 

ኢልካ ምዝራብ ከም ዘሕፍር ነገር እዩ 
ዝቑጸር።
11. ቋንቋ፥ ሃገረ ታይላንድ 44 ተደማጺ 

(consonant) ከምኡ’ውን 32 ኣስተድማጺ 
(vowels) ይውንን። እዚ ድማ ሓደ ካብቶም 
ዝዓበዩ ቋንቋታት ዓለም ይገብሮ።
12. ህቡብነት፥ ከተማ ባንኮክ ዝነውሐ 

ስም ጥራይ ዘይኮነት እትውንን ኣብ ዓለም 
ካብ ዘለዉ ህቡባት ከተማታት’ውን ሓንቲ 
እያ። ኣብ ዓመተ 2013 ዝወጸ ተርታ፡ እታ 
ዝበዝሐ ቁጽሪ በጻሕቲ ዘአንገደት ከተማ 
ኮይና እያ።

መደብ ጸወታ
ሎሚ

ፕሪመር ሊግ እንግሊዝ
 ማን ዩናይትድ - ቶተንሃም 2፡30

ኣርሰናል - ስዋንሲ 5፡00
ክሪስታል ፓላስ - ዌስት ሃም 5፡00
ሊቨርፑል - ሃደርስፊልድ 5፡00

ዋትፎርድ - ስቶክ 5፡00
ዌስት ብሮም - ማን ሲቲ 5፡00
ቦርንማውዝ - ቸልሲ 7፡30

ላ’ሊጋ
ኣላቨስ - ቫለንስያ 2፡00

ኣት. ማድሪድ - ቪያሪያል 7፡30
ኣትለቲክ ቢልባኦ - ባርሴሎና 9፡45

ሰቪያ - ለጋንስ 11፡30

ሰረ’ኣ
ሚላን - ጁቬ 7፡00
ሮማ - ቦሎኛ 9፡45

ጽባሕ
ቅድድም ብሽክለታ 

ኩለን ዲቪዥናት ዝሳተፋኦ 
ውድድር ብሽክለታ ዞባ ማእከል 
ኣብ ከባቢ ሞኖፖልዮ ክካየድ 

እዩ፣

 ፕሪመር ሊግ እንግሊዝ
ብራይተን ኣልቢዮን - 
ሳውዝሃምፕተን 3፡30

ሌስተር ሲቲ - ኤቨርተን 6፡00

ላ’ሊጋ
ጂሮና - ሪያል ማድሪድ 5፡15

ኤባር - ለቫንተ 7፡30
ማላጋ - ሴልታ ቪጎ 9፡45

ሰረ’ኣ
ኡዲነዝ - ኣታላንታ 4፡00
ቶሪኖ - ካሊያሪ 9፡45

ቅድድም ብሽክለታ ዞባ ማእከል ጀሚሩንሓያለ ኣዋርሕ ተቛሪጹ ዝነጽሐ 
ውድድራት ብሽክለታ ዞባ ማእከል ጽባሕ 
ብዝካየዱ ጸወታታት ክፍልም ምዃኑ 
ፈደረሽን ቅድድም ብሽክለታ ዞባ ማእከል 
ኣፍሊጡ፣

ኣብቲ ከም ወትሩ ኩለን ዲቪዥናት 
ዝሳተፋኦ ውድድር፡ ጽባሕ ኩለን ዲቪዥናት 
ኣብ ከባቢ ሞኖፖልዮ ብዘካይዳኦ ግጥም 
ክፍልም እዩ፣ እዚ ውድድር’ዚ ብምኽንያት 
መምዘኒ ብቕዓት እኳ እንተፈለመ ውድድራት 

ዙር ዞባ ማእከልን ሻምፕዮንን ድማ ኣብ 
ዝሓጸረ እዋናት ከምዝካየድ ይነገር፣

ብኣሽሓት ዝቑጸሩ ተዓዘብቲ ዘለዎ 
ውድድር ብሽክለታ ዞባ ማእከል፡ ንኣዋርሕ 
ብምቁራጹ ተቐዳደምቲ ኣብ ልምምድ 
ጥራይ ከምዝጽመዳን ገለ ናይ ኣህጉራዊ 
ጸወታታት መደብ ዝነበረን ከም ክለብ 

ኤሪተል ዝኣመሰላ ድማ ናብ ዞባ ዓንሰባ 
ብምውራድ ንተቐዳደምተን ኣብ ውድድር 
ክጸምዳ ምጽንሐን ይፍለጥ፣

** ** **

ምስ ሕጋጋት ፊፋ ዘላሊ 
ስልጠና ተዋሂቡ

ኣብ ዞባ ጋሽ ባርካ ፊፋ ምስ ዘተኣታተዎም 
ሓደስቲ ሕግታት ዳንነት ኵዕሶ እግሪ ዘላሊ ናይ 
ክልተ መዓልታት ኣስተምህሮ ተዋሂቡ፣

እቲ ካብ 23 ክሳብ 24 ጥቅምቲ ኣብ ባረንቱ 
ዝተኻየደ ካብ ኩለን ንኡሳን ዞባታት ዞባ ጋሽ 
ባርካ ንዝተዋጹኡ ኣሰልጠንቲ፡ ደያኑ፡ ኣሕሉቕ 
ጋንታታት ኵዕሶ እግሪ፡ ሓለፍቲ ኮሚቴታትን 
ተጻወትትን ኩዕሶ እግሪ ዝተሳተፍዎ ኣስተምህሮ፡ 
ምስቲ ዓውዲ ስፖርት ቅርበት ዘለዎም ኣካላትን 
ተጻወትትን ኣብ ሕጋጋት ዳንነት ዝጸንሖም 
ኣፍልጦ ብምድራዕ ፊፋ ንዘተኣታተዎም ሓደስቲ 
ሕጋጋት ከም ዝግንዘቡን ኣብ ከባቢኦምን ከም 
ዝጥቀምሎምን ንምግባር ዝዓለመ እዩ፣

ሓላፊ ኣካላዊ ብቕዓት ፊፋ ኣብ ኤርትራ 
ኢንስትራክተር ኪዳነ ብርሃነ ኣብ ዝሃቦ 
መብርሂ፡ ጸወታ ኵዕሶ እግሪ፡ ኣካላዊ ብቕዓት 
ዝጠልብ ዓይነት ስፖርት ብምዃኑ ኣብ ጸወታ 
ከጋጥሙ ንዝኽእሉ ኣካላዊ ጎነጻትን ጌጋታትን 
ንምውጋድን ድሕነትን ስነምግባርን ተጻወትቲ 
ንምርግጋጽን ፊፋ በብእዋኑ ዝተፈላለዩ ሕጋጋት 
ከም ዘውጸአ ብምምልካት እቲ ኣስተምህሮ 
ምስ እዋናዊ ምዕባለታት ዳንነት ዘላሊ ብምዃኑ 
ኣገዳስነቱ ዕዙዝ ከምዝኾነ ገሊጹ፣

ንሃሪ ኬን ዝኸሰረት ቶተንሃም፡ ሎሚ ንማን ዩናይትድ ክትፍትና’ያ
ኣብ ውድድር ፕሪመር ሊግ እንግሊዝ 

20 ነጥቢ ብምውህላል ሳልሳይ ተርታ ሒዛ 
እትርከብ ቶተንሃም፡ ሎሚ ምስታ ተመሳሳሊ 
ነጥቢ ዘዋህለለትን ብጸብለልታ ሸቶ ጥራይ በሊጻ 
ልዕሊኣ ንዝተቐመጠት ማንቸስተር ዩናይትድ 
ናብ ሜዳ ኦልድትራፎርድ ተጓዒዛ ክትገጥማ 
እያ፣ ኣብዚ ሓያልን ኣብ ደረጃ ለውጢ 
ከምጽእ ዝኽእልን ግጥም፡ ቶተንሃም ንወናም 
ኣጥቃዒኣ ሃሪ ኬን ብሰንኪ ምጭብባጥ ጭዋዳ 
ብምኽሳራ እዚ ግጥም ክብድሃ ከምዝኽእል 
ብኣጋኡ ይግመት ኣሎ፣

ዝሓለፈ ሰንበት ኣብ ዝተኻየደ ግጥም 
ፕሪመር ሊግ እንግሊዝ ኣንጻር ሊቨርፑል 4ብ1 
ዝተዓወተት ቶተንሃም፡ ካብ ሃሪ ኬን ክልተ 
ሸቶታት ክብርከተላ ክኢሉ ነይሩ’ዩ፣ ይኹን 
እምበር ኣብ መበል 88 ደቒቕ ናይቲ ግጥም 
ኬን ብሰንኪ ዝገጠሞ ምጭብባጥ ጭዋዳ ካብ 
ሜዳ ብምውጽኡ እታ ክለብ ዘመዝገበቶ ዓወት 
ምሉእ ከይከውን ምዕንቃጹ ናይ ትማሊ ተዘክሮ 
እዩ፣ 

ኣብ ውድድር ፕሪመር ሊግ እንግሊዝ 
ናይዚ ዓመተ ስፖርት’ዚ ሸሞንተ ሸቶታት 
ብምምዝጋብ መሪሕነት ሒዙ ዝርከብ ወዲ 24 
ዓመት ኬን፡ ሎሚ ኣብ ሜዳ ኦልድትራፎርድ 
እጃሙ ዘይምብርካቱ ኣብ ጉዕዞ ጋንታኡ ጽልዋ 
ከምዝህሉ ብዙሓት ተንተንቲ ይሰማምዑ፣ 
ብተወሳኺ፡ ኣብዚ ዓመተ ስፖርት’ዚ ካብ 
ዝተሰለፈለን 12 ጸወታታት 13 ሸቶታት (ኣብ 
ኩሉ ውድድር ምዃኑ እዩ) ዘመዝገበ እዚ 
ኣጥቃዒ ቶተንሃም፡ ክሳብ መዓስ ካብ ጸወታ 
ከምዝርሕቕ ብንጹር ኣይተሓበረን፣

ብዘይካ’ዚ፡ ቶተንሃም፡ ንቪክቶር ዋንያማ 

እውን ብሰንኪ ማህሰይቲ ኣብዚ ግጥም 
ኣይክትጥቀመሉን እያ፣ ብመንጽሩ፡ ኣብ 
ዝሓለፈ ክረምቲ ዝተዓደገ ፈርናንዶ ሎረንተ፡ 
ፈላሚ ናይ ፕሪመር ሊግ እንግሊዝ ጸወታኡ 
ከካይድ ከምዝኽእል ይግመት፣

ብወገን ማን ዩናይትድ፡ ኣብ መጉዳእቲ 
ዝጸንሑ ኤሪክ በይሊን ፊል ጆንስ ድሕሪ 
ዝገጠሞም መጉዳእቲ ነዚ ግጥም’ዚ ድልዋት 
ምህላዎም ይግለጽ ኣሎ፣ እንተ ፖል ፖግባን 
ማርዋን ፈላኒን ዋላ’ኳ ናብ ጸወታ ዝምለሱሉ 
እዋን ሓጺር ምዃኑ ይተሓበር፡ ሕጂ እውን 
ምስ ዝላታን ኢብራሂሞቪችን ሚካኤል ካሪክን 
ኣብዚ ግጥም’ዚ ዝኾነ እጃም ከምዘይህልዎም 
ቢቢሲ ይሕብር፣

ኣብ ሜዳኡ ኦልድትራፎርድ ኣንጻር 
ቶተንሃም ሓሙሽተ ጸወታታት ዘካየደን 
ኣብ ኩሉ ዝተዓወተን ሞሪኖ፡ እዚ ግጥም’ዚ 
ንጋንታኡ ኣዝዩ በዳሂ ከምዝኾነ ይገልጽ፣ 
ብጉዳይ ዘይምህላው ኬን ርእይቶኡ ክህብ 
ዝተሓተተ ሞሪኖ፡ “ብዛዕባ ካብ ሜዳ ወጻኢ 
ዝርከቡ ተጻወትቲ ኣይትሕተቱኒ፣ ሃሪ 
ኬን እንተኢለ ብዛዕባ ፈላይኒ፡ ፖግባ፡ ሮኾ፡ 
ኢብራሂሞቪችን ካሪክን ክዛረብ እየ ማለት’ዩ 

- ትርጉም የብሉን” ክብል ሓቢሩ፣
ናይ ቶተንሃም መዘናኡ ማውሪሽዮ ፖቸቲኖ 

ድማ ዘይምህላው ሃሪ ኬን ኣብታ ጋንታ ጽልዋ 
ከምዘለዎ እኳ እንተሓበረ፡ ካልኦት ኣጥቃዕቲ 
ግና ንዕማም ሃሪ ኬን ናይ ምስራሕ ዓቕሚ 
ከምዘለዎም ካብ ምጥቃስ ኣይተቖጠበን፣ 

ንሜዳ ወምብለይ ትጥቀመሉ ዘላ ቶተንሃም፡ 
ካብ ሜዳኣ ወጻኢ ጽቡቕ ገስጋስ ከምዘለዋ 
ይግምገም፣ ትማሊ ንሊቨርፑል ብገፊሕ 
ንዘዕነወትሉ ጸወታ ንጎድኒ ገዲፍና፡ ንሜዳ 
ወምብለይ ክትለምዶ ከምዘይከኣለት እያ 
ዝንገረላ፣

ብተወሳኺ፡ ዝመጽእ ረቡዕ ምስ ሪያል 
ማድሪድ ኣብ ግጥም ሻምፕዮንስ ሊግ 
ኤውሮጳ እትጽመድ ቶተንሃም፡ ኣብ ሜዳ 
ኦልድትራፎርድ ኣብ ዘካየደቶ ዝሓለፈ ሰለስተ 
ጸወታታት ፕሪመር ሊግ እንግሊዝ ክትዕወት 
ኣይከኣለትን፣ ብሓፈሻ፡ ኣብ 25 ጉዕዞኣ 
ናብ ሜዳ ኦልድትራፎርድ ኣብ 20 ስዕረት 
ኣመዝጊባ፣ ክልተ ግዜ ክትዕወት እንከላ ሰለስተ 
ግዜ ድማ ማዕረ ተፈላልያ፣ ሎሚ ኸ፡ ብዘይ 
ሃሪ ኬን . . .?

** ** **

ቨንገር፡ ኣብ ክረምቲ ክግምገም . . .
ፈረንሳዊ ዓላሚ ክለብ ኣርሰናል - ኣርሰን ቨንገር፡ ቦርድ ክለቡ ኣብ መወዳእታ ናይዚ 

ዓመተ ስፖርት’ዚ ኣብ ልዕሊኡ ገምጋም ከምዘካይዱን መጻኢኡ ድማ ከምዝውስኑን 
ቢቢሲ ትማሊ ኣማስያኣ ኣፍሊጣ፣

ኣብ ዝሓለፈ ክረምቲ ንኽልተ ዓመታት ኣብ ኣርሰናል ክጸንሕ ተወሳኺ ውዕል ዝኸተመ 
ቨንገር፡ ንኣስታት 21 ዓመታት ነታ ጋንታ ከምዝኣለያ ይፍለጥ፣ ብቕድሚ ትማሊ ኣብ 
ዝተኻየደ ሓፈሻዊ ኣኼባ ናይታ ክለብ ግና እቲ ፈረንሳዊ ብቕዓቱ ክግምገም ምጥላቡ 
ቢቢሲ ይውስኽ፣

ንዘለዎ ውዕል ከኽብር ቅሩብ ምህላዉ ዝገለጸ ቨንገር፡ ዝሓለፈ ዓመተ ስፖርት ክለቡ 
ኣብ ውድድር ፕሪመር ሊግ እንግሊዝ ሓሙሻይ ተርታ ብምሓዛ ካብ ውድድር ሻምፕዮንስ 
ሊግ ኤውሮጳ ክቦኩር ከምዝተገደደ ይፍለጥ፣ እዚ ብኩራት ድማ ድሕሪ 1996 ዘጋጠመ 
ናይ ፈለማ ምትሓት ደረጃ ናይታ ክለብ ምስ ምንባሩ ኣብ ልዕሊ ኣርሰን ቨንገር ተወሳኺ 
ጸቕጢ ክፈጥር ምኽኣሉ ናይ ትማሊ ተዘክሮ እዩ፣

ኣብቲ እዋን ዳርጋ ኩሎም ደገፍቲ ኣርሰናል፡ ቨንገር መዝነቱ ከረክብ ከምዝጸውዑ 
ይፍለጥ፣ ዝሓለፈ ዓመተ ስፖርት ኣርሰናል፡ ዋላ’ኳ ኣብ ግጥም ፍጻመ ኤፍ ኤ ካፕ 
እንተተዓወተት፡ ኣብ ውድድር ፕሪመር ሊግ እንግሊዝ ግና ናይ 18 ነጥቢ ጋግ ብሻምፕዮን 
ቸልሲ ከምዝተነጸፈላ ይፍለጥ፣

ሎሚ ምስ ስዋንሲ ኣብ ሜዳኡ ኢማራትስ ዝገጥም ኣርሰን ቨንገር፡ ሓደስቲ ዝተሃስዩ 
ተጻወትቲ የብሉን፣ ብኣንጻሩ፡ ቻምበርስን ሙስታፊን ናብ ምሉእ ልምምድ ከምዝተመልሱን 
ሎሚ ድማ እጃሞም ከበርክቱ ከምዝኽእሉ ይንገር ኣሎ፣ 

ብወገን ስዋንሲ፡ ናይ ጸጋም ተኸላኻሊ ማርቲን ኦልሰን ጋንታኡ ብማን ዩናይትድ ኣብ 
ዝተሳዕረትሉ ግጥም ካራባኦ ብዘገጠሞ ምጭብባጥ ጭዋዳ ነዚ ናይ ሎሚ ግጥም ከምዝቦኩር 
ተረጋጊጹ ኣሎ፣

እንታይ ከ ይበሃል ኣሎ?

+ ናይ ክንፊ ተጻዋታይ ክለብ ባርሴሎና 
ጆስ ኣርናይዝ፡ ኣብ ራዳር ክለብ ማን 
ዩናይትድን ኣርሰናልን ምእታዉ ተሓቢሩ፣ 
እዚ ወዲ 22 ዓመት ኣብ ዝሓለፈ ናይ 
ምስግጋር ተጻወትቲ እውን ካብ ክለባት 
ጀርመን ጻውዒት ከምዝቐረበሉ ሙንዶ 
ዲፖርቲቮ ገሊጻ፣

+ ናይጀርያዊ ናይ ክንፊ ተጻዋታይ 
ሄንሪ ኦንየኩሩ ኣብዚ ሕጂ እዋን ኣብ ክለብ 
ኣንደርለኽት ብመልክዕ ልቓሕ ኣብ ምጽዋት 
ይርከብ፣ እዚ ወዲ 20 ዓመት፡ በታ ኣብ 
ዓዘቕቲ እትርከብ ክለቡ ኤቨርተን ዳግማይ 
ጻውዒት ከምዝግበረሉ ሊቨርፑል ኢኮ 
ገሊጻ፣

+ ቸልሲ፡ 53 ሚልዮን ፓውንድ 
ንዝተተመነ ኣጥቃዒ ላዝዮ - ኢሞቢለ ናይ 
ምፍራም ተኽእሎ ከምዘለዋ ተሓቢሩ፣ እታ 
ለንደናዊት ክለብ ዋላ’ኳ ኣብዚ ሕጂ እዋን 
ብቑዓት ኣጥቃዕቲ ኣብ ሕቑፋ እንተሃለዉ፡ 
ንኣሰልጣኒ ኣንቶንዮ ኮንተ ባህ ከተብል ነቲ 
ተጻዋታይ ከተፈርሞ ከምእትኽእል ተገሊጹ፣ 
ኮንተ ነዚ ወዲ 27 ዓመት ተጻዋታይ ካብ 

ነዊሕ እዋን ጀሚሩ ብብቕዓቱ ከምዝምሰጥ 
ምግላጹ ደይሊ መይል ትገልጽ፣

+ ሓድሽ ዓላሚ ክለብ ሌስተር ሲቲ 
ክላውድ ፑዮል ንኣጥቃዒ ክለብ ፒኤሲጂ በን 
ኣርፋ ክዕድጎ መደብ ምሓዙ ኣርኤምሲኤስ 
ሓቢራ፣

+ ኣርሰናል፡ ንተጻዋታያ ኣሌክሲ ሳንቸዝ 
ንተወሳኺ ዓመታት ምስኣ ክጸንሕ ዘንቀደቶ 
መደብ ከምዘይሰለጣ ይፍለጥ፣ እዚ ቺለያዊ 
ኣጥቃዒ ኣብ ራዳር ማንቸስተር ሲቲ 
ምእታዉ ድማ ይንገር ኣሎ፣ ይኹን እምበር፡ 
ኣርሰናል፡ ነዚ ወዲ 28 ዓመት ተጻዋታይ ኣብ 
ወርሒ ጥሪ ብትሕቲ 30 ሚልዮን ፓውንድ 
ከምዘይተፋንዎ ሚረር ሓቢራ፣ እዚ ከምዚ’ሉ 
እንከሎ፡ ኣርሰናል ንወዲ 29 ዓመት ቱርካዊ 
ኣከፋፋሊ ባርከይ ኦዝካን ንምዕዳግ ምስ ክለቡ 
ስቱትጋርት ዝርርብ ምጅማራ ቤይንስፖርት 
ገሊጻ፣

+ ኣሰልጣኒ ክለብ ዋትፎርድ ማርኮ ሲልቫ 
ናብ ክለብ ኤቨርተን ክሰጋገር ከምዝኽእል 
ክንገር ጸኒሑ እዩ፣ ይኹን እምበር እቲ 

ዓላሚ ካብ ዋትፎርድ ምንቕ ከምዘይብል 
ብልሳኑ ምርግጋጹ ሚረር ሓቢራ፣

+ ሊቨርፑል፡ ኣብ ግጥም ዋንጫ 
ዓለም ትሕቲ 17 ዓመት 2017 ክልተ ሳዕ 
ሃትሪክ ንዝሰርሐ እንግሊዛዊ ኣጥቃዒ ዪያን 
ብረውስተር ንነዊሕ ዓመታት ምስኣ ዘጽንሖ 
ውዕል ከተፈርሞ ምምዳባ ደይሊ መይል 
ሓቢራ፣ ሃገራዊት ጋንታ እንግሊዝ ኣብቲ 
ኣብ ህንዲ ዝካየድ ዘሎ ውድድር ዋንጫ 
ዓለም ናብ ፍጻመ ንኽትበጽሕ ዓቢ ኣስተዋጽኦ 
ዝገበረ እቲ እንግሊዛዊ፡ ድሕሪ ዓመት’ዩ (18 
ዓመት ምስ መልአ) ነቲ ናይ ሊቨርፑል 
ውዕል ክኽትም፣ እንግሊዝ ሎሚ ምስ እስጳኛ 
ኣብ ግጥም ፍጻመ ውድድር ዋንጫ ዓለም 
2017 ትሕቲ 17 ዓመት ክትገጥም እያ፣

+ ሰቪያ ንወዲ 27 ዓመት ተጻዋታይ 
ክለብ ሞናኮ - ስቴቫን ጆቨቲክ ንምዕዳግ 
ትመጣጠር ምህላዋ ተሓቢሩ፣ እዚ ወዲ 
27 ዓመት ተጻዋታይ ኣቐዲሙ ብክለብ 
ብራይተን ጻውዒት ከምዝቐረበሉ ቶክስፖርት 
ገሊጻ፣

** ** **

ዕጫ ርብዒ ፍጻመ ካራባኦ ካፕ ወዲቑ
ዕጫ ናይ ርብዒ ፍጻመ ግጥማት ካራባኦ ካፕ 

ወዲቑ፣
በዚ መሰረት ማንቸስተር ዩናይትድ ኣብቲ 

ናይ ርብዒ ፍጻመ ጸወታ ኣንጻር’ታ ኣብ ግጥማት 
ሻምፕዮንሺፕ ኩነታታ እናበኣሰ ዝመጽእ ዘሎ 
ብሪስቶል ሲቲ ክትጻወት’ያ፣ ኣብ ዝሓለፈ 
ናይዚ ሊግ ግጥማት ኣብ 4ይ ዙርያ ንስዋንሲ 
2ብ0 ዝረተዐት ማንቸስተር ዩናይትድ፡ ነታ ኣብ 
ዝሓለፈ ግጥማ ንክሪስታል ፓላስ ብገፊሕ 4-1 
ዝረተዐት ብሪስቶል ሲቲ ናብ ሜዳኣ ኣሽቶን ጌት 
ተጓዒዛ ክትገጥማ እያ፣ ብዘይካ’ዚ፡ ቸልሲ ኣንጻር 
ቦርንማውዝ፡ ከምኡ ድማ ኣርሰናልን ዌስትሃምን 
ኣብቲ ናይ ርብዒ ፍጻመ ክፋጠጣ እየን፣

ሓሙሽተ ግዜ ንጽዋእ ካርሊን ካፕ ዘልዓለት 
ቸልሲ፡ ኣብ ዝሓለፈ ዙርያ ናይዚ ግጥማት 
ንኤቨርተን 2ብ1 ብምርታዕ እያ ናብዚ ደረጃ’ዚ 
በጺሓ፣ ቦርንማውዝ ድማ ንሚድልስብሮ 
3ብ1 ብምስናፍ እያ ናብ ግጥም ርብዒ ፍጻመ 
ክትዘልል ክኢላ፣

ኣርሰናል ኣብ ዝሓለፈ ዙርያ ንኖርዊች 
2ብ1 ኣብ ዘሰነፈትሉ ግጥም ኤዲ ንኬቲያህ 
ክልተ ሸቶታት ምምዝጋቡ ይዝከር፣ ዌስትሃም 
ነዚ ዕድል ክትረክብ ዝኸኣለት ድሕርቲ 
ምስ ቶተንሃም ገጢማ ብሓፈሻ ሓሙሽተ 
ሸቶታት ዝተመዝገበሉ ግጥም፡ 3ብ2 ክትዕወት 
ብምኸኣላ’ዩ፣ ብዘይካ’ዚ ካብ ድሕሪት ተበጊሳ 
ኣብዚ ግጥማት ጸብለል ክትብል ትረአ ዘላ 
ሌስተር ሲቲ ምስታ ኣብ ትሕቲ ፐፐ ጓርዲዮላ 
እትእለ ክለብ ማንቸስተር ሲቲ ክትገጥም ምዃና 
ተፈሊጡ ኣሎ፣

ደሃብ
 ዳዊ

ት -
 ቤተ

ልሄም
 ታደሰ

እምነት 
ኣማኑኤል

ዞባ ማእከል ኣስመራ

ኣብ መንጎ ወ/ሮ ፍዮሪ እያሱ ማሞን ተጸዋዒ ኣቶ ክፍላይ 
ደብረጼን ፍስሃየን ዘሎ ናይ ሞግዚትነት ክርክር፡ ተጸዋዒ ኣድራሽኡ 
ክፍለጥ ሰለዘየከኣለ፡ ን17/11/17 ኣብ 1ይ ቤ/ፍ 2ይ መጋባኣያ 
ቁ/35 ይቕረብ። እንተዘይቀሪቡ ንሱ ኣብ ዘይተረኽበሉ እቲ 
ጉዳይ ክረአን ክውሰንን ምዃኑ ቤ/ፍ የፍልጥ።

ከሳሲ ኣቶ ኣማኑኤል ጋይም ወልዱ፡ ተኸሳሲ ኣቶ ኣለብኝ 
ዳኝ ካብ ተኸሳሲ ኣብ ዞ/ማ/ምም/ዕዳጋ ሓሙስ ከባቢ ሓዝሓዝ 
ኣስመራ ጎደና115.11 ቁ.ገዛ 27 ብኮ/ኣባ/ምስ/ወረ/ቁ100088 
መወ/ቁ.1000195 ዝተመዝገበ መንበሪ ገዛ ስለዝዓደግክዎ፡ ስም 
ዋንነት ናብ ስመይ ከመሓላልፎ ስለዝደለኹ፡ ተኸሳሲ ብኣካል 
ወይ ብሕጋዊ ወኪል ን14/11/17 ኣብ 1ይ ቤ/ፍ 4ይ መጋባኣያ 

ሰዓት 8፡00 ቅ.ቀ ይቕረብ። እንተዘይቀሪቡ ጉዳይ ኣብ ዘየልኽምሉ 
ተራእዩ ክውሰን ምዃኑ ነፍልጥ። 

ሶፍያ ተጓነጽ ዑቕባይ፡ ወሃብቲ ውህብቶ መሓሪ ንጉሰ ገብረን 
ንግስቲ ኣብርሃ ወ/ገብርኤልን ኣብ ከተማ ኣስመራ ዞባ 1 ምም 
06 ጎደና ፍስሃየ ክፍለ ነበር ሕጂ ጎደና 176/5 ዝርከብ ግዝያዊ 
ምስክር ወረቐት 102313 መወከሲ /ቁ 11181 ብውህብቶ 
ዝሃበትኒ ይጽደቐለይ ሰለዝበለት፡ ዝቃወም እንተሎ፡ ን8/11/17 
ኣብ 1ይ ቤ/ፍ 3ይ መጋብኣያ ይቕረብ።

ኮማዊ ቤት ፍርዲ ገጀረትን 
ቲራቮሎን

ወ/ሮ ሰናይት ኣብርሃ ገብረእግዚኣብሄር፡ ኣደና ወ/ሮ ዘውዲ 
ሃብተሰላሰ ወልደገርግሽ ሰለዝሞተት፡  ኣነ ምስ 3 ኣሕዋተይ 
ወረስቲ ምዃንና ይረጋገጸልና ሰለዝበላ፣ ዝቃወም እንተሎ፡ 
ን24/11/17 ኣብ ቤ/ፍ ይቕረብ።
ወ/ሮ ርግኣት ተወልደ፡ ወላዲትና ወ/ሮ እንባፍራሽ ገብረሂወት 

መኮነን ሰለዝሞተት፡ ኣነ ምስ 3 ኣሕዋተይ ወረስቲ ምዃንና 
ይረጋገጸልና ሰለዝበላ፣ ዝቃወም እንተሎ ን23/11/17 ኣብ ቤ/ፍ 
ይቕረብ።

ወ/ሮ ርግኣት ተወልደ፡ ወላዲና ኣቶ ተወልደ ገብረጊዮርጊስ 
ትኩእ ሰለዝሞተ፡ ኣነ ምስ 2 ኣሕዋተይ ወረስቲ ምዃና 
ይረጋገጸልና ሰለዝበላ፣ ዝቃወም እንተሎ፡ ን20/11/17 ኣብ ቤ/ፍ 
ይቕረብ።

ከሳሲት ወ/ሮ ሓዳስ ገበረመድህን፡ ተኸሳሲ ተስፋሂወት 
በዛብህ ናይ ሓዳር ክርክር ሰለዘለና፡ ተኸሳሲ ብኣድራሽኡ 
ክርከብ ሰለዘይከኣለ፣ ብኣካል ወይ ብወኪል፡ ን27/11/17 ኣብ 
ቤ/ፍ ይቕረብ። እንተዘይቀርቡ ንሱ ኣብ ዘየለወሉ ክረአ ምዃኑ 
ንሕብር።

ወ/ሮ ንግስቲ ኣረፋይነ ረዳ፡ በዓል ቤተይ ኣቶ ኣይሙት 
ተወልደ ገብረመድህን ሰለዝሞተ፡ ንዓይ ናይ መጻምዲ መሰለይ 
ይተሓለወለይ፡ 11 ደቁ ደማ ወረስቲ ምዃኖም ይረጋገጸሎም 
ሰለዝበላ፣ ዝቃወም እንተሎ፡ ን27/11/17 ኣብ ቤ/ፍ ይቕረብ።

ወ/ሮ ምሕረት ገብረሚካኤል ተኽለማርያም፡ ኣቦና ኣቶ 
ገብረሚካኤል ተኽለማርያም ባይሩ ሰለዝሞተ፡ ኣነ ምስ 2 
ኣሕዋተይ ኣብ ዝንቀሳቐስ ይኹን ዘይንቀሳቐስ ንብረት ወረስቲ 
ምዃንና ይረጋገጸልና ሰለዝበላ፣ ዝቃወም እንተሎ፡ ን23/11/17 
ኣብ ቤ/ፍ ይቕረብ።

ኣበባ ሰረቐ ገበረእግዝኣብሄር፡ ወላዲትና ወ/ሮ ትደግ ማኢል 
ኣስዋስን ሰለዝሞተት፡ ኣነ ምስ 5 ኣሕዋተይ ወረስቲ ምዃንና 
ይረጋገጸልና ሰለዝበለት፣ ዝቃወም እንተሎ፡ ን24/11/17 ኣብ 
ቤ/ፍ ይቕረብ።

ከሳሲት ወ/ሮ ዮዲት ዮውሃንስ ገብረሂወት፡ ተኸሳሲ ፍረዝጊ 
ግርማኡ ኣብርሃ ናይ መኪና መሸጣ ማለት ሰሌዳ ቁ/ ER-1-
16330 ቻሲ ቁ/ 2FA 141.A00 05737252 ዝዓይነታ መኪና 
ሸይጡለይ ከየመሓላለፈለይ ሰለዝጠፈአ፡ ብኣድራሽኡ ክረከብ 
ሰለዘይከኣልኩ፡ ተጸዊዑ ን8/11/17 ኣብ ቤ/ፍ ይቕረብ።

ኮማዊ ቤት ፍርዲ ማይተመናይ 
ፖራዲዞ ጸጸራት 

ወ/ሮ መድህን ገብረእየሱስ መብራህቱ፡ ወላዲና ሻለቃ 
ገብረእየሱስ መብራህቱ ሰለዝሞተ፡ ኣነ ምስ 9 ኣሕዋተይ ወረስቲ 
ምዃንና ይረጋገጸልና ስለዝበላ፣ ዝቃወም እንተሎ፡ ን24/11/17 
ኣብ ቤ/ፍ ይቕረብ።

ወ/ሮ ዝፋን ገብረሂወት ግደ፡ በዓል ቤተይ ኣቶ ተኽለማርያም 
እያሱ ተስፉ ሰለዝሞተ፡ ንዓይ ናይ መጻምዲ መሰለይ 
ይተሓለወለይ፡ 8 ደቅና ድማ ወረስቲ ምዃኖም ይረጋገጸሎም 
ሰለዝበላ፣ ዝቃወም እንተሎ፡ ን24/11/17 ኣብ ቤ/ፍ ይቕረብ።

ኮማዊ ቤት ፍርዲ ጎዳይፍን 
ሰምበልን

ኣቶ በረኸት ተወልደብርሃን ዓንዱ፡ ሓፍተይ ወ/ሮ ከበደሽ 
ተወልደብርሃን ዓንዱ ስለዝሞተት፡ ኣነ ጥራይ ወራሲ ምዃነይ 
ይረጋገጸለይ ሰለዝበሉ፣ ዝቃወም እንተሎ፡ ን27/11/17 ኣብ ቤ/ፍ 
ይቕረብ።

ትሕቲ ዕድመ ህያብኤል ሳሙኤል ኣብርሃም ብሞግዚት 
ወላዲኣ ኣቶ ሳሙኤል ኣብርሃም ኣቢላ፡ ኣደይ ወ/ሮ ሄለን 
ዓንደብርሃን ገብረመድህን ስለዝሞተት፡ ኣነ ጥራይ ወራሲ 
ምዃነይ ይረጋገጸለይ ስለዝበለት፣ ዝቃወም እንተሎ፡ ን27/11/17 
ኣብ ቤ/ፍ ይቕረብ።

ወ/ሮ ጽገወይኒ ርእሶም ሃይለ፡ ሓወይ ኣቶ ኤልያስ ርእሶም 
ሃይለ ስለዝሞተ፡ ኣነ ምስ 7 ኣሕዋተይ ወረስቲ ምዃንና 
ይረጋገጸልና ሰለዝበላ፣ 
ዝቃወም እንተሎ፡ 
ን27/11/17 ኣብ ቤ/ፍ 
ይቕረብ።

ኣቶ ብርሃነ 
ተስፋይ መንግስትኣብ፡ 
በዓልቲ ቤተይ ወ/ሮ 
ጽገ ገብረሚካኤል 
ገብረሂወት ሰለዝሞተት፡ 
ንዓይ ናይ መጻምዲ 
መሰለይ ይተሓለወለይ፡ 
2 ደቅና ደማ ወረስቲ 
ምዃኖም ይረጋገጸሎም 
ሰለዝበሉ፣ ዝቃወም 
እንተሎ፡ ን29/11/17 
ኣብ ቤ/ፍ ይቕረብ።

ወ/ሮ ዑቕባማርያም 
ተኽለ መሓሪ፡ 
በዓል ቤተይ ኣቶ 
ተ ኽ ለ ማ ር ያ ም 
ገብረማርያም ዑቕቡ 
ሰለዝሞተ፡ ንዓይ ናይ 
መጻምዲ መሰለይ 

ይተሓለወለይ፡ 6 ደቅና ድማ ወረስቲ ምዃኖም ይረጋገጸሎም 
ሰለዝበላ፣ ዝቃወም እንተሎ፡ ን27/11/17 ኣብ ቤ/ፍ ይቕረብ።

ወ/ሮ ኣስቴር ሚኪኤል መንገሻ፡ በዓልቤተይ ኣቶ ተኽላይ 
ባይሩ ክፍሉ ሰለዝሞተ፡ ንዓይ ናይ መጻምዲ መሰለይ ክሕለወለይ፡ 
9 ደቅና ደማ ወረስቲ ምዃኖም ይረጋገጸሎም ሰለዝበላ፣ ዝቃወም 
እንተሎ ን29/11/17 ኣብ ቤ/ፍ ይቕረብ።

ኣቶ ሃብቲጉ መንቀርዮስ ብርሃነ፡ ወለድና ኣቶ መንቀርዮስ 
ብርሃነ ገብራት ወ/ሮ ለታይ ካሕሳይ ወልደጋብር ስለዝሞቱ 
ኣነ ምስ 7 ኣሕዋተይ ወረስቲ ምዃና ይረጋገጸልና ሰለዝበሉ፣ 
ዝቃወም እንተሎ ን29/11/17 ኣብ ቤ/ፍ ይቕረብ።

ወ/ሮ ሰናይት ብርሃነ ቀላቲ፡ ኣደና ወ/ሮ ተኽኣ ወልደማርያም 
መሓሪ ስለዝሞተት፡ ኣነ ምስ 2 ኣሕዋተይ መረስቲ ምዃንና 
ይረጋገጸልና ሰለዝበላ፣ ዝቃወም እንተሎ ን29/11/17 ኣብ ቤ/ፍ 
ይቕረብ።

ወ/ሮ ብርኽቲ ኣስመላሽ ተድላ፡ ኣደና ወ/ሮ ለተገብርኤል 
ተስፋይ ገብረእግዚኣብሄር ስለዝሞተት፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ሰለዝበላ፣ ዝቃወም እንተሎ 
ን29/11/17 ኣብ ቤ/ፍ ይቕረብ።

ኣቶ ዳንኤል ዓንደሚካኤል ተወልደ፡ ኣደና ወ/ሮ ኣኽበረት 
ገብረመስቐል ሃብተማሪያም ስለዝሞተት፡ ኣነ ምስ 6 ኣሕዋተይ 
ወረስቲ ምኹና ይረጋገጸልና ሰለዝበሉ፣ ዝቃወም እንተሎ 
ን29/11/17 ኣብ ቤ/ፍ ይቕረብ።

ኣቶ ከብካብ ሓጎስ ሰብሃትለኣብ፡ ኣቦና ኣቶ ሓጎስ ሰብሃትለኣብ 
ባይሩ፡ ኣደና ወ/ሮ ሂወት መጎስ ናይ መጻምዲ መሰላ ክሕለወላ 
ኣነ ምስ 4 ኣሕዋተይ ደማ ወረስቲ  ምዃንና ይረጋገጸልና 
ሰለዝበሉ፣ ዝቃወም እንተሎ ን29/11/17 ኣብ ቤ/ፍ ይቕረብ።

ወ/ሮ ኣኽበረት ሓጉስ መሓሪት፡ በዓልቤተይ ኣቶ ንጉሰ 
ገብረእግዚኣብሄር ፍረሚካኤል ሰለዝተሰወአ፡ ንዓይ ናይ መጻምዲ 
መሰለይ ይተሓለወለይ 6 ደቅና ደማ ወረስቲ ምዃኖም 
ይረጋገጸሎም ሰለዝበላ፣ ዝቃወም እንተሎ ን29/11/17 ኣብ ቤ/ፍ 
ይቕረብ።

ኮማዊ ቤት ፍርዲ ሰላዕ ዳዕሮ

ግደይ ሃብተ ጎይትኦም፡ በዓል ቤተይ ገብረሂወት ሃይለ 
ጊለ ስለዝሞተ፡ ንዓይ ናይ መጻምዲ መሰለይ ይተሓለወለይ፡ 8 
ደቁ ድማ ወረስቲ ምዃኖም ይረጋገጸሎም ስለዝበላ፣ ዝቃወም 
እንተሎ፡ ን16/11/17 ኣብ ቤ/ፍ ይቕረብ።

ኮማዊ ቤት ፍርዲ ዳዕሮ ጳውሎስ

ሶልያና መልኣከ ተስፋጽዮን፡ ወላዲተይ ጸጋ ተኽለሃይማኖት 
ገብረማርያም ስለዝሞተት፡ ኣነ በይነይ ጥራይ ወራሲት ምዃነይ 
ይረጋገጸለይ ስለዝበለት፣ ዝቃወም እንተሎ፡ ን1/12/17 ኣብ ቤ/ፍ 
ይቕረብ።

ኮማዊ ቤት ፍርዲ ወኪድባ

ግርማይ ገብረሂወት ገረዝግሄር፡ ኣደና ወ/ሮ ደሃብ 
ወልደገብርኤል ብርሃነ ስለዝሞተት፡ ኣነ ምስ 7 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም እንተሎ፡ ን29/11/17 
ኣብ ቤ/ፍ ይቕረብ።

ዞባ ዓንሰባ ከረን

1.ኣቶ ዑቕቡ በየድ ሓምድ ኬር 2.ወ/ሮ ዳሕኑ ተኪኤ ዓወተ፡ 
ስም ጓልና ለማዲ ዑቕቡ ምባል ተሪፉ፡ ሮማዲ ዑቕቡ በየድ 
ተባሂሉ ይተኣረመላ ስለዝበሉ፣ ዝቃወም እንተሎ፡ ን17/11/17 
ኣብ ቤ/ፍ ይቕረብ።

 

 

   

 

  

 

 

 

 

 

 

 

Essential 
 
 

 

 Mathematics  
 Chemistry  
 Physics 

ብስራት ንተመሃሮ 9ይ ክፍሊ 
ኩሉ ዓይነት ትምህርቲ ዝጠርነፋ፣ ብምኩራት መምህራን ዝተዳለዋ፣ 
ብኪኢላታት ቋንቋ፡ ስነ-ፍልጠትን ስነ-ትምህርትን ዝተኣረማ፣  
ከም መምሃሪ፡ መጽንዒ፡ መወከስን መለማመድን ዘገልግላ፣  
ብሉጻት መጻሕፍቲ ኣብ ስተሺነሪታት ተዘርጊሐናልኩም ኣለዋ። 

ንዝያዳ ሓበሬታ፥    07142402/ 07461121 

 
 Essential 

 
 

 English 
 Biology  
 Geography 
 History     

Grade 9 
 

 

1ይ ክፋል 
 

 

2ይ ክፋል 
 

 
Grade 9 

 

 

ኣብ ኩሉ ዓይነት ትምህርቲ ዘተኣማምን መሰረት ንኺህልወኩም፡ 
ወትሩ መጻሕፍቲ Essential (ኢሰንሺያል) ተጠቐሙ። 

መገዲ ኣየር ቱርኪ
ኣባል ሕብረት- STAR ALLIANCE

ክቡራት ዓማዊልና
መንገዲ ኣየር ቱርኪ፡ ካብ ሓደ ሕዳር ክሳዕ 25 መጋቢት 2018 ዘሎ ናይ ሓጋይ 
ናይ በረራ መደባቱ፡ ከም ቀደሙ ብቐጥታ ናብ ኢስታንቡል-ኣስመራ-ኢስታምቡል 
ዝቐንዐ ምዃኑ እናሓበርና፡ ነፋሪት ኣብ እትዓልበሉን እትነቕለሉን ግዜ ግን እዚ 
ዝስዕብ ናኣሽቱ ለውጢታት ተገይሩ ከምዘሎ ክንሕብር ንፈቱ፡
ቁጽሪ በረራ TK576፡  ብኣቆጻጽራ ኤርትራ፡ ሰዓት ሓደ ዓሰርተ ጎደል (ናይ 
ለይቲ) ኣብ ኣስመራ ትዓልብ።
ቁጽሪ በረራ TK577 ከኣ፡ ሰዓት 1፡50 (ናይ ለይቲ) ካብ ኣስመራ ትነቅል 

ኣብ ናይ ስራሕ መዓልታት ግን ዝኾነ ለውጢ ኣይህሉን።

ገያሾ ኣብ መዓርፎ ነፈርቲ ኣስመራ ዝርከብሉ (ቸክ ኢን ዝገብርሉ)፡ ሰሉስ፡ 
ሓሙስን ቀዳምን ኮይኑ፡ ልክዕ ሰዓት 10፡30 ድሕሪ ቐትሪ እዩ።
ኩልኹም፡ ምስ መንገዲ ኣየር ቱርኪ ብዝተኣሳሰሩ በረራታት ንኤውሮጳ እትገሹ 
ገያሾ ድማ፡ ኣብ ህንጻ ሳባ ኣብ ዝርከብ ናይ መሸጣን ሕዙእ ቦታን ቤት ጽሕፈትና 
ቀሪብኩም ክትረኽቡና፡ ወይ’ውን ንወኪል ጉዕዞኹም ክትውከሱ ብኣኽብሮት 
ንሓትት።

ንተወሳኺ ሓበሬታ፡ ብቑጽሪ ተለፎን 18 49 49 ወይ 18 49 52 ደውሉ

ሰናይ ጉዕዞ!!
መንገዲ ኣየር ቱርኪ

ኮማዊ ቤት ፍርዲ ምምሕዳር 
ከባቢ ከረን 02

ኣቶ ጸሃየ ሕድራይ ተስፋማርያም፡ በዓልቲ ቤተይ ኣለም 
ፍትዊ ገብርኣብ ስለዝሞተት፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ ምዃኖም ይረጋገጸሎም 
ስለዝበሉ፣ ዝቃወም እንተሎ፡ ን19/11/17 ኣብ ቤ/ፍ 
ይቕረብ።

ኮማዊ ቤት ፍርዲ መቐርካ

ወ/ሮ ኣለም ስባህቱ ደስታ፡ በዓል ቤተይ ኣስመሮም 
ማእከለ ኣየለ ስለዝተሰውአ፡ ንዓይ ናይ መጻምዲ መሰለይ 
ይተሓለወለይ፡ 2 ደቁ ድማ ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን21/11/17 ኣብ ቤ/ፍ ይቕረብ። 

ኮማዊ ቤት ፍርዲ ዓዲ ልገስ

ወ/ሮ ሓረጉ ፍስሃ ገብረማርያም፡ በዓል ቤተይ ኣፈወርቂ 
ኣብርሃም ዘወሊ ስለዝተሰውአ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን12/11/17 ኣብ ቤ/ፍ ይቕረብ።

ኮማዊ ቤት ፍርዲ ከተማ ድባርዋ

ታበቱ ሃብተ ግርሙ፡ በዓል ቤተይ ተስፋይ ገብረእየሱስ 
ሃብተኣብ ስለዝሞተ፡ ንዓይ ናይ መጻምዲ መሰለይ ይተሓለወለይ፡ 
1 ወድና ድማ ወራሲ ምዃኑ ይረጋገጸሉ ስለዝበላ፣ ዝቃወም 
እንተሎ፡ ን28/11/17 ኣብ ቤ/ፍ ይቕረብ።

ኮማዊ ቤት ፍርዲ ወቐርቲ

ከሳሲ ተስፋልደት ተኽለሚካኤል ገብረመስቀል፡ ብወኪሉ 
ተኽለሚካኤል ገብረመስቀል ኣቢሉ፡ ተኸሳሲት በዓልቲ ቤተይ 
ምሕረት ተኽልዝጊ ናብ ከንያ ምስ ከደት ሓዳር ኣይደልን 

ስለዝበለት፣ ብኣካል ወይ ብሕጋዊ ወኪል፡ ን24/11/17 ኣብ 
ቤ/ፍ ትቕረብ። 

ኮማዊ ቤት ፍርዲ ቀረናኹዶ

ኣቶ ወልደገርግሽ ዛህላይ ሓጎስ፡ ጓለይ ወ/ት ትዕበ 
ወልደገርግሽ ዛህላይ ስለዝሞተት፡ ውላድ ኣይገደፈትን 
ወላዲታ’ውን ኣቐዲማ ስለዝሞተት፡ ኣነ ጥራይ ወራሲ ምዃነይ 
ይረጋገጸለይ ስለዝበሉ፣ ዝቃወም እንተሎ፡ ን18/11/17 ኣብ 
ቤ/ፍ ይቕረብ።

ኮማዊ ቤት ፍርዲ ማይ ጎርዞ
ወ/ሮ መብራህቱ መሓሪ ኣብርሃ፡ በዓል ቤተይ ባሻይ 

ሃይለማርያም ስለዝተሰውአ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን6/12/17 ኣብ ቤ/ፍ ይቕረብ።

ኮማዊ ቤት ፍርዲ ዓዲ ዓጓ

ወ/ሮ ወይኒ ተኽለማርያም ተድላ፡ ተኸሳሲ ኣቶ ካሕሳይ 
ወልደትንሳኤ ተስፋማርያም ኣብ 1998 ተመርዒና 5 ቆልዑ 
ወሊድና። እንተኾነ ግን እዚ ተኸሳሲ 3 ዓመት ኣቢሉ ኣበይ 
ከምዝኸደ ደሃይ ስለዘይብለይ ከምዚ ኢለ ክነብር ስለዘይክእል፣ 
ዝቃወም እንተሎ፡ ን8/11/17 ኣብ ቤ/ፍ ይቕረብ። 

ኮማዊ ቤት ፍርዲ ተኸላቢ
ወ/ሮ ብልጫ በርሀ ድራር፡ በዓል ቤተይ ገረማርያም ድራር 

ስለዝሞተ፡ ንዓይ ናይ መጻምዲ መሰለይ ይተሓለወለይ፡ 7 
ደቅና ድማ ኣብ ዝንቀሳቐስ ይኹን ዘይንቀሳቐስ ንብረት 
ወረስቲ ምዃኖም ይረጋገጸሎም ስለዝበላ፣ ዝቃወም እንተሎ፡ 
ን24/11/17 ኣብ ቤ/ፍ ይቕረብ።

ዞባ ደቡብ ዓዲ ዃላ

ኣብ መንጎ ከሰስቲ 1.ኣቶ ዓንደ ኪዳነ 2.ኣቶ ኣፈወርቂ 
ሃይለ 3.ኣቶ ባሲሎስ ኣኽሊሉ 4.ወ/ሮ ገነት ተወልደ 

5.ኣቶ ፍስሃየ ኣርኣያን ተኸሰስቲ 1.ኣቶ ዳንኤል ጆርጆ 
ዑቕባጼን 2.ኣቶ በረኸት ገብረየውሃንስን ዘሎ ናይ ሲቪል 
ክርክር ጉዳይ፡ ተኸሳሲ ቁ/1 ኣቶ ዳንኤል ጆርጆ ዑቕባጼን 
ኣድራሽኡ ስለዘይተፈልጠ፡ ን17/11/17 ኣብ ቤ/ፍ ይቕረብ። 
እንተዘይቀሪብካ ኣብ ዘየለኻሉ ቤ/ፍ ናብ ውሳነ ክበጽሕ 
ምዃኑ ነፍልጥ።

ኮማዊ ቤት ፍርዲ ከተማ 
መንደፈራ

ኣቶ ዮውሃንስ ገብረመስቀል ጭሮም፡ ኣደና ወ/ሮ ምነት 
ስብሃቱ ወሰን ስለዝሞተት፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለዝበሉ፣ ዝቃወም እንተሎ፡ ን27/11/17 
ኣብ ቤ/ፍ 1ይ መጋባኣያ ይቕረብ።

ኮማዊ ቤት ፍርዲ 
ጎልጅ

ፍረወይኒ ካሳ ጎይትኦም፡ በዓል ቤተይ ተኽለገርግሽ ፍስሃ 

ዑቕባዝጊ ካብዚ ሃገር ምስ ወጸ 4 ዓመት ዝኣክል ደሃይ 
ስለዘይብለይ ፍትሕ ይወሰነለይ ስለዝበላ፣ ዝቃወም እንተሎ፡ 
ን18/11/17 ኣብ ቤ/ፍ ይቕረብ።

ዞባ ተሰነይ

ኣብ መንጎ ከሳሲ ኣቶ ሙሴ ርእሶም ምሕረቱን ተኸሰስቲ 
ወረ/ነፍ ቬኑስ ኣስጎዶም ሞግዚት ፍዮሪ ግርማይን ዘሎ 
ጉዳይ፡ ኣቶ ሙሴ ርእሶም ምሕረቱ ዋንነታ ብስም ርግበ 
ወልዳይ ተስፋሚካኤል ዝተመዝገበት ናይ ገዛ መኪና 
ቶዮታ ክሮሲዳ ቁ/ሰሌዳ ER-1-A-9464 ቁጽሪ ቻሲ 
FX 810053018 ዝኾነት መኪና ነፍ/ቬኑስ ኣስጎዶም 
ወልደሚካኤል ብሂወት እንከሎ ብዕለት 18/12/2015 
ስለዝሸጠለይ፡ ናብ ስመይ ትመሓላለፈለይ ስለዝበሉ፣ ወ/ሮ 
ርግበ ወልዳይ ተስፋሚካኤል ወይ ሕጋዊ ወኪለን ወይ’ውን 
መሰል ኣለኒ ዝብል ሰብ እንተሎ፡ ን27/11/17 ኣብ ቤ/ፍ 
ይቕረብ። እንተዘይቀሪቡ ግን ዝቐረበ ሰነዳት ርኢና መስርሕ 
ምትሕልላፍ ክፍጽም ምዃኑ ነፍልጥ።

ሓራጅ

ብፍርዲ በዓል መሰል ኣቶ ገብሪሂወት ክፍሉ ዘፈረድዎ ገንዘብ 249,700.00 ናቕፋ (ክልተ ሚእትን 
ኣርባዓን ትሽዓተን ሽሕን ሽውዓተ ሚእትን ናቕፋ) ብፍርዲ በዓል ዕዳ መርጌታ ዳዊት ማሓሪ ስለዘይከፈልዎ 
ኣብታ ጠሓኒት እኽሊ ዘለዎ ብጽሒት ተሽይጡ ክኸፍል ስለዝተኣዘዘ እዛ ፍርቂ ብጽሒቱ እትሽየጥ 
ጣሓኒት እክሊ ኣብ ምም/ከባቢ ገዛ ከረን ንኡስ ዞባ ዓዲ ዃላ እትርከብ ኮይና ብመበገሲ ዋጋ 375.000 
ናቕፋ (ሰለስተ ሚእትን ሰብዓን ሓሙሽተን ሽሕ ናቕፋ) ብሓራጅ ክትሽየጥ ስለዝኾነት ኣብ ዝግበር 
ሓራጅ ክወዳደር ዝደሊ ሰብ ቅድሚ ዕለት ሓራጅ ዘሎ ሓሙሽተ መዓልታት ጀሚሩ ናይቲ ክወዳደርሉ 
ዝደሊ መጠን ዋጋ ብምጥቃስ ብዝተዓሸገ ፓስታ ብምግባር ኣብ ቤት ጽሕፈት ፈጻሚ ፍርዲ ዞባ ደቡብ 
መንፈራ ቁጽሪ 9 ኣብ ዝተዳለወ ዕጽው ሳንዱቕ የእቱ ኣብዚ ናይ ዕለት ሓራጅ ናይ ዝተዋህበ ግምት ዋጋ 
ሓደ ርብዒ ብስም ፈጻሚ ፍርዲ መንደፈራ ኣብ ንግዳዊ ባንክ ኤርትራ ጨ/ዓዲ ወግሪ C.P.O ኣስሪሑ 
ብምቕራብ ወይ ናይ ባንክ ቡክ ብምትሓዝ ክወዳደር ይኽእል።

ዕለት ሓራጅ 05/12/2017
ሰዓት ሓራጅ 9፡00-10፡00
ቦታ ሓራጅ ፈጻሚ ፍርዲ ዞባ ደቡብ መንደፈራ

ፈጻሚ ፍርዲ መንደፈራ

ምልክታ ጨረታ
ኣብ ቲሕቲ ክ/ኢምግረሽን ዜግነትን ዝርከብ ቤ/ጽ/ስደተኛታት ኣብ ትሕቲኡ ንዝእለዩ ስደተኛታት 

ንዘስርሖ ኣባይቲ ጀያ እምኒ ሑጻ ክገዝእ ስለዝደለየ፡ ግዱሳት ተጫረትቲ ይዕድም።

1. ተጫረትቲ ዝተሓደሰ ናይ 2017 ናይ ንግዲ ፍቓድ ኣተሓሒዞም የቕርቡ።
2. መጫረቲ ሰነድ 100 ናቕፋ (ዘይምለስ) ብምኽፋል ካብ ቤ/ጽ/ጉ/ስደተኛታት ይወስድ።
3. ምልክታ ጨረታ ካብ ዝወጸሉ ኣብ ውሽጢ 7 (ሽውዓተ) ናይ ስራሕ መዓልታት መጫረትቲ ሰነዳቶምን 

የቕርቡ።
4. CPO ናይ ዘቕረብዎ ዋጋ 10% ብምትሕሓዝ ብዝተዓሸገ ሰታሪት ንቤ/ጽ/ጉ/ስደተኛታት የቕርቡ።
5. ተጫረትቲ ወይ ሕጋውያን ወኪላቶም ዝተረኽቡሉ ምልክታ ጨረታ ካብ ዝወጻሉ ኣብ ሻምናይ ናይ 

ስራሕ መዓልቲ ሰዓት 10፡30 ቅ/ቀትሪ ኣብ ቤ/ጽ/ጉ/ስደተኛታት  ይኽፈት።
ቤ/ጽ/ጉ/ስደተኛታት ዝሓሸ ኣማራጺ እንተረኺቡ ብኸፊል ይኹን ብምልኣት ጨረታ ናይ ምስራዝ መሰሉ 

ዝተሓለወ’ዩ።

ኣድራሻና፦ ድሕሪ ባሕቲ መስከረም
ጎደና፦ ምጽዋዕ
ቁ/ቴሌ 08370406
ኣስመራ

ቤ/ጽ/ጉ/ስደተኛታት

ምልክታ ጨረታ
ኩባንያ ዕደና ዛራ ኣብ ዕደና ዝነጥፋ ትካል ኮይኑ ንሰራሕተኛታት ዝቐርብ ኣብ ሰሙን ሓደ ግዜ ን6 

ወርሒ ነዚ ኣብ ታሕቲ ዝተጠቕሰ ዓይነት መግብታት ብጨረታ ኣወዳዲሩ ክዕድግ ስለዝደለየ፡ ንግዱሳት 
ይዕድም።

1. ኣሕምልትን ፍረታትን ቀዳማይ ደረጃ
2. ስጋ ዓጽሚ ዘይብሉ ቀዳማይ ደረጃ
ተጫረትቲ ከማልእዎ ዘለዎም ቅጥዕታት
1. ናይ 2016 ዝተሓደሰ ንግዲ ፍቓድን ኤርትራዊ ወረቐት መንነትን ምቕራብ የድሊ፡
2. ተጫረትቲ ቀዳማይ ደረጃ ጠለብ ከቕርቡ ምዃኖም ፈሊጦም ነዚ ኣብ ግምት ዘእተወ ዋጋ ከቕርቡ 

ብጥብቒ ነተሓሳስብ።
3. ምልክታ ጨረታ ኣብ ጋዜጣ ሓዳስ ኤርትራ ተሓቲሙ ምስ ወጸ ን10 ተኸታተልቲ ናይ ስራሕ 

መዓልታት ክፉት ኮይኑ ኣብ መበል 11 መዓልቲ ሰዓት 10:00 ቅ/ቀ ተጫረትቲ ወይ ሕጋዊ ወከልቶም 
ኣብ ተርኽቡሉ ኣብ ቤ/ጽሕፈት ዕደና ዛራ ኣስመራ ይኽፈት።
4. ንተወሳኺ ሓበሬታ ብቁጽሪ ስልኪ 112319/112318 ክትውከሱ ትኽእሉ።
5. መጫረቲ ሰነድ ካብ ቤ/ጽ ዕደና ዛራ ክትወስዱ ትኽእሉ።
6. ናይ ጨረታ ሰነድ ምስ ተመልአ ኣብ ቤ/ጽ ዕደና ዛራ ዝርከብ ሳንዱቕ ጨረታ ኣብ ሰታሪት 

ኣስማትኩም ጽሒፍኩም ተእትውዎ።
7. መኽበሪ ጨረታ 300,000.00 ናቕፋ ብሲ.ፒ.ኦ (CPO)ጥራይ የቕርብ።
8. ኩባንያ ዕደና ዛራ ዝሓሸ ኣማራጺ እንተረኺቡ ነዚ ጨረታ ብኸፊል ወይ ብምሉኡ ናይ ምስራዝ 

መሰሉ ዝተሓለወ እዩ።

ኩባንያ ዕደና ዛራ
ቁ/ሳ/ፓስጣ 2393
ኣስመራ



ሓዳስ   ኤርትራ  28 ጥቅምቲ 2017  -  ገጽ 12መበል 27 ዓመት  ቁ.49

ስድራቤትስድራቤትስድራቤትስድራቤትስድራቤትስድራቤትስድራቤት
ሃብቶም ኢዮብ

ፋርማሲ ሓድሽ ዘመን

 ተረኛ ፋርማሲ ጎደና ቁ.ስልኪ 
          ጎደና ናቕፋ ቁ.223፡ ጥቓ እንዳማርያም ጥቓ ባር ትራስተለ 12279828/10/2017

ዕለት

ዘቢብ ዘቢባ
ኣብ ዝሓለፈ ኽፋል ዘቢብን 

ዘቢባን ሓደ ዓይነት ባህሪ ድዩ 
ወይ ዝተፈላለየ ኽህልዎም ዘለዎ 
ንኽፈልጣ ሓበሬታ ክእክባ ከም 
ዝተሰማምዓ ኣንቢብና። ነዚ 
ሓሳበን ንምትግባር ነቶም ብዙሕ 
ግዜ ዝሓትወን መሓዙት ኣሚናን 
ኣሚነን ክረኽብኦም ወሲነን። ካብ 
ገዛ እንዳ ዘቢብ ወጺአን እናኸዳ 
እንከለዋ ንኣሚና ረኸብኣ። 
“ሰላም ኣሚና ከመይ ውዒልኪ?” 

በልኣ ብሓባር።
“ጽቡቕ! ንስኽን ከ ከመይ 

ውዒልክን?”
“ግርም!  ኣሚነ ደኣ ናበይ 

ከይዱ?” በለት ዘቢብ።
“ገዛ ኢዩ ዝህሉ፡” መለሰት 

ኣሚና።
“ኣቲ ኣሚና ምስ ኣሚነ 

ምኻድሲ ኣየድልየኪን’ዩ። ንስኺ 
ምጽናዕ ምንባብ ትፈትዊ። ንሱ ግን 
ጸወታ’ዩ ዘብዝሕ፡” በለታ ዘቢብ 
ንመሓዝኣ ዓይና እናጸቐጠትላ። 
“መኻይድቲ እንተ ቐየርኪ 

ይሕሸኪ፡” ኣስዓበት ዘቢባ። ብዛዕባ 
ኣሚነ ኸኣ ኣሎ ዝበሃል ሕማቕ 

ጠባያት ተዛረብኣ።
ኣሚና ብዘረባ እተን መሓዙት 

ኣይተሓጐሰትን። ስምዒታ ኣብ 
ውሽጣ ገይራ “ዋላ ውዑይ፡ 
መጽናዕቲ ኸኣ ከምቲ ዝድለ 
ዝፈቱ ይዂን፡ ብዙሕ ጽቡቕ ነገር 
ከኣ ኣለዎ፡” በለት ኣሚና በብተራ 
ነተን መሓዙት እናጠመተት።
“በሊ ኣስከ ንግርና?” በለት ዘቢባ 

ኣፋ እናጐምጸጸት። ዘቢብ ኣሚና 
ኸይተስተብህለላ ብምባል ገጻ ናብ 
ካልእ ገይራ ክትስሕቕ ደለየት።
“ኣሚነ ኣይሕሱን’ዩ። እንተ 

ተረዲእዎ ኸኣ ‘ተጋግየ ’ እዩ 
ዝብል። ኣንድዒ ንዓኽን እምበር 
ንዓይሲ ክሓልየለይ መዓት’ዩ፡” 
እናበለት ጽቡቕ ነገራት ናይ ኣሚነ 
ዘርዘረትለን። እተን መሓዙት 
ክሓታን ንኣሚና ኸጋግያን፡ ኣሚና 
ኣብ ክንዲ ኣሚነ ኽትከላኸል 
ተረባረባ። ኣብ መወዳእታ ግን 
ዘቢባ ሰሓቕ ስለ ዝሰዓራ እቲ 
ዝርርብ ናይ ጸወታ ምንባሩ ኣሚና 
ቆብ ኣበለቶ። 
“እወ’ባ” በለትን እናሰሓቐት።
“ሓቂ እንተ ዝመስለኪኸ 

ኣብ ዝሓልፈ ኽፋል ፒነክዮ 
ምስቶም ወተሃደራት ንኽብገስ 
ኣብ መኪና ኸም ዝተሰቕለ፡ 
ክኸይድ እንተ ዀይኑ ግን 
ንጀነራል ፍቓድ ክሓትት ከም 
ዘለዎ ከም ዝተነግሮን ኣብ ትጽቢት 
ከም ዝነበረን ኣንቢብና።  እሞ ኸ  
ሰሊጥዎዶ ይኸውን? ሻዱሻይ 
ክፋል ይቕጽል!
እዋን ምብጋስ ምስ ኣኸለ ፒነክዮ 

ቊሩብ ተሻቐለ። ምኽንያቱ 
ፍቓድ ኣይሓተተን። “እቲ ጀነራል 
ከየርኣኹዎዶ ኸይዱ ይኸውን?” 
እናበለ ብዙሕ ሓሰበ። እንታይ 
ከም ዘገብር እናስተንተነ እንከሎ 
ኸኣ ክልተ ትሕት ዝበለ ሓላፍነት 
ዝነበሮም ኣዕሩኽ  ክዘራረቡ 
ሰምዐ።
“ዓርከይ ጀነራል መጺኡዶ?” 

ሓተተ ሓደ ቐጢን ሰብኣይ።
“ገና ኣይመጽአን ዘሎ። 

እቲ ዝበለና ቦርሳታት ግን 
ኣይቀረብኩዎን፡” በለ ሓደ ካልእ 
እምብዛ ረጒድ ሰብኣይ። 
“እንታይ ኰይንካ ደኣ 

ዘይቀረብካዮ፡” በለ እቲ ቀጢን 
እናተፈሸኸ።
“ኣይ ስራሕ እንድዩ በዚሑኒ 

ጸኒሑ፡” መለሰ እቲ ቐጢን። 
ቦርሳታት ንኽጥርንፍ ከኣ ላዕልን 
ታሕትን በለ። ፒነክዮ እቲ ጀነራል 
ገና ኸም ዘይተበግሰ ካብ ዝርርብ 
እቶም ክልተ ሰብኡት እኳ እንተ 
ተፈለጠ ቅሳነት ግን ኣይተሰምዖን። 
ድሕሪ ፍርቂ ሰዓት እቶም ክልተ 
ሰብኡት ኣብ ትሕቲ መኪና 
ዀይኖም፥
“ሕጂ ኸኣ እቲ ቦርሳታት 

ኣምጺእካዶ ኣየምጻእካዮን?”
“እወ ኣምጺአዮ። ዝተረፈኒ ኸም 

ዘሎ ግን ክነገርካ እደሊ።”

ዛን
ታ
 

ልቢ ፒነክዮ

“እንታይ ኴንካ ኲሉ 
ዘየምጻእካዮ?”
“ትእዛዝ ጀነራል ኽፍጽም ኰነ 

ነታ ዝፈትዋ ሃገረይ ኢጣልያ 
ንኸገልግል ክልተ ኣእዳው ጥራይ 
እዩ ዘለኒ። እምበር እዚ ኣይኰነን 
ካልእ ምገበርኩ። ኣቤት እባ ንስለ 
እዛ ኽብርቲ ሃገረይ ክልተ ኣእዳው 
እንተ ዝውሰኸኒ!!” በለ እቲ 
ረጒድ ሰብኣይ። እናሰሓቚ ኸኣ 
ነቶም ድሕር ኢሎም ዘርከብዎም 
ብጾቶም፥
“ተሰቐል! ተበጊስና’ኮ ኢና። ያላ! 

ያላ! ተሰቐል፡” በልዎም።
ፒነክዮ ብዘረባ እዞም ክልተ 

ሰብኡት ምሒር ስለ ዝተመሰጠ 
ብዛዕባ ጀነራል ምሕሳብ ገዲፍዎ 
ነይሩ። ሓደ ሰብ ናብታ ዝነበርዋ 
መኪና ኽመጽእ ምስ ረኣየ፥
“እዚ ድዩ እቲ ጀነራል?” ሓተቶ 

ንሓደ ኣብ ጐኑ ኮፍ ኢሉ ዝነበረ 
ወተሃደር።
“ንሱ ኣይኰነን። ምክትሉ ጀነራል 

እዩ” 
“እንታይ ማለት’ዩ ምክትል?”
“ምክትል ደኣ፡” በለ እቲ 

ወተሃደር። ቊሩብ ድሕሪ ምሕሳብ 
ከኣ “እቲ ጀነራል እንድሕር 
ዘየለ ንሱ ሓላፊ ዝኸውን ሰብ። 
ተሓጋጋዚኡ እዩ ክብለካ እደፍር። 
ብመዓርግ ንሱ’ውን ጀነራል ስለ 
ዝዀነ ነቲ ቀንዲ ነቲ ጀነራል 
ክትብሎ ዝደለኻ ንዕኡ’ውን 
ክትብል ጸገም የብሉን”
“ጽቡቕ!” ተሓጐሰ ፒነክዮ። 

ፒነክዮ ምስቲ ኣብ ጐድኑ ዝነበረ 
ወተሃደር ክዛረብ ከሎ እቲ ምክትል 
ስለ ዝመጸ ዘረባ ኣቋረጹ። ፒነክዮ 
ኸኣ “ክቡር ……. ጀነራል 
ኣነ’ውን…” ኢሉ ዘረብኡ 
ኸይወድአ እቲ ጀነራል ኰለፎ።
“ንስኻ ምሳና ኽትከይድ?” በሎ 

ምነገርክዮዶ?” በለት ዘቢብ።
ኣሚና “እወ ይነግሮ” በለት ብርእሰ 

ተኣማንነት። “እንተደሊኽንሲ 
ዋላ ከም ዝተላገጽክናለይ’ውን 
ክነግሮ’የ”
“ኤእ!” በለት ዘቢባ። “ምሕዝነት 

እንታይ ማለት ምዃኑ መጽናዕቲ 
ንወስድ ስለ ዘለና ክሳብ ‘ንገርዮ’ 
ንብለኪ ሓንሳእ ጽንሒ”
“ሕራይ” 
ብድሕርዚ እተን ክልተ 

መሓዙት ናብ ኣሚነ ኸይደን። 
ናቱ ሓሳብ’ውን ካብ ናይ ኣሚና 
ዝፍለ ኣይነበረን። 
ኣብ መወዳእታ እተን ክልተ 

መሓዙት “ርኢኺ ዘቢብ። ኣሚነ 
ንኣሚና ይሓልየላ፡ ነቲ ሕማቕ 
ጥራይ ዘይኰነ ነቲ ጽቡቕ ባህሪኣ 
ዝያዳ የተኲረሉ። መሓዛ ማለት 
እዚ’ዩ።”
“ንሳ ኸኣ ትኣምኖ’ያ። ስለዚ 

መሓዙት ንኽትከውን ምትሕልላይ፡ 
ጸጽቡቚ ናይ መሓዛኻ ምስትብሃል፡ 
ምትእምማን ክህሉ ኣለዎ ማለት’ዩ፡
” በለት ዘቢብ።   
 እናኣዕለላ ኸኣ ናብ ካልእ 

6ይ ክፋል  

በቲ ሓደ መንከሱ በቲ ኻልኣይ 
ኢዱ ኸኣ ርእሲ ናይ ፒነክዮ 
እናደረዘ።
“እወ”
“ንፉዕ ዝወደይ። ምስ ሰራዊትና 

ኽትከይድ ምድላይካ ኣንበሳ ኢኻ። 
ዂሉ ንሃገሩ ዝሓሊ ጅግና’ዩ። በል 
ኪድ ነቲ ረጒድ ሰብኣይ ሓግዞ፡
” ብምባል ንፒነክዮ ኽማልእዎ 
ፍቃደኛታት ምዃኖም ነገሮ። 
ፒነክዮ ብሓጐስ እናነጠረ ናብቲ 
ሰብኣይ ከደ። 
“ሞሊካ እብሃል! ጽቡቕ ሌላ 

ይግበረልና”
“ኣነ ኸኣ ፒነክዮ እብሃል”
“ኣይገርመካን ብጻይ ፒነክዮ! 

“ክልተ ኣእዳው እንተ ዝውሰኸኒ 
ነዛ ዝፈትዋ ሃገረይ ኢጣልያ ብዕጽፊ 
ምሰራሕኩላ’ እናበልኩ ክሓስብ 
ጸኒሐ፡” በለ ኣቶ ሞሊካ። ፒነክዮ 
ከምቶም ወተሃደራት ‘ብጻይ’ 
ተባሂሉ ስለ ዝተጸውዐ ሓጐሱ 
ሰማይ ዓረገ። ኣታ በዓል ፒነክዮ 
ዝነበርዋ መኪና ቅድሚት ክትብገስ 
ትእዛዝ ተመሓላለፈ። እቶም ኣብኣ 
ዝነበሩ ወተሃደራት ብሓባር፥
“ዓወት ንኢጣልያ! ዓወት 

ንሃገርና!” እናበሉ ጨርሑ። 
በዓል ፒነክዮ ናበይ ገጾም 

ኰን’ዮም ተበጊሶም?

ይቕጽል…………. 

 መልሲ- ጸጒሪ ናይ ሰባት ሕብሩ 
ኸም ዝፈላለ ንፈልጥ ኢና። ናይ 
ገለና እምብዛ ጸሊም፡ ናይ ገለና 
ኸኣ ሓመዳዊ ይኸውን። 
ጸጒሪ ካብ ቈርበት ርእስና ኸም 

ዝበቊል ሳዕሪ ንሕሰቦ። ኣብቲ 
ቈርበትና መንፊት ዝመስል ረቂቕ 
ሽፋን ኣሎ። ዋህዮታት ናይቲ 
መንፊት መሰል ሽፋን ኣብ ሱር 
ናይ ጸጒሪ ርእስና ኣለዉ። እዚኦም 
እቶም ሕብሪ ጸጒሪ ከመይ ከም 
ዝኸውን ዝውስኑ ባእታት እዮም። 
ካብዞም ዋህዮታት እዚኦም ናብ 
ጸጒሪ ዝነዝዕ ቀመም ኣሎ። 
እቲ ቐመም ሕፍስ ዝበለ ብዓቐን 

ስለምንታይ?
ሕቶ- ስለምንታይ ሕብሪ ጸጕርና ይፈላለ?

ድማ ብዙሕ እንተ ዀይኑ ጸጕርና 
ጸሊም ሕብሪ ይህልዎ። 
እቲ ቀመም ቅጥን ዝበለ ግን 

ከኣ ዓቐን ብዝሑ ማእከላይ 
እንተ ዀይኑ ድማ ጸጒሪ ርእስና 

ሓመዳዊ ሕብሪ ይህልዎ።
ብዝሒ ናይቲ ቀመም ውሑድ 

ኣብ ልዕሊኡ ድማ ሕፍሰቱ ቐጢን 
ምስ ዝኸውን ጸጒርና ወርቃዊ 
ሕብሪ ከም ዝህልዎ ይኸውን። 
እዚ ንሕብሪ ጸጒርና ዝውስን 

ቀመም ምስ እርጋን እናነከየ 
ይኸይድ። ኣብ መወዳእታ ኸኣ 
ሕብሪ ጸጒርና ጻዕዳ ይኸውን’ሞ 
ስቤት ድማ ይበሃል።


